
Iango Ibukin Bootakin te Utu n te Tairiki

A MWAITI RIKI AONRAAIN
Te Riaona ao tabeua bokin te Ekaretia a tauraoi n taetae aika a mwaiti n languages. 
lds. org. Nakon facebook.com/liahona.magazine (e tauraoi n te taetae n Ingiriti, 
Portuguese, ao Spanish) ni kakaei rongorongo aika kakaongora, iango n bootaki n 
utu n te tairiki, ao bwaai aika ko kona n tibwauai ma raoraom ao am utu.

Te Rongorongo aei iai inanona taeka ao waaki ni kakukurei ake a kona ni kabonganaaki 
ibukin bootakin te utu n te tairiki. Aikai uoua katooto.

“Ataei aika Uarereke ao te Toa,” iterani-
ba 16: Imwiin warekan taekan te onimaki 
ngkai kaaro, kam kona ni maroroakin 
kawai n reireiniia natim aika uarereke 
kakaawakin te toa ao berita aika tabu are a 
na karaoia n te bong teuana n te bwabe-
tito. Ko kona ni kabongana te tataro n toa 
(are e reke n Doctrine ao Covenants 20:77, 
79) n reirei taekan te berita are ti karaoia 
n te bwabetito ao aron anaakin te toa 
ni katoa Taabati are ti kona iai ni manga 
kabouii berita akanne. Ko kona naba ni 
kareke iango ni buokiia ataei aika uarereke 
ni kabanei nanoia iaon te Tia Kamaiu n tain 
te toa, n aron karaoan tamnei aika beebete 

ni booki ake a kaonaki n tamnein te Tia 
Kamaiu. 

“Bwaai aika Tangiraki ibukin te Reirei,” 
iteraniba 62: Ngkana iai am ataei aika a 
ikawai ake a kamatebwai koroboki aika a 
tabu i bon irouia, iangoa warekan taekan 
te onimaki aei ma ngaiia ao ni kaoia bwa a 
na katai iango man taekan te onimaki. Ko 
kona ni karekeia kaain te utu n tatabe-
maniia nako ni karaoi oin aia kamatebwai 
n te tienoo ao ni karaoi kouru ni korei n 
tainako. Kaain te utu a kon n anganano 
bwa a na tibwai aia iango ao aia namakin 
man aia tienoo n tain te kainutu n taai aika 
a na roko.

“Te reirei ae te kabanea ni korakora are ti kona 
n reiakinna man te maiu n rabwata,”e reirei 
Beretitenti Thomas S. Monson, “ngkana e taetae 

te Atua ao ti na ongotaeka, ti na etieti n tainako.” 1

Ti na kakabwaiaki naba. Ngke e taekinna Beretitenti 
Monson n tain te maungatabu ni kabuta ae e a tibwa nako: 
“Ngkana ti kawakin tuua, ti na rang kukurei ni maiura, e na 
kaonrakeira, ao e na aki rang kaangaanga. Kakaewenakoara 
ma ara kaangaanga a bon bebete uotakiia, ao ti na karekei 
Ana berita [te Atua] n taian kakabwaia.” 2

Man reirei aikai mairoun Beretitenti Monson ngkai e 
Beretitenti n te Ekaretia, e kauringiira bwa taian tua bon 
ngaiia kairi ni koaua nakon te kukurei ao te rau.

Kairi ibukin te Mwananga
“Ti aki anganaki ana tua te Atua bwa a na karawawataira 

ke n riki bwa bwaai aika a na tuuka kukureira. Kaitaraana 
e boni koaua. Teuare e karikiira ao are e tangiriira ma 
te kororaoi e ataia bwa e na kanga arora ao tera ae ti na 
karaoia bwa e aonga n reke iroura te kukurei ae korako-
ra ngkana e riai. E a tia ni katauraoi kairan kawaira are, 
ngkana ti toui mwiia, e na kairiira ni kamanoira rinanon 
te mwananga n rabwata ae kakamaaku. Ti uringa mwa-
newen te anene ae kinaaki: ‘Kawakin tuua! Inanon arei 
iai te kamanoaki; inanon arei iai te rau’ [taraa “Keep the 
Commandments,” Anene n Taromauri, nambwa. 303].” 3

Te Korakora ao te Rabakau
“Te ongotaeka bon te kanikina ae okoro irouia bura-

beti; e a tia n katauraoa te korakora ao te rabakau nakoia 

rinanon rooro ma rooro. E kakaawaki iroura bwa ti na 
ataia bwa ngaira, naba, ti katauaki nakon te korakora 
ao te wanawana aei. E tatauraoi nakoira n tatabemaniira 
nako n te bong aei ngkai ti ongotaeka nakon ana tua 
te Atua. . . .

“Te rabakau are ti ukoukouria, te kaeka are ti rang tangi-
ria ni karekea, ao te korakora are ti tangiria n te bong aei 
ni kaitarai kakaewenako n te aonaaba ae kaminonano man 
bibitaki e kona n riki bwa ara bwai ngkai ti anganano ma 
te tauraoi n ongotaeka nakon ana tua te Uea.” 4

Rinea te Ongotaeka
“Te anua n ara tai e tatao riki nakon te anua ae bure. 

Maekatiin ao kamataku n te terewition e kaota tamneia 
aekita aika a rang kinaaki n te tamnei, taan takakaro aika 
a rang mwaatai—naake a rang kan katotongiia aomata 
aika kairake—ngkai a aki butimwaea ana tua te Atua ao 
a karaoi mwakuri aika a bure, are e na kareke mwiina ae 
aki tamaroa. Tai kakoaua! Iai te tai ae e na motikaki iai 
taekara—n aron kabaerantan te akaunti. Ngaira nikabane 
kanga ai aron Tinterera ae iai ana nuukanibong—ngkana 
tiaki n te maiu aei, ngkanne n te maiu ae e na roko. E na 
roko te Bong ni Motikitaeka nakoira ni kabane. . . .  
I bubuti ngkami bwa kam na rinea te ongotaeka.” 5

Te Kimwareirei ao te Rau
“E kona n ae tarakia iroum naake a mena i tinanikun te 

aonaaba a karekea riki te kukurei ae bati nakoim. Tabeman 
mai i buakomi a kona n namakina te kabaeaki man tuan 
te aroaro are ti iria ngaira n te Ekaretia. Tariu ao mwaaneu, 

Iroun Beretitenti 
Thomas S. 
Monson

KAKABWAIA N TE  
ONGOTAEKA

T E  R O N G O R O N G O  M A N  T E  M O A N  B E R E T I T E N T I I

REIREI MAN TE RONGORONGO AEI

Beretitenti Monson e reireiniira taekan kakabwaia 
aika a mwaiti ake ti kona ni karekei ngkana ti ongo-

taeka, n ikotaki ma te korakora, rabakau, kukurei, ao te 
rau. Iangoia n titirakiniia naake ko reireiniia aroia are a 
tia ni kakabwaiaki iai man kawakinan tuua. Ko na bae 

ni kaungaia n reitinako n uringii aia kakabwaia ao ni 
korei aia iango ao aia namakin ake a tia n rinanona n aia 
tienoo. Ko na bae naba ni kaungaia bwa a na kaota aia 
kakaitau nakon te Atua ibukin aia kakabwaia n reitinako 
n ongotaeka.

I kaotia nakoimi, n aron anne, bwa 
akea te bwai ae kona ni uota te 
kimwareirei nakon maiura ke te rau 
riki nakon rabwatara nakon te Tamnei 
ae kona n reke iroura ngkana ti ira te 
Tia Kamaiu ao ni kawakin tuua.” 6

Nakonako n te Aro ae Riai
“I kakoaua nakoimi bwa ara berita 

ibukin kakabwaia a koro mwaitiia. 

E ngae ngke rinanon waaki ake ti 
mena inanona a kona n taraa ni 
kakamaaku ao rinanon kataaki ake 
a roko inanon maiura, ara atatai n 
te euangkerio ao tangiran Tamara 
are i Karawa ao ara Tia Kamaiu e 
na karaui nanora ao e na kamato-
aira ao n uota te kukurei inanora 
ngkai ti nakonako n te aro ae riai 
ao ni kawakin tuua. Akea te bwai 

teuana n te aonaaba aei ae e na kona 
ni konaira.” 7

Iriirakin te Tia Kamaiu
“Antai te Aomata ae taonaki n 

te rawawata, man ataa te korakai? 
Antai te Uea ae ana bwai te neboa-
ki, Iehova Tabaota? Bon Ngaia ara 
Mataniwi. Bon Ngaia ara Tia Kamaiu. 
Bon Ngaia Natin te Atua. Bon Ngaia 
te Tia korea taekan Kamaiuakira. Bon 
Ngaia are e anganiira te kanikina, 
‘Ko na irai.’ E anganiira kaetieti, ‘Ko 
na nako, ao kakairi irouna.’ E bubuti, 
‘Kawakin au tua.’

“Ti a bane n Iria. Ti na kataia n ira 
ana banna ni katooto. Ti a ongotaeka 
nakon Ana taeka. Man karaoan anne, 
ti na anganna bwaintangira mai eta n 
te kakaitau.” 8 ◼
BWAAI AIKA A NA TARAAKI
 1. “A Katanea te Kawai ae E na Touaki,” 

Riaona, Okitobwa 2007, 5.
 2. “Kawakin Tuua,” Riaona, Nobembwa 2015, 

83.
 3. “Kawakin tuua,” 83.
 4. “Te Ongotaeka e Uotii Kakabwaia,” Riaona, 

Meei 2013, 90, 92.
 5. Thomas S. Monson, “Kakoaua, Ongotaeka, 

ao Teimatoa,” Riaona, Meei 2012, 129.
 6. Beretitenti Thomas S. Monson, “Teei n Taabo 

aika a Tabu,” Riaona, Nobembwa 2011, 83.
 7. “Tai Maaku,” Riaona, Meei 2009, 92.
 8. “Karekean te Kimwareirei n te Mwananga,” 

Riaona, Nobembwa 2008, 88.

KA
M

AT
AT

AA
KI

 N
 T

E 
KO

RO
TA

M
NE

I IR
O

UN
 JI

M
 M

AD
SE

N



6 R i a o n a

Rinea te Eti

Rinean te eti e uotiira ni kaniira nakon Tamara are 
i Karawa ao Iesu Kristo. E buokiira naba bwa ti na 

kukurei ao ni mano. Kamronroni kawai ake ko kona n 
rinea iai te eti.

Te Ai ao te Reirei ibukin te Ongotaeka

E taekinna n te taina Beretitenti Thomas S. Monsonn tae-
kan te tai are ngke e reiakina iai kakawakin te ongota-

eka. Ngke e koro waniua ana ririki, ana utu a kawara aia 
kaebin n te maunga. Ngaia ma raoraona a tangiria ni kouta 
utenten te tabo arei bwa a aonga ni karaoa aia tabo ni kau-
ra ai n aia tai ni kaembwa. A kataia ni kaitiaka te uteute ni 
buritia ni baia, ni katikia ni kaintoaia n aron ae a kona, ma 
ai te onrake naba baia n te uteute. E kamataata Beretitenti 
Monson, “Ao ngkanne katokana are nakoraoi are e roko 
kanga ai aron ana iango te ataei ae waniua ana ririki. I 
taku nakon Danny, ‘Te bwai ae ti riai ni karaoia ti na kaurai 
uteute aikai n te ai. Ti na tii kabueka te mronron inanon 
te uteuteu’”.

E ngae ngke e ataia bwa akea kariaiakana ni kamanena 
te matiati, e biri n oki nakon te kaebin ni kakaei tabeua, 

KAIRAKE

ATAEI

ao ngaia ma Dany a kaura te ai n te tabo are e rawata 
uteutena. A kantaningaia bwa e na bon mate i bon irouna, 
ma onean mwiina e tabe n rikirake te urarake arei ao ni 
kakamaaku. E biri ma Danny ibukin buokaia, ao n te tai ae 
waekoa a bane ni biri kairake n ikawai bwa a na tiringa te ai 
imwaain ae e rakanako nakon taian aroka.

E reitianako Beretitenti Monson, “Ngai ao Danny ti 
reiakin kaangaanga tabeua ma reirei aika a kakawaki n te 
bong anne—teuana mai buakon te reirei bon kakaawakin te 
ongotaeka.” (Taraa “Te Ongotaeka e Uota te Kakabwaia,” 
Riaona Meei 2013, 89–90.)

N aron are e karaoia Beretitenti Monson, kam a tia n 
reiakina te ongotaeka n te kawai ae matoatoa? Tera taian 
kouru ake ko kona ni karaoi ni kateimatoa manom rinanon 
te ongotaeka n taai aika a na roko?

Beku ibukiia 
tabeman.

Nakon te 
taromauri

Wareki booki aika tabu

Takakaro 
n takakaro 
aika raraoi Un ma tarim 

ao mwaanem

Te babakanikawai 
n te reirei

Te Utu E Katabuaki 
iroun te Atua

“N taekan [kunaia kaain te 
Buraimwarii], ‘Te Utu Bon mai-

roun te Atua,’ . . . ti kauringaki n itiakin 
te reirei,” e taku Carole M. Stephens, 
Moan Kauntira n te Beretitentii n te 
Bootaki n Aine. “Ti reiakinna bwa tiaki 
tii te utu ae kakaawaki iroun te Atua 
ma ngaia ngaira naba bon mwakoron 
ana utu te Atua. . . .

“. . . Ana baire te Tama ibukiia Natina 
bon te baire n tangira. Bon te baire n 
ikotiia Natina—Ana Utu—ma Ngaia.” 1

Unimwaane L. Tom Perry (1922–
2015) man te Kooram n Abotoro are 
Tengaun ma Uoman e taku: “Ti kako-
aua naba katein te utu ae matoatoa 
bon tiaki te bwai ae teimatoa irouia 
te botanaomata, kaubwain te aba ae 
teimatoa, ao kakaawakin te katei ae 
teimatoa—ma akanne ake bon aan te 
mwakoro ae akea tokina ao abanuean 
ao ana tautaeka te Atua.

“Ti kakoaua bwa te bootaki ao te 
tautaeka i karawa e na kateaki man te 
utu ao utu aika mwaiti kaaia.” 2

“Aomata n tatabemaniia nako, e 
aki kakawaki bwa tera ae a rinanona 
n aia mare ke mwaitiia natiia, a kona 
n riki bwa taan katana ana babaire 
te Uea are e kabwarabwaraaki n ana 
katanoata te utu,” e taku Bonnie L. 
Oscarson, te Beretitenti ni Kabuta n 
te Bootaki n Ataeinnaine. “Ngkana ana 
babaire te Uea, e riai naba n riki bwa 
ara babaire!” 3

Rakan riki Booki aika Tabu
Doctrine ao Covenants 2:1–3; 132:19

Tataromwaaka ni kamatebwaia te bwai n reirei aei ao n ukoria bwa ko aonga n ataia bwa tera 
ae ko na tibwaia. E kanga ataakin “Te Utu: Te Katanoata nakon te Aonaaba” ni karikirakea 
am onimaki iroun te Atua ao ni kakabwaiaiia naake ko tararuaiia rinanon te reirei ni kaka-
wari? Ibukin rongorongona riki tabeua, nakon reliefsociety. lds. org.

Reirei n te Utu
Titita Julie B. Beck, te 

Beretitenti ngkoa n te Bootaki 
n Aine ni Kabuta, e reirei bwa 
kamatebwaian ao ana reirei te 
aro n te utu e boboto iaon te 
Karikibwai, te Bwaka, ao Ana 
Mwakuri ni Kamaiu Iesu Kristo: 

“Karikan te aonaaba e kare-
kea te tabo are a na kona ni 
maeka iai utu. Te Atua e karika te 
mwaane ao te aine ake ni kauo-
man a kakaawaki n iteran te utu. 
Bon mwakoron ana baire Tamara 
are i Karawa are Atam ao Ewa a 
na kabaeaki ao a na katea te utu 
ae akea tokina.

“. . . Te Bwaka e karekea 
nakoia bwa a na karikiia natiia 
mwaane ao aine. 

“Ana Mwakuri ni 
Kamaiu[Kristo] e karekea te kona 
ni kabaeakiia utu n akea tokina. 
E karekea nakon te utu bwa 
a na kona n rikirake nakon ae 
akea tokina ao ni kakororaoaki. 
Te baire ni kakukurei, e aranaki 
naba bwa te baire ni kamaiu, 
bon te baire are e karaoaki ibu-
kiia utu. . . .

“. . . Aio ana reirei Kristo. . . . 
N akean te utu, akea te bai-
re; akea nanon te maiu ae 
mamate.” 4Iangoa Aio

Bukin tera te utu te kabanea ni 
kakawaki n iunite n te tai aei ao 
n te tai are akea tokina?

R O N G O R O N G O  N I  K A K A W A R I  N  R E I R E I

BWAAI AIKA A NA TARAAKI
 1. Carole M. Stephens, “Te Utu mairoun te 

Atua,” Riaona, Meei 2015, 11, 
 2. L. Tom Perry, “Bukin tera te Mare ao Bwain 

te Utu A Kakaawaki—Tabo nako n te 
Aonaaba,” Riaona, Meei 2015, 41.

 3. Bonnie L. Oscarson, “Defenders of 
the Family Proclamation,” Riaona, 
Meei 2015, 15.

 4. Julie B. Beck, “Reirei Tuan te Utu,” Riaona, 
Maati 2011, 32, 34.

Onimaki, Utu, Buoka

Bon ingabongin te Tabati. Iai 12 te 
aoa ae tataninga imwaaiu ibukin 

boowi, intawiu, kamatoaki, ao katabu. 
N na waaki n teuana te titeiki tienta ao 
ni bane n te autinibootaki teuana n ite-
ran te taaun are te iterana—a bane ni 
karaoaki n te bong ae rang kabuebue.

I kakantaninga te boowi, intawiu, 
kamatoa, ao te katabu. Ma ngkoana-
noa, ngke I iangoa aron tatabetabeu, 
I kariaia ae I nanokawaki teuta-
na ibukiu—ni karokoa I kauka te 
Autobiography of Parley P (ana Boki 
Parley P. Prat ibukin rongorongona) 
ao n reita au wareware n te tabo are 
I toki iai. E tauaki Unimwaane Pratt 
bwa te bure, n raonaki ma Iotebwa ao 
Hyrum Smith ao tabeman riki, inanon 
boong aika kaangaanga i Missouri. 
Imwiin kairakiia nako Independence, 
a kamatawarikaki Taari aikai n te 
outero ao a matu iaon te timanti ma 
uningaia ae te kai.

N te ingabong teuana ae kamwai-
toro, n tain te tinoo e uti Unimwanne 
Pratt ao, akea ae e nooria, ao e 
kitana te outero. E mwananga 
nako mainuku rinanon te taaun (ae 
Independence) ao nakon tawaana 
aika uakan. Imwiin nakonakona 
inanon teuana te maaire, (1.6 kiro-
mita), e a roko n te buakonikai 
Unimwaane Pratt, bwakabwakan 
te tinoo a rabuna mwanekana ao 
e raba n taian aroka.

E tabe n iangoa te kaangaa-
nga ae e mena inanona. N reitan 
kawaina nako mainuku nanona 

e a rinnako n te titeiki teuana, ike e 
kona ni kanako rongorongo nakoia 
ana utu bwa a na kawaria. Ngkana e 
na okira te outero nanona te karabuti-
naki ao te bukinaki ni buure aika rawa-
wata. E ngae ngke e kariiriaki bwa e na 
birinako, Unimwaane Pratt e iangoa te 
“kaangaanga ke te mate” e na riki naba 
nakoia buure ngkana e birinako.

E ngae ngke e aki koaua raoi bwa 
terana ae e na karaoia, e uringa te 
boki ae tabu: “Ba ane kani kawakina 
maiuna ao e boni kabua; ma ane nang 
kabua maiuna i bukiu ao i bukin naba 
te euangkerio, ao e na kawakinna. n 
te maiu ae akea tokina” (taraa Mareko 
8:35; D&C 98:13).

AU MWAKURI N IBUOBUOKI- AE 
KAKANOA IBUKIN TE TAABATI
Iroun Jeffery A. Hogge

M W A K U R I  N  I B U O B U O K I  N  T E  E K A R E T I A

Au Taabati a kakanoa, ma I namakina te kakaitau bwa I kona ni beku n akea kaangaanga 
aika kaitara ma ngaa taan kairiiri n te Ekaretia ngkoa n aron Unimwaane Parley P. Pratt.

E oki Unimwaane Pratt nakon 
te outero. Namwakaina n te kara-
buti ae kakorakai iai baika a na riki 
imwiina—n akean ana utu, ana iraorao 
ma Aomata aika Itiaki, ke ana kona-
bwai ni beku n nakoana n abotoro.1

Imwiin kainan te boki, I iangoa 
raoi korakaia Aomata aika itiaki ake 
ngkoa—tabeman mai ibuakoia bon au 
bakatibu. Ibukin aia koaua n te euang-
kerio ao aia onimaki iroun Iesu Kristo, 
a teimatoa ni kaitara ma te buakaka ao 
te bwainikirinaki. Ibukin aia nanoma-
toa, n te bong aei I kona ni beku ao n 
inaomata n taromauri, ni kabaeaki ma 
ngaiia n te onimaki ao n te koaua.

Ngkai I katauraoi ibukin bongin te 
Tabati aei, a mano au utu, ni kakanta-
ninga te bong n taromauri n te autini-
bootaki ae kamweengaraoi. Aia iraorao 
Aomata aika Itiaki a na kanakoraoa ara 
bong. Ti na kimwareirei ma ngaiia ni 
karaoan te kamatoaki ao te katabuaki, 
ni kakoroa bukin taian mwioko, ao 
kamatoatoan te onimaki. Ti na kana te 
toa, n ururinga ara Tia Kamaiu ao Ana 
karea ni kaboomwi. Ao n te tairiki aei 
ti na ikotaki ni mweengara ni wareka 
ana Boki Moomon ao ni kaai n tataro 
imwaain ae ti wene iaon ara kainiwene 
aika kamweengaraoi ao n uningana 
atuura n taian uninga.

Au Taabati a kakanoa. Ibukin anne 
I kakaitau ao ni kakabwaiaki. ◼
E maeka te tia korokaraki i California, USA.
TE BWAI AE E NA TARAAKI
 1. Taraa Parley P. Pratt, Autobiography of 

Parley P. Pratt, ed. Parley P. Pratt Jr. (1979), 
194–97. KA

Tinau e maiu nakon ana ka- 92 n 
ririki ao e a tibwa tia ni mate. E 

mena n te o n aoraki ngke a iangoia 
taokita bwa akea te bwai ae kona ni 
karaoaki ma e na ti kawakinaki ni ka- 
mweengaraoaki ni karokoa e mate.

Ngke e a tia te katauraoi ibukin 
uotakina nakon mweengana, uoman 
taari man te uoote a roko nakon te ruu 
ao n tuangai ngkana e tangira tinau te 
toa. N te moantai I tuangiia, “E aki, kam 
rabwa.” E a kan aki kona n ongnga 
tinau. Ngkanne I taku, “N te kauoua n 
iango, N na tuangnga.” I kaniai nakon 
taningana ao n taku, “Iai uoman kaain 
te nakoanibonga ikai. Ko tangiria n 
taua te toa?” N te bwanaa ae maaraara 
man itiaki e kaeka, “Eng.”

Imwiin kakabwaiaan te kariki, I 
ana mwakoron te kariki man te turee, 
urua mwakorona ae uarereke, ao ni 
karaurau ni katikua inanon wiina. E 
kataia n tenaia teutana, ao I karaurau 
ni karautaeka nakoia mwaane bukina 
bwa e na maan teutana. A kakoaua 
nakoiu bwa ana akea te kaangaanga. 
Imwiin kakabwaiakan ranin te toa, 
I ana te mwangko te buraetitiki ae 
uarereke ao n angan riana. E ana teu-
tana te tim, ma I rangin ni miimi bwa 
e rangin n nakoraoi ongakina.

I kaitauiia taari, ao a nako nakon 
te ruu are teuana. E mate tinau ma te 
rau tao teuana te aoa imwiina.

N te bong are imwiina, I namakina 
te tai ae rangin n tabu ae I a tia ni 
kariaiakaki n tibwauaia ma tinau. Te 
kabanea ni bwai ae karaoia n te maiu 
aei bon kanakin te toa. Te kabanea 
n taeka ae e taekinna bon”—eng ni 
karekea te toa, eng n anga ana karea 
n “te nano ae uruaki ao te tamnei ae 
raraoma” (3 Nibwaai 9:20), eng ni 
katoka iaona aran Iesu Kristo ao ni 

ANA KABANEA N AMWARAKE MELVA
Iroun Cheryl Harward Wilcox 

T A M N E I N A

“Ko tangiria ni kataia ni kana te toa?” I tuanga tinau ae e nang mate.

berita n aki toki n ururingnga, eng ni 
karekea Tamneina. Kabanean bwaai 
ake a rinanon riana bon kanikina n 
te toa.

Ana aekakira aron kukureina n ana 
kabanea n amwarake! E ngae ngke e 
rangin ni mamaara ni kakamwakuri ke 
n taetae, e kanga ana namakin n aron 
kamaiuakina inanon Kristo! Aekakira 
kukureina ae a tia n namakinna 
ibukin Mwaakana ni kamaiu ao ni 
konabwai, are e na buokia n rinanon 
ana kabanea n tai ni mwanangana n 
te maiu ae mamate ao ni karekeaki 
nakoina te kantaninga ibukin te maiu 
are akea tokina.

Ni katoa wiiki ngkana ti taua te  
toa, au kantaninga bwa ti na bane  
ni kukurei ibukin te tai are ti na 
kaboua iai ara berita aika tabu ao n 
namakina kabwaraan ara bure ao te 
nanoanga man ara kekeiaki n riki n ai 
aron Tamara are i Karawa ao Natina, 
Iesu Kristo. Ngkanne te kariki ao te  
ran a kona n tei ibukira, n aron are  
e riai n tia n riki ibukin tinau, “e  
karewerewe riki nakon bwaai aika  
a karewerewe, . . . ao n itiaki riki  
iaon bwaai ni kabane aika a itiaki” 
(Aramwa 32:42). ◼
E maeka te tia korokaraki i Utah, USA.KA

T e karaki e taekinaki iai te mwaane ae e a kinaaki n te taaun 
bwa e taningaroti. E aki tangiria ni kan mwakuri, e aki tangiria 
n ukera ana mwakuri. E bebete maiuna ni kainnanona ni 

katoa bong man korakoraia tabeman. N tokina aomata n te taaun a 
kua ni boutokaia. A baireia ni kanakoa nako tinanikun te taaun ni 
kararoa. Ngke temanna kaain te taaun e kairia ni katoka n te waakon 
ae katikaki n te aoti ke te mure nakon tokin te taaun, te turaiwa e 
taonaki n te tang n nanoangaia. Tao te aomata are e nang kararoaaki 
e riai n anganaki teuana riki ana tai (ni bita anuana ao ni mwakuri). 
E ngae n anne, e titirakinna, “Ko tangira te bwaene ni koon ni 
waakina maium mai iai?”

Te aomata are e na kanakoaki e kaeka, “E a tia ni kuotaki kunna?” 1

Te Tia Reirei ao te tia kamatebwai: A Boraoi Katabeaia ni kauo-
man nakon kaotan rokoia ni kauoman (te katooto, man tibwau-
an aia kantaninga, iango, ao aia taneia) inanon te kiraati.

Tabetai aomata a tangiria ni karekea te atatai ni booki aika tabu man 
aki mwakuriia ni korakoraia, a tangira kabwarabwaraan booki aika 
tabu nakoia imwaain are a na bon warekia. A tangira kamatebwaian 
te euangkerio inanon ongoraiia nakon tamnei aika kimototo, kama-
taku aika uarereke ke rinanon matakuakinan tamnei aika reireitaki ni 
kakimototoaki, kaakibotu n te witeo n teuana mwakorona. A tangira te 
tia reirei n te Reirei n Tabati ni katauraoi ao ni buniia- ni kamwarakeiia 
n te reirei ma n aki tangira katauraoaia ke ni karaoa tibwangaia.

Kaokorona, te Tia Kamaiu e kaoiia ngkoa Ana taan kamatebwai n 
okiri mweengaia ibukina a aki oota n Ana taeka. E tuangiia bwa a na 
tataro, man iangoia, ao ni “katauraoi [aia] iango ibukin te ingabong,” 
ngkana E na managa “roko nako[mi] riki” (taraa 3 Nibwaai 17:2–3).

Iroun Tad R. 
Callister
Beretitenti ni Kabuta 
n te Reirei n Tabati

Ngkai ti riki bwa taan 
kamatebwai aika a bane 
nanora iai, ti na taneiai n 
itiakin te kimwareirei are 
e roko man kamatebwaian 
ao maiuakina ana euang-
kerio Iesu Kristo.

K A I R I I R I  N  A N A  K A W A I 
T E  T I A  K A M A I U

TE  Kimwareirei  
are e roko  MAN  

te Kamatebwai

Te reirei bon aio: Bon te tibwanga 
tiaki tii te tia reirei n roko ni katauraoi 
ma taan kamatebwai naba. Ti ngke te 
tia reirei iai katabeana n anga reirei 
mairoun te Tamnei, ngaia te tia kama-
tebwai iai naba katabeana n reiaki-
nna mairoun te Tamnei (taraa D&C 
50:13–21).

Te rekooti n Ana Boki Moomon: 
“Bwa e aki raoiroi riki te tia kabwa-
rabwara nakon te tia ongora, ao te 
tia reirei e aki raoiroi riki nakon te 
tia reireinaki; ao aio are a katitebo-
aki iai ” (Aramwa 1:26; kairaki ma 
katuruturuana ).

Akana a kaotaki bon tabeua iango 
ibukin ake ti kona ni karaoia ni kare-
kea te kimwareirei are e roko ngkana 
ti karaoa tabera inanon kamatebwaian 
ao maiuakinan te euangkerio.

Kamatebwai n te Mweenga
Kamatebwai n booki aika tabu.

Ni kabane kain te aro a bon kata-
beaki ibukiia teuanne ke neienne 
bwa a na kamatebwaia te euangkerio 
ibon irouiia; ti aki kona n anganako te 
katabeaki anne. Angiin te kamatebwai 
a roko rinanon reiakinan boki aika 
tabu n tainako. Beretitenti Harold B. 
Lee (1899–1973) katanoata: “Ngkana 
ti aki wareware ni booki aika tabu ni 
katoa bong, ara koaua ana rikirake 
ni mamaara.” 2 Te Abotoro Bauro e 
kunea bwa I- Iutaia ake i Beroia “a 
raraoi riki nanoia nakoia I- Tetaronike, 
ba a kanai kaaki i nanoia ana taeka te 
Atua,” ao ngkanne e tibwaua bukina 
bwa a kukurei ni iangoia ao kariaia 
iango aika boou: “[A] ukeuke n Booki 
aika Tabu ni katoa bong ” 
(Mwakuri 17:11; e kaira-
ki ma katuruturuana).

Kamatebwaian Boki aika tabu bon 
te amwarake ae kakawaki nakon 
tamneira. Akea riki ae e kona kakoroa 
nanona ni karaoia n aki kamatebwai 
ni booki aika tabu ngkana te katabe-
tabe anne tiaki mwakorona. Ibukin 
nanona aei, kamatebwaian booki aika 
tabu a riai ni karaoaki n taina ake a 
baireaki, tiaki inanon nikiran te tai (n 
tokin te bong).

Tabeman a na taku, “Ma e aki reke 
au tai ibukin kamatebwaian koro-
booki aika tabu ngkai a mwaiti tabeu 
inanon maiu.” Te rongorongo kanga e 
kaoka uringan karakinaia uoman taan 
tia korokai ma te angaraa ni kauaaba 
ni kakaean antai ae e kona ni korea te 
aroka ae mwaiti n te bongina. N oti-
ntaai e moanaki te kauaaba. Ni katoa 
aoa te mwaane are e uarereke e ririaki 
n te buakonika inanon 10 miniti ke 
e nako riki. Ni katoa tai e karaoa aei, 
teuare aiana e moangare ao katoua 
atuuna, ni kakoaua bwa e karaoa ana 
waaki tabeua. Te mwaane are bubura 
e aki kitana ana tabo, e aki katoka ana 
korokai, e aki motirawa.

Ngke e a roko tokin te bong, te 
mwaane are e bubura e rang miimi n 
ataia bwa aiana, are e a tia ni kabanea 
angiin ana tai, e mwaiti riki ana kai ae 
koroi nakoina. “Ko kanga ni karaoa 
anne ngkai e mwaiti am tai ni motira-
wa?” e titiraki.

Teuare e tokanikai e kaeka: “O, I 
bon taima au angaraa.”

Ni katoa tai ti kamatebwaia Booki 
aika tabu, ti karikirakea korakoran 
te Tamnei (n aron te mwaane are 
kakangiin ana angaraa n te maiu 

n tamnei). Ao te kakai 
ni mwakorona 

bwa ngkana KAMATEBWAI

Booki aika tabu 

Ibukiia kain te kiraati

KATAURAOI

ti karaoia, ti na konai ni kabongana wanawanara riki nn 
nikiran ara tai. 
Katauraoi Imwain te Tai

Kamatebwai e kaotaki bwa ti tabeman kain te aro ake 
a wareware n booki aika tabu imwain tain maroroakinana 
inanon te Reirei n Tabati. Ngaira n tatabemaniira ti konaa 
ni bita te waaki aei. Ti kona ni kakoroa nanon katabeara 
n irekereke nakon te taneiai ni kamatebwai man tamaroan 
rorokora n tauraoi, n tia ni wareki booki aika tabu ao n 
tauraoi nakon tibwatibwa ni bwaai ake ko a tia n atai. Ara 
katauraoi a kona n riki bwa bwaai n tangira n tamnei ake 
ti anga nakoia ni kabane kain te kiraati.

Kamatebwai n te Kiraati
Ira buakon n te Kiraati

Te taeka n taekinna nako (taraa D&C 60:2–3) kaeti 
tiaki ti barongan te mitinare ma inanon naba barongaana 
inanon te kiraatiroom. Ngkana ti ira buakona, ti kaoa te 

Tamnei, are e kona ni 
kaotiota koauan 

ara titiraki 

ao ni kaotai ara iango n tamnein te koaua ma te atatai. 
Irarikin anne, iriirira e kona n tuangiira te kantaninga ibu-
kin temanna ao ni kaunga teuanne ke neienne ni karikira-
kea ana waaki.

N te aro aei, ti ira ana tua n anga reirei te Uea, are e taku 
bwa temanna e riai n taetae moa ao ti na bane n ongra 
nakon are e taekinna, are ngkana e a tia n taetae ni kabane 
aomata a na kaetaki bon imarenaia” (D&C 88:122; kairaki 
ma katuruturuana). N tabetai rorokona n te kiraati e aki 
bebete; e kainanoira ni karaoi bwaai ake ti aki mwengaraoi 
ni karaoi. Ma karaoana e buokiia ni kabane kain te kiraati 
n rikirake inanon te tamnei.
Tauan mwiin Iango

Ibukin te tai ae maan I uoti kaati aika akea korobokiaia 
nakon te taromauri ni barongaia ibukin te atatai n tuan te 
aro ke iango n tamnei are N na kona n tauii mwiia. I tae-
kinna ni koaua I a tia ni karekei mwaitin kakabwaia (ma 
iango n tamnei ao te atatai n tuan te aro). Te waaki aei e a 
tia ni bita au iango; e katurua ao kabirimwaaka au atatai; 
e a tia ni karikirakeaau onimaki n te ekaretia.

E aera ngkai e kakawaki n taui mwiin taneiai n tamnei 
ake ti karekei n te ekaretia ao n taabo riki tabeua? Tao 
n te tai aei e taetae te tina nakon natina te mwaane ae 
tebwi tabun ana ririki ao teuana te kaeka e taku, “Tinau, 
aio te reirei ae rang n tamaroa.” Ngkanne e anaa ana 
boki ao e korei mwiin iango aika tamaroa are e karekei 
man aia maroro. Aio e bon rang katounako bwa te teini-
mwaane ae tebwi tabun ana ririki e kabonganai raoi ana 
reirei tinana.

Akea te nanououa ai aron te reirei ni kaineti nakon te 
reirei mairoun Tamara are i Karawa. Ngkana ti tauii mwiin 
iango aika raraoi ake E anganiira, E na bon anganiira riki 
kaotioti. Irarikin anne, a mwaiti iango aika tamaroa riki 
ake ti karekei aika a taraa ni uarereke, ma ngkana ti tararu-
aia ao iangoi raoi kantaninga akanne, ana rikirake nakon 
korakoran te atatai n tamnei, n aron ti uarereken te akoon 
n rikirake n riki bwa te kai ae te oke ngkana a tararuaaki.

Te Burabeti Iotebwa Timiti e taekina kakawakin tauan 
mwiin atatai n oota ao iango aika tamaroa: “Ngkana ko . . . 
waaki ni maroroakin titiraki aika kakawaki . . . ao aki 

tauii mwiina, . . . tao, ibukin rawam ni koroi bwaai 
aikai ngke te Atua e kaotii, ibukin aki nooran 

kakaawakiia, e na mwaawa te Tamnei. . . are 
REKOOTIIRA BUAKON

Ibukiia kain te kiraati

atatai n oota ao iango n ta
mne

i

iai ngkekei, e a nako, 
te atatai ae korakora, 
kakawakina ae akea 
tokin, e a bua ngkai” 3

Te Kimwareirei e 
roko imwin te 
Kamatebwai

Te kamatebwai 
e raka riki nakon te 
tibwanga mai kara-
wa. E bon nanonaki 
naba n riki te kimwa-
reirei ae ribu are ko 
namakinna.

N te tai teuana, 
te tia numera n taai 
ngkoa arana Archimedes e tuanga-
ki iroun ana uea bwa e na kakaea 
raoi taekan ana bauniuea bwa te 
koora raoi ke ana tia karao biti e a 
tia n aki karaoa tabena n oneamwii-
na n tabeua tirewa ibukin te koora. 
Archimedes e iangoa raoi kakaean 
te kaeka; n tokina e roko te kae-
ka. E rang rotaki n te kukurei man 
ana kukune are, taekan karakinana 
ngkoa, e biri rinanon te kaawa n 
tang, “Eureka! Eureka!”—nanonaki,  
“I a tia ni kunea! I tia ni kunea!”

E ngae ngke e rang kukurei, iai te 
kukurei ae korakora riki ni kunean 
koauan ana euangkerio Iesu Kristo: 
taian koaua akanne are aki ti kao-
ngoira ma e kamaiura naba. Ibukin 
aei te Tia Kamaiu e taku, “I atongi 
baikai nako imi, . . . ao e na koro raoi 
kakatongami” (Ioane 15:11). Ao ibu-
kin aio “a bane natin te Atua n takaka 
ni kakatonga” (Iobi 38:7) ngkana a 
kamatebwaia te babaire ni kamaiu. 
Ti n aron te koraa ni iai mwaaka 
n riki n rikirake, ngke koauan te 

euangkerio iai te mwaaka n riki n uota 
te kimwareirei. 

Bon tiaki tii tuangakira mai karawa 
bwa ti na ukoukora te atatai (D&C 
88:118), ma bon aron waaki mai 
karawa. Ni katoa tai ti kamatebwaia 
booki aika tabu, roko n te kiraati n 
tauraoi riki, ira te maroro n te kiraati, 
titiraki, ao taui mwiin iango aika tabu, 
ti na riki n aron te Atua, ni karikirakea 
ara kona n namakin te kukurei are E 
namakinna.

Au kantaninga ngaira ni kabane ti na 
rikirake riki n nanona te kamatebwaia, 
ni kamatebwai riki n aroia kain kara-
wa—ni mweenga, n kiraati, ao e taabo 
ake ti mena iai. Ngkana ti bon karaoi,  
ti na taneiai ni kimwareirein karawa are 
e roko man kamatebwaian ao maiuaki-
nan ana euangkerio Iesu Kristo. ◼
BWAAI AIKA A NA TARAAKI
 1. Ai aron te karaki are taekinaki iroun 

Unimwaane D. Todd Christofferson n te 
maungatabu ni kabuta n Okitobwa 2014.

 2. Harold B. Lee, regional representatives’ 
seminar, Ritembwa 12, 1970.

 3. Iotebwa Timiti, n History of the Church, 
2:199.

TE Aron-Atua 
Kataia N  

Ukora TE 
Kamatebwai

atatai n oota ao iango n tamne
i

IRA BUAKON te kiraati
KA

TA

URAOI ibukin te Kiraati

Ni katoa tai ti kamatebwaia booki aika tabu, roko n te kiraati n tauraoi riki, ira 
te maroro n te kiraati, titiraki, ao taui mwiin iango aika tabu, ti na riki n aron te 

Atua, ni karikirakea ara kona n namakina te kukurei are E namakinna.

REKOOTI
KA

MAT

EBWAIA Booki aika tabu.

 N  
Kimwareirei 
Kamatebwai

TANEIAI N TE  

Iroun Aaron L. West

Ko a tia n iangoia bwa e aera ti kariaia ataei ake a 
tuai ni bwabetitoaki bwa a na kana te toa? Ti kara-
oia bwa a aonga n aki un ao ni karongoa ngkana 

a tangira te kariki man tureen te toa? E na tii nakon kabe-
betea karaoan te otenanti, tii nakon kawakinan 
rauiia ataei?

I taku tiaki ngaia anne. I kakoaua bwa iai 
nanoia aika korakora. I kakoaua aio ibukina 
bwa ngke Iesu Kristo e kaotaaraoi bwa aomata 
ni kabane a riai n kanna, E (koaua) nanoniia 
aomata ni kabane. Ao ngke E taetae nakoia 
aika mwaiti, E aki katikuiia tabeman.

Ngke te Tia Kamaiu are uti e kabwa-
rabwara te toa nakoia Ana aomata iaon 
Amerika, E kaota kakawakina bwa te ote-
nanti ae iai nanona ae onoti ibukiia koraki 
ake a tia ni bwabetitoaki.1 N te tai naba 
anne, E tuangiia Ana reirei n “anga [te toa] 
nakoia aomata aika a mwaiti.” 2 Aomata aika 
mwaiti akanne n ikotaki “ma ake a uarereke.” 3

Ngke kaain te nakoanibonga ni boong 
aikai a taekina tataron te toa, a butiia te Tama 
are i Karawa ni kakabwaia te kariki ao te ran 
nako“nanon tamneia ake ana bane ni” kan-
na.4 Ni Kabane. Aomata n tatabemaniia nako 

Ara ataei aika uarereke a na namakinna bwa te toa e 
rang kakawaki iroura. Ti kona ni karaoa ae mwaiti riki 

ni buokiia n ataia bwa e rang kakawaki nakoia.

Ataei aika Uarereke  
ToaAO TE 

ake a kanna—ni ikotaki ma ataei aika uarereke n tatabe-
maniia nako.

Ngkana rinanon anaakin te kariki ma te ran, ataei 
a butimwaia bwa a tei ibukin kanikinaean kakabwaia 
nakon itiakin tamneiia, a na bon iai te kawai ni buokiia ni 
ukora nanona inanon te otenanti.

Ma te oota aio, I iangoi taai ngke a uarereke natiu. Ngai 
ao kainabau ti karaoa te tabe ae tamaroa ni kawakiniia bwa 
a na rau inanon tain kabutan te toa. I taku a iangoia bwa te 
otenanti e rang kakawaki nakoira. Ma ti konaa ni karaoia 
riki ni buokiia n taraia bwa e na kakawaki nakoia.

Tera ae ti kona ni karaoia? Ti kona ni uringa bwa ataei 
aika uarereke a konabwai ni kawakina te berita inanon 
te tataro n toa. A kona n oota, inanon otaia ae karako ma 
kawai aika a nakoraoi, tera ae nanonaki n “ururinga n 
taainako” Iesu. A kona ni waaki ni “kawakina ana tua” A 
kona ni kaotia riki bwa a “kukurei ni katoka iaoia te ara” 
ae Kristo, n ataia bwa a na waekoa ni karekea te tibwanga 
anne ngkana a bwabetitoaki ao ni kamatoaaki.5

Ma tera taekan manga kaboouan berita aika tabu? Taan 
kairiiri n te Ekaretia a tia n reireia bwa ngkana ti kana te 
toa, ti a manga kabooui ni kabane berita aika tabu ake ti 
karaoi ma te Uea.6 Ataei aika uarereke akea manga kaboo-
uan te berita aika tabu irouia.

I a manga iangoi riki taai ngke a uarereke ara ataei. Ti 
aki kona ni buokiia n iangoa taekan berita aika tabu ni 
karaoi, ma ti kona ni buokiia ni waaki nako ni karaoi berita 

aika tabu n taai aika a na roko. 
I iangoai ma natiu te mwaane 

ke natiu te aine inanon moani-
ngabongin te Tabati:

“Ngkana e koro wani-
ua ana ririki te nati te 
mwaane ke te aine,” I 
taku, “ko na bwabetito-

aki ao n anganaki te 
Tamnei ae Raoiroi. Ko 
na karaoa te berita ae 
tabu. Berita aika tabu 
ake ko karaoi n te tai 
anne a na titebo ma 
berita ake ko karaoi 

ngkai ngkana ko 
kana te toa.

“Ngkana I kana te toa n te bong aei, N na manga kaboo-
ua au berita ae tabu n te bwabetito, n aron karaoan riki 
berita akanne. Ko na mena ikekei ma ngai, ma ko na aki 
manga kabooua te berita ae tabu. Ko tuai ni karaoa teuana. 
N onea mwiina, ko kona ni kataneiaiko ni karaoa te berita 
ae tabu. Ni katoa tai are ko kana iai te toa, ko konaa ni kata-
uraoiko bwa ko na bwabetitoaki ao ni kamatoaki. Te kawai 
anne, ko na tauraoi ngkana e koro waniua am ririki.”

Ngkana e taraa ni kaokoro kabonganaakin te taeka 
kataneiaiko n te kawai aei, karaoa aei: N barongaana ae 
rau, te karo e riai ni buokiia natina ni katauraoiia ibukin te 
otenanti ni bwabetito ni kaotia nakoia bwa e kanga aroia 
n tei inanon te ran ao n tuangiia taekan te tataro ni bwabe-
tito. E aki karaoa te otenanti ni barongaana anne. N aron 
taekana, e buokiia natina ni kaota karaoana. N te kawai aei, 
a na aki raraomaeakina te bwai ae e na riki ngkana a roko 
n te ran ibukin te bwabetito. I kakoaua bwa tiina ma kaaro 
a kona naba ni buokiia natiia n kataneiaia ni karaoa ao ni 
kawakina te berita n te bwabetito. Ni katoa bootaki n toa 
a kona ni karaoi mwakuri aika a tabu ni kataneiaiia ataei 
aika uarereke ngkana a taua kanikinaean ana mwakuri ni 
Kamaiu te Tia Kamaiu.

Ao ngkanne I a manga kaoka au moan titiraki. E aera 
ngke ti kariaia ataei ake a tuai bwabetitoaki bwa a na kana 
te toa? Ibukina a na tii “kawakina te rau? Tiaki ngaia anne. 
Ti buokiia ara ataei aika uarereke ni kana te toa ngkana a 
kona n uringa aia Tia Kamaiu ao n reitinako n kawakina te 
rau are e roko mai Irouna—te rau are e e aki kona n anga 
te aonaaba.7 Ti buokiia ni katauraoiia ni karekea te rau 
anne ni kamwaitiia ni kakorakora n taai aika a na roko. ◼
E maeka te tia korokaraki i Utah, USA.

BWAAI AIKA A NA TARAAKI
 1. Taraa 3 Nibwaai 18:5; 11.
 2. 3 Nephi 18:4; e kairaki ma katuruturuana.
 3. Taraa 3 Nibwaai 17:21- 25; 118:1–4
 4. Doctrine ao Covenants 20:77, 79; e kairaki ma katuruturuana.
 5. Doctrine ao Covenants 20:77.
 6. Taraa L. Tom Perry, “Ngkana Ngkai Ti Anaa te Toa,” Riaona, 

Meei 2006, 41.
 7. Taraa Ioane 14:27.

Iroun Kenichi Shimokawa, PhD
Mwakuri n Ibuobuoki ibukiia Utu Aomata aika Itiaki, aobiti i Tiaban

Ngke te 16 ana ririki ni maiu Kevin, a raure ana karo. Bon inanon naba te 
tai anne, e a katoka ana bwainaoraki ibukin aorakin kaburorona, are e 
bubuoka ni kamwakura ana iango ma ana namakin. N akean ana atatai ae 

iai kai rootakin ana namakin, e a moanna n rinanon te maaku, e kai mamaara, e 
kai kukurei, ao n namakina te nanokawaki ae korakora. Te bwainaoraki e taraa n 
aki ibuobuoki. E a roko ni korakorana are e namakina te kua ni bwaai ni kabane, 
e a baireia bwa e na anaa maiuna n akea temanna ae e na ataa ana iango.

E kauringa te bong Kevin are e kataia iai n anaa maiuna: “I bon tang. I bon rang 
ni kua, ngaia are I a bon rootaki ni mamaaran au namakin I tabe n tarataraiia aoma-
ta, n tangira te aomata, temanna, ae e na kangai (nakoiu), ‘Akea am Kaangaanga?’ 
Mwaitin tangiran anne, I ongo bwanaa aikai [i atuu] ni kangai, ‘Ko riai ni mate.’ . . . 
I reitinako ni bon bubuti bwa N na aki [rinanon anne], ma a nang korakora bwanaa 
aikai. I aki kona n totokoi.” 1

Ae kananokawaki, akea ae ataa rawawatana. Ni kakoauakina bwa akea ae tabe 
ma ngaia, e kataia ni bon tiringnga—ma te kamiimi bwa e maiu.

Ti kona n namakina tao tabeua rawawatan nanona ao n akea ana kantaninga, 
e tang ni kabuingoingo ibukin waekoan buokana?

Te bakabure bon teuana te kakatai ae moan te kaangaanga n te maiu n rabwa-
ta, ibukin karawawata akanne ma iango ni bakabure ao ibukin kamaiuakiia kaain 
te utu Unimwaane M. Russell Ballard man te Kooram n Abotoro n te Tengaun ma 
Uoman e taekinna: “I kakoaua bwa akea riki te tai ae kaangaanga ibukin te utu 
nakon ngkana temanna ae tangiraki e anaa oin maiuna teuanne ke neienne. Te 
bakabure bon te taneiai ae kauruaki nano ibukin te utu.” 2 Ibukina bwa te kakatai 
aei te bwai ae rangin kakaiaki, ti na maroroakinna (1) tera are ti ataia ibukin te 
bakabure, n raonaki ma ana kanikina ni kauring ao bwaai ake ti kona ni karaoi 
n totokoia; (2) tera ae a kona ni karaoia kaain te utu ao te kaawa ake a maiu; ao  

(3) tera ae ti riai ni karaoia ni kakorakorai ara kanta-
ninga ao ara onimaki iroun Kristo bwa ti aonga n aki 
bwarannano.

Ataakin te Bakabure
Riaon 800,000 aomata a toki maiuia man te bakabure ni 

katoa ririki ni kabuta te aonaaba.3 Nanon anne temanna ni 
katoa 40 te teekan n te aonaaba e bakabureia . Te mwaiti 
raoi e taraa n rietaata riki ibukina bwa te bakabure bon te 
bwai ae e riai ni maroroakinaki ao n iangoaki raoi ao n aba 
tabeua e bon tabuaki ngaia are e aki ribootinaki, Te baka-
bure bon te kauoua n rietata ni karika bukin te mate irouia 
aomata imarenan 15 ao 29 te ririki ni maiu. N angiin aba, 
mwaitin te bakabure e korakora irouia aomata ae riaon 70 
te ririki. N te aro ae irekereke ao ae aki irekereke, te baka-
bure e roota mwakoron ara botannaomata ae mwaiti.

Kauring ni Kanikina
Ngkana kakaewenako n te maiu aei a riaon ara kona 

ni kaitarai, ti kona n rinanon te rawawata ae korakora. 
Ngkana e a kaangaanga taobarakin rawawatan te namakin, 
ana iango te aomata e kona n aki itiaki ao ni kona ni kaira 
aia namakin bwa te mate bon tii ngaia aia rinerine. A bae 
n iangoia bwa akea temanna ae e na buokiia, are e kona 
ni kairiia nakon te aki boboibuako ao n aki kona ni waaki 

nako ao n akea te kantaninga, n te kabane e a iangoia bwa 
te bakabure bon tii ana rinerine.

Ngkana iai temanna ae e kaota teuana mai buakon 
kauring aika kakaiaki aikai,4 ti riai n ibuobuoki n te tai ae 
waekoa mairoun te tia ibuobuoki ibukin kamarurungan te 
iango ke ibuobuoki aika karina n aron te bureitiman:

•  Karaoan te kakamaaku ni kamaraki ke ni bon tiringiia 
i bon irouia

•  Ukoukori kawai ke waaki ni bon tiringiia i bon irouia
•  Taekinan ke korean taekan te mate, ae e nang mate, 

ke te bakabure.

Kanikina aika imwiina a kona ni kaota te kaangaanga 
ae uarereke ae tawe, ma ti riai n aki rawa ni karoko ao ni 
buoka te aomata are e kaoti aekaki ni waaki aikai:

•  Kamataatakin te bwarannano ao buan te kantaninga 
n te maiu

•  Kaota te un ae korakora ke te un ke ukoukoran 
te irantaanga

•  Karaoi anua aika karika te kabuanibwai
•  Namakin ni kamwaneaki
•  A karikirakea kabonganaan te momoi manging 

ke kamanenaan te turaki
•  Tionako mairouia raoraoa, ana utu, ke mai irouia 

te koraki
•  Namakina te ingainga ke te ngurengure ke bitakin 

anua n ae karina
•  E kaangaanga reken te matu ke te mamatu 

n taai nako
•  Namakinna bwa a karawawata nakoia tabeman

Tiaki ni kabane aomata ae a kataia ni bakaburei maiuia 
a kataia n tuangiia tabeman bwa a na ataa aia iango, ma te 
mwaiti e kaoti kanikina ni kauring n aron aikai. Ngaia are 
taratarai raoi kanikina aika!

E ngae ngkana e aki tauraoi te buoka mairouia aika 
mwaatai, aia anainano rao ao kaain te utu ake iai taben 
nanoia iai e kona n rang ni korakora.

Katokana
Ngkana iai temanna ae bakabureia, iai katabeia ae kaka-

waki iai rao ao utu. N aron ae taku Aramwa, ti riai,“n tau-
raoi ni katoka i aora rawawataia raomi, bwa aonga ni 
beebete; . . . n tang ma ake a tang; eng, ao ni karaui nanoia 
ake a kainnanoa karauan nanoia” (Motiaea 18:8, 9).

N aron ae taku Aramwa, ti 

riai,“n tauraoi ni katoka i 

aomi rawawataia raomi, bwa 

aonga ni beebete; . . . n tang 

ma ake a tang; eng, ao ni 

karaui nanoia ake a kainna-

noa karauan nanoia.”

Aikai tabeua bwaai aika ibuobuoki ake a 
kona utu ao rao ni karaoi:

Karoko irouia ao kakauongo raoi ma 
te tangira. N aron ana reirei Unimwaane 
Ballard, “Akea te bwai ae mwaakaroiroi 
nakon ana irabwati n tangira temanna nakoia 
ake a karawawataki.” 5 “Ti riai n nooria . . . 
rinanon ana taratara te Tama are i Karawa,” 
e taku Unimwaane Dale G. Renlund man te 
Kooram n Abotoro n te Tengaun ma Uoman. 
“Tii ngkana ti kona n namakinna bwa a tabe-
akinaki iroun te Tia Kamaiu. . . . Karababaan 
te kakoaua aei e na anganiira ukin nanora 
nakon rawawataia tabeman, maakuia ao 
nanokawakiia tabeman.” 6

Ibuobuoki ma bwaai aika a kona n noora-
ki. Ngkana iai te aomata ae rinanon te kaa-
ngaanga ae roota maiun teuanne ke neienne 
ao kainnanona aika riai, anga am ibuobuoki 
aika a kona n nooraki, ma kariaia te aomata 
anne bwa e butimwaia ke e aki. N aron te 
katooto, ngkana temanna ae e nang baka-
bureia ibukin buan ana mwakuri, buokia 

ni kakaei mwakuri aika mwaawa ibukina e 
anganiia aia tai n rinerine ao ni kainaomataia 
man buan aia kantaninga ni waaki nako.

Titiraki ngkana a iangoia bwa a na 
bakabureia. Ngkana ko raraoma bwa e 
namakina te rawawata n nano temanna ao 
e kaoti kauring ni kanikinaean te bakabure, 
titiraki ngkana a iangoia bwa a na bakabu-
reia. Karaoan anne e boni kamweengabuaka, 
ma e tamaroa ukoukorakina man te titiraki 
ngkana a bon iangoia ni bakaburei maiuia. 
E katauraoa kawain te aomata ni maroroakin 
ana kaangaanga ao tabeaiangana.

Katooto n aron titiraki aikai e kona n 
“Taraa n rawata ibukin temanna bwa e na 
karaoia. Ko iangoa te bakabure? ” ke “Ma 
maraki akanne ake ko rinanona, I kan ataia 
mairoum ngkana ko iangoa ae ko na baka-
bureiko.” Ngkana tiaki te kan bakabure, a na 
tangiria ni kan tuangko.

Ngkana ko namakinna bwa aki rang kan 
kaoti aia namakin nakoim ibukin bakaburean 
maiuia, niim ma ana wirikiriki te Tamnei n 

ataia bwa tera ae ko na karaoia. Ko na bae ni 
kairaki n tiku irarikiia ni karokoa are a kan 
kaota nanoia nakoim.

Tiiku ma te aomata ao karekea buoka-
na. Ngkana iai temanna ae tuangko bwa 
e na bakabureia, tiiku ma te aomata ao 
kariaia bwa e na taetae nakoim ao tera 
ae a karawawataki iai. Ngkana a taekin 
anga aika onoti ao aia tai ni bakabureia, 
buokiia n tarebonia te tabo are e tabe ma 
itera aikai ke te tia rabakau ibukin aora-
kin te iango karina. 

Mwakuri ae waekoa ibukin te Bakabure
Ngkana a kaoti kauring ibukin kanikina 

ke a aki, tabeman a bon bakaburei maiuiia. 
Ngkana ko rinanon te taneiai ma te namakin 
ae karawawata iroun temanna ae tangiraki 
are e bakabureia, taan kamaiu ae kaain te 
utu ao rao angiin te tai a rinanon te nano-
kawaki ae korakora aei. Tabeua mwakuri 
akanne a kona n raonaki ma baikana a oti 
imwiina:

•  Te mamaa ao rootakin anuan te aomata
•  Te kubanrou ao te aki koaua
•  Te un, buokaki, ke namakinan te kairua
•  Karabaan bukin matena
•  Te tionako ao aki nakoraoin te reitaki n 

te utu
•  Kamarurung ao n angoia n ira te waaki 

ibukin katokan te bakabure
•  Korakoran te iango ni kan ataia bwa 

bukin tera
•  Namakina te katinanikuaki ao te aki 

butimwaeaki
•  Bukinan te mate, boni ngkoe, tabeman 

ao te Atua
•  Karikirakean iango ni bakabure ke n 

namakina oin am urubwai 
•  Rikiraken te rawawata n taai ni motira-

wa ao kanuringaan ana bong te mate 7

Tera ae a Kona ni Karaoia Utu ao Kaain 
te Kaawa ake a Maiu

Tianiko man te motikitaeka Ngkai te 
bakabure te bwai ae rangin korakora, 

e kauringiira Unimwane Ballard: N aron ae mataata, ti aki 
ataa te kaangaanga ae bwanin are e kaineti nakon waaki 
ni bakabure. Tii te Atua ae e atai rongorongo ni kabane, 
ao bon ngaia are e na motiki taekan ara mwakuri 
ikai iaon te aba. Ngkana [te Uea] e motiki taekara, I 
namakinna e na barongai bwaai n iangoi: rikira ma 
kateira, aron mwakurin ara iango, korakoran ara 
atatai, taian reirei ake ti karekei, aia katei ara bakatibu, 
marurungira, ao a bati riki.” 8

Kariaia ao karinea ana waaki te aomata are e 
rinanona ae kananokawaki. Aomata a nanokawaki ni 
kawai aika kakaokoro, n aron aia reitaki ma te aomata 
are e a tia ni mate e kaokoro ma aron aia reitaki aomata 
n tatabemaniia nako. Ngaia are, kakoaua ao karineiia 
aomata ake a rinanon te nanokawaki

Ngkana a bua mairoura naake ti tangiriia, ti kona 
n taonaki nako n namakin aika kaangaanga man 
korakora. Namakinan te nanokawaki tiaki nanona bwa 
e a meemeere te onimaki, e ngae n anne. E taku te Tia 
Kamaiu bwa ti riai ni maiu ni kabane inanon te tangira, 
n aron ae ti tang ibukin buaia naake a mate (D&C 42:45). 
Te nanokawaki bon kaotan ara tangira ibukiia ara mate 

Bubuti te buoka. Ngkai ko nanokawaki, bwaai a kona 
n taraa ni karawawata. Karaoan te ibuobuoki e kona ni 
katauraoi aia tai tabeman n tangira ao ni beku ibukim. 
Ni kariaia bwa ko na buokiia e karekea te kamaiuaki ao 
n aki tii kakorakorako ma e kakorakoraiia naba.

Teimatoa n reitaki. Tabeman aomata a tang n te aro ae 
raba ao a kona n tionako n tabetai, ngaia are teimatoa n 
reitaki ma am utu ao raoraom. Karoko irouia am utu ake 
a nanokawaki, am koraki, raoraom, ao buokiia ibukina 
bwa a aki kona ni kawariko.

Onimakina te Tia Kamaiu. N tokina, te Tia Kamaiu 
bon te buoka ae korakora n te kamaiu ao te rau. “Ana 
Mwakuri ni Kamaiu . . . e anganiira naba ara tai ni 
Weteia are E a atai kabwakara ni maiura n rabwata bwa 
e na kamaiura ao n anganiira te korakora ni kaitarai 
kangaangan te maiu aei. E atai ara kangaanga, ao E 
tauraoi ni buokiira. N aron te Itamaria ae Roiroi, ngke E 
kuneira n ikoaki inanon te kawai, E kabaei ikoakira ao 
e kawakiniira (Taraa Ruka 10:34).” 9

Ti na ataia bwa ti riai ni kabane n onimakina te Uea 
Iesu Kristo ao Ana Mwakuri ni Kamaiu n aron ae ti 
ukoukoria ni karaoi tabera. Ngke ti nanorinano ni kinaa 
nanon anne, ti na ukoukoria ni kan ataiia ara utu ao 

kaain rarikira ake a karawawataki, ti na karoko irouia ma 
te tangira, ao ti na ribanaa ara onimaki ao n onimakina 
te Tia Kamaiu are e na oki ao “e na kabane rannimataia 
te Atua ni kaoi mai mataia; ao e na akea riki te mate, e 
na akea naba te nanokawaki, ma te tang, ma te maraki” 
(Te Kaotioti 21:4). ◼

Iroun Colette Lindahl

Te bong are e kitanaki iai Oscar ma natina aika uare-
reke aika uoman iroun buuna bon teuana te bwai ae 
moan te kaangaanga ni maiuna. A rangi ni mwaiti 

baire aika a riai ni karaoaki. E a tia ni kakaea ana mwakuri, 
ao ngkai e a manga tangira te tabo ae boou bwa e na mae-
ka iai. N ana iango ao e taku bwa e aki baireaki raoi aron 
maiuna. E iangoia ae e nang katoka ana kekeiaki, ao ni 
kabwara nanona ma e aki kona ibukiia uoman natina aika 
titikiraoi.

I San Juan, Argentina, aki mwaiti mweenga aika a taura-
oi are kona Oscar ni kabooa. Ma iai te maeka ae uarereke 
n te tabo ae mano irarikina e a tibwa tia ni kitanaki irouia 
kurubu n ataeinimwaane, ngaia ae e a kaboa Oscar ao ni 
katauraoi ni moana maiuna ae boou ma natina.

Ni mweengaia ae boou, tabeua maekatiin ao booki a 
katukaki iaon te burooa, ao imwiin aia mwakuri ni kabutaa 
te bong anne ni kaitiaki ao ni kanakoi bwaai, e tekateka 
Oscar ao ni mataku n teuana te maekatiin. E anaaki nano-
na n tinanikuna ma bukina tabeua. Iaan atuun te boki, 
Riaona, iai tamnein te mwaane ae a kara n tei iaon te taua 
n taetae nakoia aomata. Te mwaane e kauringnga tamneia 
burabeti inanon te baibara.

E kauka te maekatiin Oscar ao ni moanna ni wareware, 
“Ngaira n tatabemaniira nako ti riai n tuangiia aomata aika 
ti tangiriia bwa ti tangiriia. Ma tera ae ti ataia e aki kaotaki 

n taai nako n te bwai are ti karaoia.” 1 E iangoi taeka Oscar 
aika kamatauninga ae a tia n taekinaki n taai aika mwaiti 
imarenana ma kaainabana. E tangiria n reireiniia natina 
bwa ana nakoraoi riki nakon anne. E reitinako Oscar ni 
wareka te maekatiin, ao e moanna n namakina te kantani-
nga n rikirake inanona. Imwain tokin te wiikii, e a tia  
ni wareki rongorongo n tatabeua ao e tangiria ni kan  
ataia riki.

Teuana te namwakaina imwiina uoman mitinare a 
nakonako n aia tabo kaain rarikin Oscar. E kawariia Oscar 
ao n titirakiniia ngkana ngaia mitinare irouia Aika Itiaki 
ni Boong Aika Kaitira ao e na iraua te kabane mwane ni 
karekei riki ana maekatiin te Ekaretia aikanne. E tuangnga 
te mitinare ae e na ti tangira tao 20 te miniti n ana tai.

Te bong are imwiina mitinare ake uoman a kawara 
Oscar ni mweengana. E tuangiia Oscar taekan mwaingina 
ao ni kunei booki aika, maekatiin, ao booki aika uarere-
ke ake a maan ake a kaota nakoina taekan te Ekaretia. 
E kabwarabwara bwa te moan boki are e warekia e kai-
neti ma te bwai ae riki ni maiuna n te tai anne. E a kaman 
ata aron kakawakin te utu ao n tangiria ni kan ata riki 
taekan bootakin te utu n te tairiki ao te tataro n te utu. E 
tuangiia mitinare te bwai ae e a tia n reiakinna n taekan te 
Ekaretia, n raonaki ma taekan Iotebwa Timiti ao Kaokakin 
te euangkerio.

Te maekatiin ae katukaki e na bita 
maiun Oscar Castro n aki toki.

E tarai mataia mitinare ao n taekin taeka aika a kan 
ongoongo mitinare n tatabemaniia: “I kakoaua bwa 
Iotebwa Timiti bon ana burabeti te Atua.” E kaoaki irouia 
mitinare bwa e na bwabetitoaki, ma rannimatana, e kariaia 
Oscar. Tabeua te wiiki imwiina, e bwabetitoaki Oscar 
Castro ao ni kamatoaki bwa kaain te Ekaretia.

E a tia te Uea ni katauraoa Oscar, ao e raraoma tam-
neina ao n tauraoi n reirei ao n rikirake. N te tai ae kauri-
ngaaba anne, ae rooti naano, tamnein rongorongo man te 
beeba ni kaongora n te maungatabu ni kabuta n te Riaona 

e riinga nanon Oscar. Taan bwaibwai 
n te mweenga mai imwaina aki ataa 
mwiin te bwai ae na riki man katu-
kan tabeua maekatiin n te Ekaretia, 
ma rongorongon te euangkerio n 
taian maekatiin aikanne a riki bwa 
aia bwai ni mwakuri mitinare aika a 
kakawaki. Ni kairakina nakon koaua 
ake e a kaman ukoukori, a onika 
maiun Oscar n aki toki. ◼
E maeka te tia koro rongorongo i Argentina 
ngke e mwakuri kaain abana bwa te bereti-
tenti n te mition.

E bwabetitoaki Oscar 
Castro ao ni kamato-
aaki imwiin kuneakin 
taekan te maunga-
tabu ni kabuta n te 
Riaona inanon te 
mweenga are e 
mwaing nako iai.

TE BWAI AE E NA TARAAKI

Iroun Unimwaane 
Bradley D. Foster
Man te Itingaun

RONGORONGON TE UTU:  
TE RAU, KAMANOAKI, AO BERITA

Karakinan Ana Ekaretia Iesu Kristo Ibukiia aika Itiaki ni Boong 
aika Kaitira bon karakinaia utu. Ngkana I taekina te utu, I aki 
kainetia nakon iango n taai aikai nakoia tiina, kaaro, ao natiia 

n taai aikai.
I kabongana ana kawai te Uea are e kabongana, n aron taekana 

ae titebo ibukiia ara utu ake a mate ke mwaitiia rooro n te utu, 
ibukina aomata ni kabane iai aia utu. Ana babaire Tamara are i 
Karawa ibukiia Natina e katuruturua iaon te aekaki n utu aei—
ma naati ake a karekea korakoraia man rooro aika a mwaiti 
mairouia aia bakatibu rimoa ngkoa ao kaaro ake a ukoukora 
te kakabwaia nakoia kanoaia ibukiia rooro ake imwiina.

N taekana aei Ana Boki Moomon e taekina naba 
rongorongoia utu. Ngkana ti wareki karaki aikai, ti kunei 
bwa utu a tuai ni bitaki n aron anne inanon tienture. Riki 
koraki ake a maeka n te tai teuana ao n taabo ake tiaki n 
aron mwaitira—ao nanon te Atua n tangiriia natina a na 
maiu ni kukurei, utu n akea tokina aki bitaki.

E aera te Uea e teimatoa ni kawakin rekooti ni karaki 
aikai? Tera ae E tangiria bwa ti na reiakinanki mai iai? 
Reirei aikai a kanoaki bwa e na buokiira n kakorakoraira 
ni ikoikotii, kamaoi, ao ni kabaeiia ara utu?

Te reirei mairoun Riaai
I kakoaua bwa te moan utu n Ana Boki Moomon—Ana 

utu Riaai—iai mwaakan aia reirei ibukira are ti aki nooria. 
Ana utu Riaai e kona n reireiniira ae mwaitin man korako-

ran taekan rekooti ibukin te utu—e aera e kakawaki nakon 
te Uea ao e aera bwa e na kakawaki nakoira.

Ngke e moanaki te karaki, Riaai ao Tiera a kaikawaiia natiia 
aine ao aman natiia mwaane i Ierutarem, a kairaki ma aron mai-

uraoia n te kawa ae bubura. Maiuiia e bitaki n aki toki ngke te 
Uea e tuanga Riaai bwa e na uotiia ana utu nako nanon te rereua.
E ongotaeka Riaai, ao ngaia ma ana utu a kitana aia bwai imwiia 

ao a waaki nako nanon te rereua. IImwiin mwanangaia, Riaai e taetae 
nakon natina ae Nibwaai:

Ngkana ami utu a ira waakin ikoikotakin taian 
rekooti, kamaoan naano, ao kabaeakiia kaain 
te utu, ngkoe ma kanoam kam na kakabwaiaaki 
n aki toki n akea tokina.

“Nooria I tia ni mia te mii, are te Uea e 
tuangai bwa ngkoe ao tarim kam na riai n 
oki nako Ierutarem.

“Bwa nooria, iai iroun Raban aia rekoo-
ti Iutaia ao aia kateiriki naba ara baka-
tibu, aika a koreaki iaon bwaatua aika 
buraati” (1 Nibwaai 3:2–3; e kairaki ma 
katuruturuana).

Ibukin te tua aio, ara utu a kakabwaiaa-
ki ma korakoran kamatoakin aia onimaki 
ao aia ongotaeka mairoun Nibwaai: “N na 
karaoi baike e a tia n tua te Uea, bwa I 
ataia bwa e na bon aki anga te kaetieti te 
Uea nakoia natiia aomata, ma ti ngkana e a 
tia ni katauraoa te kawai ibukiia are a a na 
kona iai ni kakoroa bukin te bwai are e tua 
nakoia bwa a na karaoia” (1 Nibwaai 3:7).

Bwaatua aika buraati bon te rekoo-
ti. Kanoana bon koroboki aika tabu, ma 
kanoana naba rongorongoiia ana utu Riaai. 
Te Uea e ataa aron kakawakin rkateimatoan te rekooti 
anne ibukiia rooro ake a na roko rimwi.

Ko a tia n iangoia e aera te Uea e aki tuanga Riaai, 
riki nakoia natina mwaane, n okirikaaki ibukin te rekoo-
ti? Ngaia bon te tamanuea n te utu. Te Uea e anganna 
te mii ni burabeti. Tiaki Riaai e korakora riki ana kairoro 
iaon Raban nakoia natina mwaane?

Ti aki ataia e aera te Uea e tuangiia natin Riaai 
mwaane bwa a na oki rikaaki nako Ierutarem, ma ti 
ataia bwa a korakai ni katiaa tuangakiia iroun te Uea ni 
karaoia. Te mwakuri e kangaanga, ao a bon kataki aia 
onimaki. A reiakina bonganan te reirei are e na buokiia 
raoi rinanon mwanangaia inanon te rereua. Tao e rang 
kakawaki, a reiakinna bwa ngke te Uea e tuangiia, 
E bon katauraoa te kawai.

Ti na bae n titirakiniira, tera ae e tangiria te Uea bwa 
a na reiakinna natira mwaane ao natira aine n “okiia” ni 
karekei aia rekooti ara utu? E kanga ni Katauraoa te kawai 
ibukiia? Iai ikekei te taneiai ae E tangiriia bwa a na kare-
kea? Ti riai ni kaoiia bwa a na karekei aekakin taneai aikai? 
Tera taian kakabwaia aika E kantaningai bwa e na anganiia 
natim mwaane ao aine rinanon te tembora ao te mwakuri n 
ibuobuoki n rongorongon te utu?

Ngke a oki Nibwaai ao tarina nakon ana 
umwanrianna tamaia, ae Riaai “e anai te 
naan rekooti ake a koreaki iaon bwaatua 
aika buraati, ao e rinanoi ni moanna mai 
moana.” Ikanne e kunea “ana boki Mote aika 
nimaua,” “aia taeka ni burabeti burabeti aika 
tabu,” ao “kateirikiaia ana bakatibu; ngaia 
are e ataia mai iai bwa ngaia bon kanoan 
Iotebwa . . . are e kaboaki nako Aikubita.” 
Ao ngke Riaai “e noori bwaai ni kabane 
aikai, e onrake n te Tamnei” (1 Nibwaai 5:10, 
11, 13, 14, 17).

Riaai ngkanne e reireiniia ana utu bwaai 
ake e a tia n reiakinna man bwaatua. Ko na 
bon taekina ana umanrianna ibukin rongo-
rongon te utu ao nukan te reirei—n aron 
mweengara bwa e na riki n arona.

E bon bebete n oota bwa e aera te Uea 
e tangiriia ana utu Riaa bwa a na karekei 
rekooti aikai. A angananiia kanoana bwa 

a na kinaia, n reitiia ma tamanuea aika kakaonimaki n 
taai ake ngkoa ao n unika inanoia “te berita are e kara-
oaki nakoia aia kaaro” (D&C 2:2; Joseph Smith—History 
1:39). Rekooti aikai a rang kakawaki nakon aia onima-
ki rooro ake a na kaoti bwa te Tamnei are e kauringa 
Nibwaai bwa e tamaroa riki ngkana e mate temanna 
nakon ae, ni kabane te koraki “aaba a na kerikaaki ao ni 
mate n aia aki onimaki” (1 Nibwaai 4:13).

Te taneiai irouiia botanaomata tabeua n Ana Boki 
Moomon e kaota koauan are ngkana a bua rekooti, koa-
ua a bua, ao n tokina te rooro aika ana roko a na bon 
rang buakaka. 

Te naan Murakaite a kiitanan Ierutarem n te tai  
are a nako naba iai ana utu Riaai. Ma tiaki n aroia ana  
utu Riaai, “akea te rekooti ae a uotia.” Man te tai are 
Motiaea e kuneiia tao 400 te ririki rimwi, “a buakaka 
aron aia taetae; . . . ao a kakea maiun aia tia Karikibwai” 
(Ominai 1:17). A tia ni kabuai kinaakia ae ngaiia aomata 
ni berita.

Motiaea e reireiniia te naan Murakaite ana taetae bwa 
a aonga ni kona n reiakin rekooti ake irouna. N aron 
taekana, te naan Murakaite a rinanon te bitaki man te 
kaangaanga, te botanaomata ae akea atuaia nakon te 

Te Uea e tangiriia 
ana utu Riaai 
bwa a na kare-

kei rekooti aikai. 
A anganiia ana 

kariki te namakin 
ni kinaaki.

botanaomata ae a oota n ana babaire ni kakukurei te 
Atua ibukiia—ao ibukiia aia utu.

Oki ma Ami Utu.
Te atatai bwa antai ngaira ni irekereke ma te Atua ao 

nakoira n tatabemaniira nako e bita te kawai are ti iangoi, 
mwakuri, ao arora nakoia tabeman. Reekooti a kakawaki 
ni kinaakira ao n aron iangoakin taekan bwaai. Te tanri-
kaaki e katauraoiira bwa ti na waaki nako.

Kaaro, kam a tia ni kaoiia ami utu bwa a na “oki”? A 
tia am utu ni raurenako man aia rekooti—ke mairouiia n 
tatabemaniia nako—n te kawai teuana ke teuana? A tia 
ni mwakoroua kabaeakiia am utu imarenan ngkai ao taai 
aika nako ? Tera ae karika te raurenako aei n rongorongon 
am utu. Tao te roko ni kan maeka, itabararaan te utu, te 
rairaki nakon te eungkerio, ke tao warikin te tai? Ko a tia 
ni karoko n te tai ae aki maan n nako ni kakaaia am baka-
tibu iaon te FamilySearch.org?

Te bata are Iteraera e a tia ni uamaenako, ao ni kawai 
aika mwaiti are e ikotiira ni uamaen ara utu ao rekooti. 
Katabeara bon ikoikotakiia ao, ike riaina, ni kamaoi iko-
akiia n tain te raurenako. Ngkana ti mwakuri korakora n 
ukora rairan nanoia naati nakoia aia kaaro, nanora a na 
rairaki naba nakoia natira 1 ao ti na ikotaki ni kunea te 
rau ao te kamaiuaki are e roko man te mwakuri aei (taraa 
D&C 98:16).

N aron kaokakiia natin Riaai mwaane n oki nako 
Ierutarem ibukin rekooti aika tabu, ti na kaokiia natira ibu-
kin ara rekooti ibukiia ara utu. N aron te Uea e katauraoa 
te kawai ibukin Nibwaai, E katauraoa te intenete ao tabeua 
rabakau aika boou are a na konaa iai natira ni ikoikoti ao 
ni kamaiuiia ara utu. Ao E katauraoi tembora ike ti konaa 
iai ni uoti aara ake ti kunei ao ni karaoa ikotakiia ae matoa 
rinanon te otenanti ni kabaebae.

Te kimareirei n te Rereua
Ngke kainabau, ae Sharol, ao Ngai ti mareaki, ti iangoia 

ni karekeiia natira aman mwaane. Te Uea iai ana babaire 
ae kaokoro. E anganiira aman natira aine.

Ti a tia ni mwamwananga ma natira aine rinanon te 
rereua. Ngkai a tia ni mareaki iai natiia ao a mwamwa-
nanga rinanon oin aia rereua. E bebete bwaai ni kabane 
inanon kawaim? E aki. Ti a tia n tibwauai ngurengure,  

ao iai mwaitin korakai aika ti rinanona.
Te maiu n te rereua e konaa n rang kaangaanga iaon 

te utu. Ngkana aomata a titiraki, “Ko uara ao a uara 
am utu?” I aki toki n taekinna, “Ti a mena imarenan te 
mangaongo ngkai moa. Ko rabwa ibukin am titiraki.”

Ma iai naba taai aika a kakukurei iaon kawaira. N aroia 
tamanuea ao te tinanuea, ti kabanei mwaitin ara tai ni 
katea te oo ni kamanoia natira ibukin te rereua. Burabeti 
n ara bong a tia ni berita bwa mwakurian rongorongon 
te utu “kamanoakira man ana mwakuri teuare buakaka” 2 
ao te “kakorakora ao kamatoa” te rairaki nakon te tia 
Kamaiu.3 Ai matoara te kawai n ikotaki, kamaiu, ao 
kabaeakiia ara utu.

N aron te tamanuea n ara utu, I a tia n tuanga natiu aine 
bwa a na “oki” ni eia rekooti, n uotii araia nakon te tembora, 
ao reireiniia tibura. I a tia n tuangiia bwa ana ataia bwa a 
riki mai ia man irakin rongorongon ara utu.

Te Berita
I berita bwa ngke ko kaoiia natim bwa a na “oki” ao 

ni kakaei aia rekooti am utu, ikotakiia ko na “rang ni 
kukurei” n aroia Riaai ao Tiera ao a anga aia “kaaitau 
nakon Atuan Iteraera.” N aron kakaean am rekooti, ko 
na bon “kaonaki ma te Tamnei,” ko na kunea “bwa a[a] 
kangkang; eng, a korakora bonganaia” Ao ko na ataia 
bwa “iai bukin karaoan aio n ana atatai te Uea bwa [ko] 
riai ni uotii ma [ngkoe]” ngkana ko mwananga “inanon 
te rereua nakon [abam] ni berita” (1 Nibwaai 5:9, 17, 
21–22).

Te Ekaretia e mena ikai ni boutoka ao ni kakorakora 
am utu n te mwananga aei. I berita bwa ngkana am utu 
a katabeia n ikoikoti rekooti, kamaiuan naano, ao kabaea-
kiia kaain te utu, ngkoe ao kanoam—am utu—a na kaka-
bwaiaaki n akea tokina ao n aki toki. ◼
Man te reirei, “Ikoikoti, Kamaiu, ao Kabaebae n te Utu,” anganaki n te 
RootsTech te Maungatabu n Rongorongon te Utu i Salt Lake City, Utah, USA, 
ni Beberuare 14, 2015.

BWAAI AIKA A NA TARAAKI
 1. Ibukin te katooto e kanga te rekooti ni koreaki iaon bwaatua aika 

buraati ni uota te kamaiuaki nakoia kanoan Riaai, taraa Aramwa 
37:8–10.

 2. Richard G. Scott, “Te Kimareirei n Kabooiia Maate,” Riaona, 
Nobembwa 2012, 94. 

 3. David A. Bednar, “Nanoia Naati A na Rairaki.” Riaona, Nobembwa. 
2011, 27.

Iroun Joshua J. Perkey
Ana Maekatin te Ekaretia

Te Kaibwabwaru.
Ni koauana bon te taeka ae bureti. Angiina mai buakora 

akea ae e kan iangoia, ao ni koauana akea ae tangiria ni kan 
reiakinna. Te taeka e karika te namakin ae e aki riai, te bwai 
ae buakaka—e anai nano ma e kairua.

Iai bukina ae tamaroa iai n anne. Ngkana “wakani baika 
buakaka ni kabane tangiran te mwane”(1 Timothy 6:10), 
ngkanne ni koauana te kaibwabwaru e raonaki n ae raba. 
E aki riai ao e bangaomata. Te kaibwabwaru e bitiia aoma-
ta, bwaai, ao iango naba nakon bwaai aika ko na bwaibwai 
iai ke ni karekea ni kakukureia nanom are ko tangiria. Ma 
ngkana ti ataa anne, bukin tera ti kainnanoia ni kan ataa 
riki taekana?

Ibukina bwa ngkana ti mataata raoi bwa tera raoi ae 
nanonaki n te kaibwabwaru, ti kona ni katamaroai ara iango, 
ara namakin, ao ara mwakuri bwa ti aonga ni kona n totokoi 
ao n tokanikai iaoia ngkana a kaoti. Aei e na kairiira ni kaniia 
riki ara reitaki ma te Tamnei ae Raoiroi, are e kaitiaki ara 
iango ao nanora ao ni kakorakoraira. Ao anne e na kairiiri 
nakon te maiu ae kakukurei, ae rau ao ni kakimwareirei.

Kabwarabwaraan te Kaibwabwaru
Ti kataia n iangoa te kaibwabwaru n aron karekean 
iango aika aki riai, namakin n rabwata n tataana teman-

na, ma e kona n riki kaitataanakin temanna ke mataia-
kinan te bwai teuana: te mwane, ana bwai temanna, 
bwaai, ao, ni koauana, tabeman aomata (tara te taeka 
ae "Lust" n te Scripture Guide).

Te kaibwabwaru e kairoroa te aomata bwa e na 
ukoukora te bwai are e tangiria are e kaitara ma ana 
kantaninga te Atua. E irianaki ma te namakin ke te 

Te Tangira 

ngkana ti mataata raoi 
bwa tera raoi ae nano-
naki n te kaibwabwaru, 
ti kona n reiakinaki bwa 
ti na kanga n totokoia 
ao ni karaoi rinerine ake 
a na kaniira riki ma te 
Tamnei ae Raoiroi.

NI KAITARAA TE 
KAIBWABWARU

nano are e karika te aomata bwa e na 
kabanea nanona iaon bwain te aonaa-
ba ke mwakuri n tiorobeke—baike 
ko nano iai, kaitataan, are e tangiria 
nanom, ao baike ko barui—nakon 
kawakinan ana tua te Atua.

N taekana teuana, tangiran bwaai 
ake a kaitara ma ana kantaninga te Atua 
ke ni kan bwaibwai n te aro are e kai-
tara ma Ana kantaninga bon te kaibwa-
bwaru, ao e karekea te aki kukurei.1

Kakamaakun te Kaibwabwaru ni 
Wenibure

E ngae ngke ti a tia ni kauringaki 
ni kaitara te kaibwabwaru bwa rinanin 
te mataai ae kabuta, inanona bon te 
kaibwabwaru ni wenibure ao e boni 
kakamaaku. E kauring te Tia Kamaiu: 
“Ba ane e taratara te aine ba e na kai-
tatan nako ina, ao e a tia ni wenenibu-
re ma ngaia i nanona” (Mataio 5:28).

Abotoro ake ngkoa e korakora aia 
kauring ni kaitara te kaibwabwaru n 
te iango aei. N aron teuana te katooto, 
e taku te Abotoro ae Ioane, “Ba b’ai ni 
kabane aika mena i aon te aba, ae ana 
kaibabaru te rabata, ma aia kaibabaru 
mata, ma kainikatonga n te maiu aei, a 
aki riki mairoun te Tama ma a riki mai 
aon te aba” (1 Ioane 2:16; tara naba 
kibuna 17; I- Rom 13:14; 1 Betero 2:11).

Ao e reitnako te kauring n te bong 
aei.2 Unimwaane Jeffrey R. Holland 
man te Kooram n Abotoro n te 
Tengaun ma Uoman e kamataata: 
“Bukin tera te kaibwabwaru bon te 
bure ae kamamate? Eng, n raonaki ma 
uruakan tamneira man kararoaan te 
Tamnei ae bwanin mairoura, I taku 
bwa bon te bure ibukina e kabareka 
te kabanea n reitaki ae rietaata ao e 
tabu are e anganiira te Atua ni maiura 
n rabwata—ana tangira te mwaane ao 

te aine imarenaia ao nanoia taanga ni 
karekeia natiia nakon aia utu e bairea-
ki bwa a na akea tokina.”3

Ni butimwaea ni karikirakea te 
nano ni kaibwabwaru e a karikii mwa-
kuri aika bure. Ni moanakina man 
te taratara ae itiaki e kona n rikirake 
nakon aroaro aika aki itiaki ma mwii-
na aika kaangaanga. Anne bukina bwa 
te kaibwabwaru e kararoa te Tamnei 
ae Raoiroi ao ni karaoira bwa ti na kai 
rootaki n taian kariiri ao buakakan ma 
ana kamwane teuare e buakaka.

Ana rinerine te Uea are Tawita bon 
katooto aika kananokawaki bwa e 
korakorara ao kamamate aron ana 
namakin. Tawita e karina n noora 
Nei Bateteba n tebotebo ao ni kaita-
taan nakoina. Te kaibwabwaru e buti-
mwaea te mwakuri, ao e weteia bwa 
e na kawaria ao ni wene ma ngaia. 
Ngkanne, n ana konabwai ae aki 
nakoraoi e karaba ana bure, Tawita e 
anga ana ota ibukin bun Batateba bwa 
e na nako n ira te buaka ike e kakoaua 
bwa e na tiringaki iai (taraa 2 Tamuera 
11). N tokina, e a kabua karietataakina 
Tawita (taraa D&C 132:38–39).

E taraa n rang ni kakaiaki ana 
kaangaanga Tawita, ma e bon kakoa-
uaki ana anga: te kaibwabwaru e bon 
korakora ana kariiri. N taenikai nako 
iai e karaoira bwa ti na irekereke riki 
ni bwaai are akea temanna ae iangoia 
n ae e itiaki bwa a nang karaoia. Te 
koaua bwa e rang kamamate, e kai 
rootaki iai te namakin, ao n rang ni 
korakora ni kariirira are ti na tannako 
mairoun te Tamnei ae Raoiroi ao n 
anga ara kantaninga nakon te bwai 
ae katabuaki are e a karika te kabua-
nibwai ae moan te korakora. E kona 
ni moanaki man tamnei aika bubu-
aka, n ongora nakon anene aika aki 

KABWARABWARAAN 
TE TANGIRA AO TE 
KAIBWABWARU

Te tangira e karinerine; te 
kaibwabwaru e kamamaara. 

Te tangira e mwanea te koaua; 
te kaibwabwaru e mwanei baika 
kewe. Te tangira e barongaiko ao 
ni kakorakorako; te kaibwabwaru 
e urana arom ao ni kamamaarako. 
Te tangira e rau; te kaibwabwa-
ru e ikawi. Te tangira e uota te 
rau; te kaibwabwaru e uota te 
itabaraara. Te tangira e kaunga te 
nano; te kaibwabwaru e kamama-
te. Te tangira e kamarurung; te 
kaibwabwaru e kaoraki. Te tangi-
ra e kakorakorako; te kaibwa-
bwaru e uruaniko. Te tangira e 
kaota te oota; te kaibwabwaru e 
kaota te rotongitong. Te tangira e 
kanoaiko ma ni kateimatoako; te 
kaibwabwaru e aki kakukurei. Te 
tangira e reitaki ma te berita ae 
koaua; te kaibwabwaru e karekea 
nnena ma te kainikatonga.



 O k i t o b w a  2 0 1 6  33

tau, ke kabaeaki n te reitaki ae aki riai. N te tai naba anne, 
namakin ni kaibwabwaru a kona n kaira nanon te aomata 
ni ukoukori tamnei aika bubuaka. Te reitaki ae okioki aei 
e rang ni korakora ao ni kamamate.4

Te kaibwabwaru ae katein te karaobure e aki karinerine 
ao e kamamaarai reitaki ni kabane, teuana te kabanea ni 
kakawaki n ana reitaki temanna ae onoti ma te Atua. E taku 
te Uea bwa te mwaane are e taratara te aine bwa e kaita-
taan nakoina, ke ngkana a na karaoa te karaobure inanoia, 
a na akea irouia te Tamnei, ma a na kakeaa te onimaki ao a 
na maaku (taraaD&C 63:16).

Ngkai e taku Unimwaane Richard G. Scott (1928–2015) 
man te Kooram n Abotoro n te Tengaun ma Uoman, “Te 
wenenibre ae aki riai e totokoa te Tamnei ae Raoiroi ma 
ana kaunganano ni kabane, ni kaotaira, ao ni kakorakorai 
ara konabwai ni karaoi mwakuri. E kauta te namakin n 
rabwata ae korakora ao ni kaungaa. N te kabane e karika 
te nano ae korakora are e a kaungaa te tia bure nakon te 
bure riki ae kakaiaki.” 5

Tera ae Tiaki te Kaibwabwaru
N iangoakina bwa tera te kaibwabwaru e, kakawaki naba 

ae ko na mataata iai bwa tera ae tiaki ao ni karaurau n aki 
karin iango aika aki riai, namakin ao ae tangiria nanom n 
aron te kaibwabwaru. Te kaibwabwaru bon te aekaki are 
tangiria nanom, ma iai naba naano aika raoiroi. N aron te 

katooto, ti kona n tangira ae raoiroi ao bwaai aika riai ake a 
na buokiira ni kakoroa nanon ana mwakuri te Uea.

Iangoia:
•  Tangiran te mwane. Iangoana ni bon tii ngaia, 

tangiran te mwane e aki buakaka. E aki kangai Bauro 
bwa te mwane bon waakan te buakaka. E taku, “ba 
wakani baika buakaka ni kabane tangiran te mane” 
(1 Timoteo 6:10; e kairaki ma katuruturuana). Ana 
reirei Iakobwa e reita karakaan te kamataata: “Ma 
imwaain ae kam ukoukora te kaubwai, ao kam na 
ukoukora moa uean te Atua. Ao ngkana e a tia n reke 
ami koaua inanon Kristo ao a na reke iroumi taian 
kaubwai, ngkana kam ukoukori; ao ngkana kam uko-
ukori ibukin karaoan ae raoiroi- - - ni karekei kunnikaia 
aika akea karabaia, ao ni kamwarakeia aika a baki, ao 
ni kaotinakoia aika a tautaekanaki man te tautaeka-
naki, ao n anga te ibuobuoki nakoia aoraki ma aika 
a ikoaki” (Iakobwa 2:18–19).

•  Karekea te namakin ni wenenibure ae riai 
nakon buum. Namakin akanne akana e anganiko 
te Atua e ibuobuoki ni kakorakora, ni katana ao ni 
katiteuana te mare. Ma e bon riai n riki am nama-
kin aika aki riai nakon buum. Ngkana ti ukoukora 
kakoroan nanon are ti bon tii tangiria ibukira, ke n tii 
kakukureira ni baike ti tangiri man namakin, ti na bae 

Te kaibwabwaru e otabwaniniaki n namakin ke te nano are e karika te aomata bwa e na kabanea nanona iaon 
bwain te aonaaba ke mwakuri n tiorobeke nakon kawakinan ana tua te Atua.

ni butimwaai iango ni kaibwabwaru, ao anne e kona 
n uruana te reitaki n te mare. Te kiing nakon ukouko-
ran ao kateimatoaan te kareketangira ae riai n te mare 
e itiaki ao e tangiraki ni karaoaki man te nano.

Te reirei ae kakawaki bon ukoukoran bukin bwaai aika 
eti—ni katea uean te Atua ao ni karikirakea te tamaro n te 
aonaaba. Ni kabotauana, te kaibwabwaru e kaungaira bwa 
ti na irekereke ma katei aika aki riai, ike a kona nanora 
n aki karinea te Atua, ni kamamaaraia aomata, ao ni biiti 
bwaai, kaubwai, ao riki te mwaaka nakon taian buakaka 
ake a na bitii tein ara namakin ao n uruana ara reitaki.

Bukin tera Angiin te Tai Ti Butimwaea te Kaibwabwaru
Ni kariaia bwa urubwaira ao kamamatera te kaibwa-

bwaru, bukin tera e rang ni kariiri ao n tatao? Bukin tera 
ngaira n angiin te tai ti kariaia bwa e na tautaekaniira? Mai 
itinanikura, e taraa n ae iangoakim i bon iroum ke tiana-
kim i bon iroum bon boton te kaibwabwaru. Akanne bon 
angabwai n anainano, ma waakan te kaibwabwaru angiin 
te tai bon akea. Aomata a bae ni butimwaea te kaibwa-
bwaru n te kakatai ae akea manenana ni karaoa are a 
tangiria inanon maiuia. Te kaibwabwaru bon te namakin 
ae kewe, te oneanimwi ae buakaka ibukin te tangira ae 
koaua, kakawakim ae koaua, ao n teimatoam n riki bwa 
ana reirei Iesu.

Tararuan am namakin ae riai, n te iango teuana, bon 
aron te nano. “Ba aron ae e iangoia i nanona ao bon arona” 
(Taekan Rabakau 23:7). Te tabo are ti katikui iai ara taratara 
n ara iango ao n tamnei n rakan ara tai e na riki bwa kai-
roroara ae birimwaaka itinanikun ara iango, ara namakin, 
ao ara mwakuri. Ngkana ti namakiniira bwa ti a kariiriaki 
nakon te kaibwabwaru, ti riai n oneamwiin te kariiri anne 
ma te bwai teuana riki ae riai.

Te tanigaroti e kariki naba iango ni kaibwabwaru. Ngkana 
a reke iroura baika a karako inanon maiura, ti kataia ni 
karaoi riki baika ti kai rootaki iai n anainano aika buakaka. 
Ngkana ti kakamwakuri n ukoukora te unganano ni kabaea-
ki ni mwakuri aika raraoi (taraa D&C 58:27) ao ni kekeiaki ni 
kamanenai raoi ara tai, e na karoko kariiriara nakon iango ni 
kaibwabwaru ke tabeua anainano aika buakaka.

N aron ae kamataata Unimwaane Dallin H. Oaks man 
te Kooram n Abotoro n te Tengaun ma Uoman, nanora are 
ti tangiria n rineia n nimtia e aki tii roota ara mwakuri ma 
arora naba ae ti na riki iai: “Nanora a kaoti baika moanibwai 
iroura, baika a moanibwai a kairoroa ara rinerine, ao ara 
rinerine a bairea ara mwakuri. Baike a tangiria nanora ake 
ti mwakuri iaoia a bairea bitakira, are ti ukouria ni kakoroa 
nanona, ao arora are ti riki iai.” 6

N kamatataakina ni kamanenai taeka aika kaokoro, ti riai 
ni kairii tiaki tii ara namakin are e na anganiira te kariaia 
ni kabaeaki iai ma ara iango naba are e na karika ke n riki 

Ibukina e a tia n anganiira ara rinerine te Tama are i Karawa, iai mwaakara iaon ara iango, ara namakin, ao ara mwakuri.

man namakin akanne. N aron ae taku 
Aramwa, ngkana aki itiaki ara iango, 
“ara iango a na kabuakakaira naba” 
(Aramwa 12:14).

Katokana: Ni Katotonga ana 
Tangira Iesu

Te kaibwabwaru e aki kaangaanga 
katokana. Ibukina e a tia n anganiira 
ara rinerine te Tama are i Karawa, iai 
mwaakara iaon ara iango, namakin, 
ao ara mwakuri. Ti aki riai ni karekei 
iango ao namakin ni kaibwabwaru. 
Ngkana a kaoti taian kariiri, ti kona n 
rineia n aki karaoi iango ao namakin 
ni kaibwabwaru akanne.

Ti na kanga n tokanikai iaon te 
kariiri ni kaibwabwaru? Ti moanna 
man ara reitaki ae riai ma Tamara are 
i Karawa ao n rineia ni beku ibukiia 
tabeman. Ngkai ti kabaeaki inanon 
katein aaro ni katoa bong, n raona-
ki ma te tataro ao warekan booki 
aika tabu, are e na kaoa te Tamnei 
nakon nanon maiura. N te kabane, 
renganana ae raba bon katotongan 
ana tangira Kristo—e itiaki, e koa-
ua, te tangira ae kokoaua, ma te 
nano ni katea uean te Atua ao ma te 
mata ae tii teuana ae kaineti nakon 
Mimitongina. Te tangira anne e kona 
n riki tii ngkana ti karekea ana irao-
rao te Tamnei ae Raoiroi.

Kanakoan te kaibwabwaru e 
kainnanoa te tataro ma korakoran 
nanomi ni kabane ike ti butia te Atua 
bwa e na kanakoi namakin akanne 
ao ni katauraoia, ni nneia, te tangi-
ra ae akoi (taraa Moronaai 7:48). E 
karaoaki aei bwa e na riki, n ti te 
arona kawaina ma te rairannano, 
rinanon ana akoi n ana Mwakuri ni 
Kamau Iesu Kristo.7 Ibukina bwa mai 
Irouna, ti kona n reiakinna n tangira 

n te kawai are Ngaia ao Tamara are i 
Karawa a tangiriira iai.

Ngkana ti reitinako ni katurua ara 
taratara iaon Tamara are i Karawa, 
ngkana ti maiu ni kaineti ma te moan 
ao te kauoua ni korakora n tua—n 
tangira te Atua ao kaain rarikira n 
aron tangirara i bon iroura (taraa 
Mataio 22:36–39)—ao ngkana ti kara-
oi ni kabane ake ti kona ni maiuakin n 
aron are E taku, ara iango mai nanora 
aika itiaki man kokoaua a rooti maiura 
n ae rang ni korakora. Ngkana ti ikota 
ara kantaninga ma ana kantaninga te 
Tama, kariiri man te kaibwabwaru a 
keerikaaki, n oneakimwiina ma ana 
tangira Kristo ae itiaki. Ngkanne tia 
kaonaki ma te tangira ae tabu are 
e oneamwiin aan are e tangiria te 
aonaaba aei ma te tamaroa ni katea 
uean te Atua. ◼
BWAAI AIKA A NA TARAAKI
 1. Taraa Dallin H. Oaks, “Joy and Mercy,” Ensign, 

Nobembwa. 1991, 75; ao Thomas S. Monson, 
“Finishers Wanted,” Ensign, Turai 1972, 69.

 2. Ibukin tabeua katooto, taraa Doctrine ao 
Covenants 88:121; Spencer W. Kimball, 
“President Kimball Speaks Out on Morality,” 
Ensign, Nobembwa. 1980, 94–98; Neal A. 
Maxwell, “The Seventh Commandment: A 
Shield,” Ensign, Nobembwa. 2001, 78–80; 
Russell M. Nelson, “Where Is Wisdom?” 
Ensign, Nobembwa. 1992, 6–8. Ibukin 
riki kauring ni booki aika tabu ni kaita-
ra te kaibwabwaru, rinanoi atuun reirei 
akana imwiina n te Kairi nakon Booki aika 
Tabu: Wenenibure; Rabwata; Itiaki; Mataai; 
Wenenibure n aki iein; Bwaitingako imare-
naia mwaane; Kaibwabwaru; Kukurein te 
nano, Kakukureian te nano; Te Wenenibure 
ae Aki Riai .

 3. Jeffrey R. Holland, “Place No More for the 
Enemy of My Soul,” Riaona, Meei 2010, 
44–45.

 4. Ibukin rongorongon riki atuun te reirei aei, 
taraa Dallin H. Oaks, “Recovering from the 
Trap of Pornography,” Riaona, Okitobwa. 
2016, 50.

 5. Richard G. Scott, “Making the Right 
Choices,” Ensign, Nobembwa. 1994, 38.

 6. Dallin H. Oaks, “Desire,” Riaona, Meei 
2011, 42.

 7. Taraa, ibukin te katooto D. Todd 
Christofferson, “The Divine Gift of 
Repentance,” Riaona, Nobembwa. 2011, 
38–41. 

NIMAUA IANGO IBUKIN TE 
MAIU AE ITIAKI

Unimwaane Jeffrey R. Holland 
e anga nimaua iango bwa ko 

na kanga ni karekea ao ni katei-
matoa te maiu ae itiaki.

1.  Kararoako mairouia aomata, 
bwaai, ao kaangaanga ake a 
na kaikoakiko

2.  Ukoukora te ibuobuoki.
3.  karikirakea ao kakaraoia n 

tianiko i bon iroum ni katoki 
anainano aika buakaka.

4.  Oneamwiin te iango ni 
kabwakabwaka ma tamnei 
aika iai te kantaninga iai ao 
ururing aika kakimwareirei.

5.  Ribanaia ao tiiku n te tabo 
are e na mena iai Tamnein 
te Uea.

Man “Place No More for the Enemy of My 
Soul,” Riaona, Meei 2010, 44- 46.

Te kainnano e rang korakora.
Ni moan 2013, nimaua keiti are e 

a butinako iai te mitira n te tabo ni 
katantan i Za’atari n aban Ioretan n te Middle 
East. E raka iaon 100,000 taan kataniia mai 
Syria, ake a maeka n ibetutu, ngaiia aika a 
na waekoa n rootaki n te aoraki ae e rang 
ewewe, te waerati ae kakamaku. Te tautaeka 
n Ioretan e baire ibukin kawaekoan katokan 
te aoraki man butinakona. Te baire bwa a na 
anganaki te iti n totoko te mwaiti ae 90,000 
kaain Syria ake taan birinako man te roro ae 
6 namwakaina ao 30 te ririki inanon uoua 
te wiiki.

Ma iai te kaangaanga. The United Nations 
Children’s Emergency Fund (UNICEF) (Aia 
Bootaki Ataei n te Aonaaba) iai irouia bwain 
katokana. Te Bootaki ni Kuakua iaon Ioretan 
iai aia kiriniki. Te bwai ae akea irouia bon 
bwain tibwatibwakina ae karinanaki—kai n 
iti, nnen bwai ni mwakuri aika kakang, bwaai 
ni kamwaitoro ibukin bwaaniti—ao e a uare-
reke te tai.1

A rin Ron ao Sandi Hammond, taanga ni 
mitinare ake a beku bwa tarekita n te aba i 
Ioretan ibukin ana Buoka te LDS. Ngkai Ron 
ao Sandi a tia ni mwakuri ma te UNICEF ao 
te Bootaki ni Kuakua, a waekoa n rin ni kara-
oan te reitaki imarenaia bootaki aikai ni kata-
uroan ana Buoka te LDS. 

E taku Ron, “Ti titiraki ibukin mwaitin 
boon bwaai aika a kainnanoaki ibukin 

bwainaoraki. Ngke a tuangiira, ti taku, ‘Ngaira 
man ana Buoka te LDS ti kona n ibuobuoki.’ 
A taku, ‘E na kona ni waekoa? Ti riai ni wae-
koa ni waaki iaon aei!’”

Inanon 20 te aoa ana Buoka te LDS e 
kariaia kaboan bwaai ake a kainnanoaki. 
“Ngke ti kaongoa te Bootaki ni Kuakua ao te 
UNICEF,” Ron e taku, “a rang baitii. E kanga 
te NGO [bootaki ae aki tauaki taekan man 
te tautaeka] ni kona n rang waekoa? Tiaki tii 
te mwakuri n ibuobuoki ae waakinaki iaon 
taina, ma bon te aonaaba ae bwanin are e a 
kona ni bwainaorakiia bubua ni ngaa kaain 
Ioretan ao Syria ake a kataniia.”

A totokoaki kaangaanga.
Riki, te ikarekebai ae uaana imarenan 

UNICEF, Bootaki ni Kuakua i Ioretan, ao ana 
Buoka te LDS a karekea te kona n reitaki 
inanon taai aika a na roko.

Aroia Ron ao Sandi Hammond n roko n te 
tai ae rang kakaawaki n te Middle East bon te 

Ke n tabo nako ake e kainnanoiko iai te Uea.

i Mainikun Ioretan

Buoka man te LDS e buoka totokoan te aora-
ki ae te mitira nakoia 90,000 kaain Syria ake a 
katanaiia.

Iroun R. Val Johnson ao Rachel Coleman
Ana Maekatiin te Ekaretia ao Bootaki ni Booreti

kakoaua n aia onimaki te utu ae Hammonds’ ao te kau-
nganano n ana burokuraem te Ekaretia ibukiia taanga aika 
mitinare.

Kainnanoaki: Taanga aika Mitinare
Inanon 2012 te Hammonds a beku bwa taan mwakuri 

n te otenanti n te tembora i Rexburg Idaho. Ron e kinaaki 
n ana mwakuri n te tabo ni karao wii ao e angareirei n 
Taekan te aro n te Brigham Young Uniwetirii- Idaho. Ma 
te rau inanon maiuia e waekoa ni bitaki n te namakin n 
tamnei ae okoro are a waekoa iai ni karini beebwa bwa a 
na beku n te mition. Butiraoin te tai ni kakubanakoakia. 
Natiia ake a tia n iein a mena n aia tabo aika a kakaokoro 
ni mwaingiin n nakoaia, ao Ron e tuai tangiria ni kan moti-
rawa. Ma te Tamnei e kamatoa nakoia bwa a kainnanoaki 
ao bwaai ni kabane a na nakoraoi.

Ngke a otinako mwiina, mataniwi n te nakoanibonga 
ni kautuun te Ekaretia a tia n aki mamatam ao n tataro ni 
kakaiia taanga aika kainnanoaki ni beku bwa tarekita n te 
aba ibukin ana Buoka te LDS i Amman, Ioretan.

“E bebete ataakina,” e taku Sandi, “bwa te Uea e rimoara, 
ni katauraoi kabwarabwaraan katabeara ake E katauraoi 

ARON KAREKEAN TE KABANEA N TAMAROA MAN 6 
KE 12 KE 18 KE 23 NAMWAKAINA INANON MAIUM

Te tanga a kona ni beku man 6, 12, 18, ke 23 namwakaina, 
man aroia are e a mena inanona.

N reitaki, te kabanea ni bubura ni kabanemwane n te 
mition—ibukin te auti—e a kona riki ni kabwakaaki boon 
te auti bwa e a kauarerekeaki nakon are e aki raka iaon 

U.S. $1,400 ibukiia taanga ake a beku man te United States, 
Canada, western Europe, Tiaban, ao Aotiteria. Naake man 
aba ake tabeua a kabwaka are a kona. 

Ibukin rongorongon te kan beku ni mitinare ao n ongora 
riki rongorongoia taanga ake a tia ni kabanea aia beku ae 
tamaroa inanon maiuia n te mition, nakon lds. org/ callings/ 
missionary/ senior.

Amman, Ioretan

ibukira. Ti ataia bwa e karaoa aei nakoia mitinare ake a 
beku. E kamweengaraoi ataakina are te Tia Kamaiu e bairei 
bwaai ibukim bwa ko na karaoi imwaain rokom.”

“N ururing rikaaki,” e taku Ron, “ti kakaitau bwa ti 
aki kaonoti ke ni bubuti bwa ti na mwakuri ia. Katukan 
akanne inanon bain te Uea e karekea ana tai n anganiira 
te taneiai are tina bon aki kona ni karekea ngke arona.”

Te taneiai anne n ikotaki ma te mwakuri ma te utu ni 
bwanuea mai Ioretan iaon te karikirake ibukin buokaia 
aomata are e bwaka iai nanoia te bwanuea. Ana utu 
Hammond a reitaki ma onaoraki n te aono ao kiriniki 
n anga te kataneiai nakoia taan mwakuri n te kuakua 
nakoia kain Ioretan iaon kamaiuaia ataei ake a tibwa 
bungiaki, ni kauarerekea te mate irouia ataei ake a tibwa 
bungiaki. Rinanon aia mwakuri ao aia mwakuri taanga 
ni mitinare ake tabeman, ana Buoka te LDS e katauraoa 
te kataneiai ao bwaai ni mwakuri ni katea taraakin te 

kiriniki ao bootaki ni buokiia naake aki toamau rabwa-
taia n taai aika a na roko. Ibuakoia naake a buokiia taa-
ngan Hammond ao mitinare ake tabeman n te warebea 
bon te tienta are e reireiniia aine ake aki toamau rabwa-
taia aroia ni katamneia ao ni karaoi kunnikai aika onoti 
ao bwaai riki tabeua. Konabwai aikai e anganiia aia tai 
ataei ni kona ni katamaroa aroia ibon irouia ao aia utu.

Tabeua karikirake n ikotaki ma mwakuri ma Bootaki 
ake a inaomata ao te tautaeka n Ioretan iaon kaekaan 
bwaai aika katawe ao n raumeaia ataein Ioretan ni kare-
kea teuana mai buakon uoua te tikaoratibu ni katoa 
ririki n reirei n te Brigham Young Iuniwetirii. Teuana te 
taneiai ae karaunano are a tia ni mwakuri ma ngaia taa-
ngan Hammonds bon te Aro ni Katorika n Ratin ni katei 
umwanreirei ibukiia Kiritian aika kaain Iraqi are akea aia 
tabo ni bootaki. 

Ma te Uea n Ana Nne ni Kureebe
N tikuia i Ioretan taangan Hammond a reiakina koauan 

ana berita te Uea nakoia ake a beku Ibukina: “N na rimo-
am. E na mena i angataira ao i angamaingira, ao E na mena 
tamneina inanora, ao Ana katobibiira Ana anera, ni uotira 
rake” (D&C 84:88).

“E ibuobuoki te Atua n te mwakuri,” e taku Ron. “E 
mena n te nne ni kureebe ma Ana tia mwakuri. Te taanga 
are a nako n te mition e raonaki n te nne ni kureebe iroun 
te toka are arokana te kureebe. Ti aki (tii) kakoauai kakai i 
Ioretan; ti maiuakini.”

Ma te koaua, anera ake a namakiniia “ni katobibiia” a 
raonaki irouia aekakiia kaain karawa, ma a raonaki naba 
irouia aekakiia aika iaon te aba, riki natiia, ake a boutoka 
aia baire ni beku n te tabo ae raroa man mweengaia. 

Ao aia utu a kakabwaiaki n ana kakawakin te Uea, ni 
mwaakan te kamatoa. Nakoaia ae kakaawaki ao babaire ni 
kamwaingaia a karaoaki, ao raraoma ma kaangaanga inanon 
te bung a katokaki ngkai natiia a rairaki nakon te Uea, maro-
ro n ikotaki, ao n tataro ao n aki mamatam i bon ibukiia.

Kakabwaia ake a karekei natiia a rang kamimi n te aro 
are te Tari ao Titita Hammond a kaoaki bwa a na reita aia 
uoua n ririki n aia mition nakon teniua, ni kabane natiia a 
kaota aia boutoka ae korakora. A namakinna ae te Uea e 
karaoa te bwai ae rang onoti ibukiia n aron are e kaotaki 
imwiin aia mwakuri aia karo.

Ma, te maeanako n ana utu Hammond are e namakinaki 
bon te anganano. Maenakoia n te raraoa ae mena n iteran te 
aonaaba ma ake a tangiriia e matoatoa. Ma e aki rang kaanga-
nga n aron kangaangana mai imwaaina. Te rabakau ae boou 
e a karekea te reitaki ibukiia utu inanon maiuia imarenaia 
n tainako ngkana a kainnanoia. E taku Sandi, “Taanga e aki 
toki aia reitaki ma aia utu. Ti kawakina ara reitaki ma aia utu 
natira man mweengara. Bukina bwa Bwaai n Reitaki iaon te 
witeo ao imeeri, aman tibura aika tibwa bungiaki n ara tai ni 
beku, a kinaira ao a na kukurei ni butimwaira ngkana ti oki.”

Kauki Maata ao Naano
Ibuakon kakabwaia aika a mwaiti taangan Hammond 

a namakinna ae a karekea man aia mwakuri bwa a noora 

Ron ao Sandi Hammond ao mitinare ake tabeman ake taan 
buokiia te botanaomata ake a mwakuri ma ana utu te bwa-
nuea i Ioretan ni kauarerekea mwaitin te mate irouia ataei 
ake a tibwa bungiaki ikekei. 

aia akoi ao aia iraorao kaain Ioretan. Ngke a moan karekea 
moan weteakiia taangan Hammond, a bon aki atai anuaia 
aomata ake a na beku ibukiia.

“Ma ti kunea bwa raoraora ae kaain te Muslim a nima-
mannei ao a mwamwannano,” e taku Ron, “ao ti kakoaua 
bwa ngkana a namakinna bwa ti na reke n te kaanganga, a 
na bon buokiira ni kawakiniira. 

“Aia tangira e rang tamaroa. Kaain Ioretan a aki tangiria 
bwa a na ataa kainnanoia tabeman ngkana a kona n ibuobu-
oki. A tia ni butimwaiia taan birinako mai abaia mai imwaain 
ana tai Tawita. E mwaiti rongorongo man te B’aibara are e 
taekina iai ‘i mainikun Ioretan,’ ao tia waaki n tiainai ara reta 
‘i Mainikun Ioretan’ bwa kinakira n te mwakuri n akoi are e 
reke ara tai n anga n rongorongon te buoka n te aba. Inanon 
bubua n ririki Ioretan e a tia n riki bwa te tabo n Akoi, ao te 
Uea e kakabwaiaia aomata ibukin anne.”

Te mwakuri ni kaan ma kaain Ioretan e karekea te irao-
rao ae korakora irouia taangan Hammond ma tabeman. “Ti 
kaoaki nakon tabeua baka n amwarake, te baka are banen 
bongin aia aki mamatam ae te Ramadan,” e taku Sandi. 
“Raoraora aika kaain te Muslim a kaoira naba nakon boota-
ki ni kabae, mare, ao tabeua bootaki n utu.”

Te Ekaretia e aki weteia ke ni kariaia bwabetitoakiia 
Muslim i Ioretan ke n tabo nako are e totoko iai te tua, 
ngaia are Hammonds aki tibwa taekan te Ekaretia. N 
onean mwiina, a boboto iaon karikirakean ao kateimatoan 

te reitaki—ma te utu n bwanuea, iraorao 
ibukin buokaia aomata n te aono, taanga ni 
mitinare ake a beku ma ngaiia, ao mataniwi 
n aro ao te tautaeka. Ngkana a titirakinaki 
ibukin taekan te Ekaretia, Hammond a kau-
nga te kakae bwa a na nakon LDS. org.

Te Wewete Nakon te Beku
Iangoan te taneiai are a rinanona Ron ao 

Sandi, tao a namakinna ae a okoro ibuakoia 
taanga ake a weteaki bwa a na beku—ke 
ake a na weteaki bwa a na beku?

Eng—ao tiaki. “Ti beku n te tabo ao n 
te tai are e kainnanoia te Uea irouia taanga 

ma aia konabwai ao aia taneiai ni maiuia,” a taku taangan 
Hammond. “Ma anne e koaua ibukiia ni kabane mitinare 
aika kaara. Ni kabane taanga ake iai aia konabwai ni beku 
n te mition a tia n tauraoi ni beku n aro aika onoti i bon 
irouia. A na tii kammwakura aia onimaki ae tau n nako n 
te tabo are e kainnanoia te Uea bwa a na mena iai, ao E 
na kabonganaia ni karaoa te bitaki ni maiuiia tabeman.”

“Taanga a kona ni karaoa te bitaki,” e taku Unimwane 
Robert D. Hales man te Kooram n Abotoro are Tengaun ma 
Uoman. “Taanga a kona ni karaoi bwaai aika a kamimi are 
akea ae e kona ni karaoia. . . .

“. . . Aro ake a kona ni beku iai taanga a uaana n akea 
tokina. Man aobitin te mition ibukin boutoka ao kataneiai 
ibukin te kairiiri nakon rongorongon te Utu, mwakuri n te 
tembora, ao ibuobuoki nakoia te botanaomata—iai te tai ni 
kabonganai konabwai nako ke tarena are e a tia ni kaka-
bwaiako iai te Uea. . . .

“. . . Ko a tia ni karekea ae mwaiti inanon maium, waaki 
nako ao anga n akea boona n ana mwakuri te Uea ao te 
Tia Kamaiu. Bwaina te onimaki; te Uea e ataia bwa te tabo 
ra ae ko kainnanoaki iai. Te kainnano e rang korakora, 
tariu ao mwaaneu, ao taan beku a rang karako.” 2 ◼
BWAAI AIKA A NA TARAAKI
 1. Taraa “Mass Vaccination Campaigns in Syria, Jordan, Lebanon, Iraq ao 

Turkey Amid Measles Outbreaks,” Eberi 30, 2013, unicef.org.
 2. Robert D. Hales, “Couple Missionaries: A Time to Serve,” Riaona, Turai 

2001, 30, 31.

Teuana te raraoma ibukin ake a riki bwa taanga aika mitinare bon kitanaia 
natiia ao tibuia n taai aika kakaawaki inanon maiuia. A reiakina anne taa-
ngan Hammond, ni kawai aika kamimi, te Uea e kakabwaiaia utu n taanga 
ake a beku ma rabakau aika boou ake a kona iai n teimatoa n reitaki ma riki 
ngkana a raroanako n iteran te aonaaba. 

B W A N A A I A  A I K A  I T I A K I  N I  B O O N G  A I K A  K A I T I R A

TE BUBUTI IBUKIN TE NANOANGA

N te mwananga nakon te kaawa ae 
uakaan i Estonia, I noora te mwaa-

ne ae bubuti ibukin te mwane. N ae 
kamiimi, I kinaa man te tai are I karaoa 
te mwakuri n mitinare iai n te kaawa 
anne 10 te ririki mai imwaaina. E uou-
ota te baeki ni bwatoro aika kanoana 
taian rabwa, n aron are e kakaraoia mai 
imwaaina, n rikorikoroi ibukin manga 
kamanenakiia ni karekemwane. I uring-
nga e aki toki ni bubuti ibukin tataran 
te nikira, ao ngkana ko anganna tabeu-
ta e na bae ni bubuti ngkana iai riki.

I kubanako ngke I nooria. Ao 
imwiin 10 te ririki bon arona naba 
arei––ma e a iaia riki irana, ma kanga 
taraakina ai kaman aron maiuna arei ae 
ai te bubuti naba taekan te mwane ni 
katoa bong. I iangoa kakateken te 10 
n ririki anne are I maiu inanona n taai 
aikana riki, are e raonaki ma te mare n 
te tembora, karekean te reirei, kakaean 

I a kaman nikiria uoua te wiiki mai 
mwaaina, ma I maaku ngke I a manga 
moan tuoa riki bongin namwakaina ao 
n nooria bwa I kanakoa teuana te bong 
rimwiina.

Mwaitin te mwane ni buoka bon 100 
raoi te tai te mwaiti are I a tia n angan 
te tia bubuti, ao I a bon aki kakoaua ae 
e manennanti. I kuneai ni bubuti ibukin 
te nanoanga, n te tatataro nakon Tamau 
are i Karawa ao kanakoan te emeeri 
nakoia aobitia n te iuniwetiri. A taku 
bwa a na karinna n raonna ma au reta 
ni bubuti ma taekana ae e a rimwi.

E kaekaaki au tataro ao I kakabwaia-
ki ni karekean te mwane ni buoka ibu-
kin te tikaoratibu, are e a buoka aron 
au kataumwane ma kainabau n ae rang 
mwaiti. Ma ae kakawaki riki te taneiai 
ae riki aei e reireinai te reirei ae rang 
kakawaki (taraa Motiaea 4:19 ◼
Matthew Crandall, Harju, Estonia

te mwakuri, ao te kakatia n tamaroan 
te marurung.

I taku bwa aei te kabanea n tai ae 
I nooria iai, ao I namakinna bwa e 
riai n iai te bwai ae N na anganna. Te 
kaangaanga bwa ai tii arei au mwane 
te taaraa are e a rang kakawaki riki 
nakon are N na anga. I nanokawaki ao 
n raraoma teutana n te rinerine are I 
karekea––akea ae N na anganna ke n 
anganna riki nakon are I rang tangiria. 
I baireia bwa tiaki te bae e na karika te 
bitaki ae bubura ibukiu ao N na kaku-
kureia, ngaia are I anganna te mwane.

Ni kaania uabong te bong imwiina 
I kuneai bwa I mena naba n te aekaki 
ni kaangaanga anne, ma n te tai aei 
Ngai temanna are I bubuti ibukin te 
nanoanga. E mangao irou bongin te 
namwakaina ae kakawaki ibukin te 
bubuti taekan te mwane ni buokan au 
tikaoratibu ibukin te reirei. I taku bwa 

N te mwananga nakon te kaawa ae 
uakaan i Estonia, I noora te mwaane 

ae bubuti ibukin te mwane. N ae kamiimi, 
I kinaa man te tai are I karaoa te mwakuri 
ni mitinare iai n te kaawa anne 10 te ririki 
mai imwaaina.

I mataku n te TV ngke e weteai 
tinau n tuangai bwa mwaa-

nena, ai tamau ae Floyd ae 92 
ana ririki, ao buuna, ai Tinau ae 
Millie, a rootaki n te aoraki ae te 
biua ao ai akea kanaia n aia auti. 
Aki naba marurung n nakon te 
titoa ni karekea te bwai teuana. 
Ai tamau ae Floyd ao ai Tinau 
ae Millie akea riki aia utu ae 
uakaan ma ngaia, ngaia are bon 
akea ae e na kona ni buokiia.

E kan ataia tinau ngkana 
I kona n ibuobuoki. Bon tii 
ngai kain te Ekaretia ni mwakoron 
te utu anne, ao I a tia ni weteaki 
n bwa N na ibuobuoki n aekakin 
aikai mai imwaaina. Te kaangaa-
nga bwa I maeka i Utah, USA, 
ao ai tinau ao ai tamau a mena i 
Hemet, California, USA.

I tuanga tinau bwa e na anganai 
tabeua te miniti bwa N na iangoa te 
bwai ae N na karaoia. Iai raoraou ae 
e maeka n uakaan ma Hemet, ngaia 
are I a tareboniia n ongora ngkana 
iai ae e kina i Hemet. E tuangai tae-
kan te aine ae e beku n te Tembora 
n te Redlands i California ae arana 
Titita Dunn are bon te beretitenti n 
te Bootaki n Aine ikekei.

Ngke e kaeka Titita Dunn iaon te 
tareboon, I kaeka, “Mauri, Titita Dunn. 
Ko aki kinaai, ma arau bon Nancy 
Little, ao I maeka i Utah. Ngai kaain te 
Ekaretia, ma ai tamau ao ai tinau ake 
a maeka i Hemet tiaki kaaina. A rang 

aoraki ao akea kanaia n aia auti.” I 
tuangnga te tabo are a maeka iai, are 
e raroa man te tabo are e mena iai, ao 
ni kabwarabwara bwa I tii kan kare-
kea rongorongon te tabo n amwarake 
ae uakaan ma ngaiia are e na kona n 
nikira te amwarake. 

Ibukin buokan te kanganga aio, 
Titita Dunn e anga nanona bwa ngaia 
ma kainnabana a na uota te amwarake 
nakoia ai tinau ao ai tamau. N te tai ae 
karina ao iai aia tuubu ao aia kariki, ao 
tinana e a tibwa tia ni karaoi taian kuu-
kii. I totoko aei bwa e na aki karaoia 
ma ngaia e teimatoa ni kan karaoia.

Tabeua te aoa imwiina, e tareboon 
Titita Dunn ao e kamatoa nakoiu 

bwa a nakoraoi bwaai ni kabane. 
Tinau e tareboon imwiina ao e 
tuangai te bwai are e taekinna 
ai tamau ae Floyd ni kawara-
kia . E taku, “Anera a roko ni 
mweengau ao araia bon Ten ao 
Nei Dunn. A roko ma uotaia te 
amwarake ae mwaiti: uanikai, 
kainamwarake, tuubu ake a 
bon karaoi, kariki, ao kukii. Bon 
kukii aika moan te kangkang 
ae I a bon tibwa kanna.” Rokoia 
taangan Dunn irouia ai tamau, a 

buokiia ni kainnanoia, ao imwii-
na te Tari Dun e uota ai tinau ae 
Millie, are e rootaki n te kaikeike, 
man ana kainiwene nakon te kai-
ntekateka n te umwanikuuka bwa 
e aonga ni kamwarakeaki iroun 
Titita Dunn. 

Ngke e tareboniia tinau ai tamau 
Floyd n tuanga taekan kawarakina, e 
tang. E taku bwa e tuai man kaitibo 
ma aekaki n aomata aikai aika a rang 
akoi man mwamwannano. E tuanga 
tinau bwa I tekeraoi ngkai I maeka 
i Utah ao n otabwaniniaki irouia “ni 
kabane kaain te Moomon.”

Aua te bong imwiin kawarakiia, 
ai tamau Floyd e otinako nakon ana 
bwaoki ni meeri ao e marannanko 
ao ni bwaka. E boo atuna ao e mate 
aua te bong imwiina. N aki wareka 
te neeti n tararua ni mweengaia, te 
Tari ao Titita Dunn bon ngaiia kaba-
nea n aomata ake a noora ai tamau 
imwaain matena. 

I rang ni kakaitau n ai aron ana 
banna ni katooto Kristo iroun teman-
na tariu n te Bootaki n Aine ae maeka 
bubua ni maire raroana, te aomata are 
I bon tuai ni kaitibo ma ngaia, are e 
buokiia ai tinau ao tamau. ◼
Nancy Little, Utah, USA

T itita Dunn e anga nanona bwa 
ngaia ma kainnabana a na uota te 

amwarake nakoia ai tinau ao ai tamau. 



Bukina bwa Ngai tinaia kairake n 
ataeinnaine aika uoman, I a tia n 

tainako ni karaoa au kewe are I aki 
kona n iri ni bwaai tabeua are I tangi-
ria ni karaoia bukina bwa tiaki “te tai” 
ae riai ibukiu bwa N na iria. Bwaai 
aika e namakin aika e aki tangiria ni 
karaoia bon te mwakuri n rongoro-
ngon te utu.

E ngae ngke I a tia n ibuobuoki n 
te intekiting bwa te waaki ae kakuku-
rei n te Tabati n taai aika a nako, I aki 
toki ni karekea angau bwa akea au tai 
ni katabeaki n rongorongon te utu n 
te tai anne.

E moantaai ni bitaki nanou n te 
moaningabong teuana tabeua te 
namwakaina n nako ngke I tekateka 
inanon te tembora. Ngke I rinanoi 
araia maate iaon kaati n te tembora, 
n tataro bwa a na butimwaai otenanti 
n te tembora ake a karaoaki ibukiia, 
I iango i nanou, “E aki rang tamaroa 
ngkana koraki aikai bon kaain au 
utu? I tangiria ni karaoa te mwakuri 
ibukiia.” E kamatoa te Tamnei 
nakoiu bwa ngkana bon au 
iango bwaai aikai , ngkanne 

TAIN RONGORONGON TE UTU
e na buokai te Uea ni karaoa au mwa-
kuri n rongorongon te utu, riki iaon 
te bong ae te Tabati. E kona ni buokai 
ni kakaea te tai ao te atatai ni kakoroa 
nanon Ana kantaninga.

N te Tabati anne, I nakon mwee-
ngau ao n nakon FamilySearch. org. 
N te tai ae waekoa I moanna n tang 
ngke I norii araia au bakatibu. Au 
reitaki ma ngaia e moanna ni korako-
ra. Tera ae karaka au tangira ibukiia 
bon au tamnei ao beebaia, aika a 
tibwa karinaki iroun taman tinau, ni 
karikiia kaain au utu n taraa ni koaua 
ao ni kakawaki nakoiu. I namakina 
te kimwareirei ni kairekerekea natiu 
te aine uoua te ririki (n te mwakuri n 
rongorongon te utu), are e reiakinna 
ni kinai tamneia taman tinan tamana 
ao taman taman tinan tinana, ni weteia 
n araia. I namakina te kawai are e 
kabwarabwara Beretitenti Russell M. 
Nelson, te Beretitenti n te Kooram 

n te Tengaun ma Uoman: 
“Te Taabati e karekea 

te tai ae kakawaki 
ni kakorakorai 

reitaki n te utu. Imwiina ni kabane, te 
Atua e tangiriira n tatabemaniira, ngkai 
Natina, n oki nako Ina bwa Aika Itiaki 
aika a tia n entaute, kabaeaki n te 
tembora bwa utu, nakoia ara bakatibu, 
ao nakoia ara kariki” (“Te Tabati bon 
te Kakukurei, Riaona, Meei 2015, 130).

Man te moan n taneiai anne, I a 
tia n teimatoa ni karaoa te mwakuri 
n rongorongon te utu n te bong ae 
te Tabati. I a tia ni kakabwaiaaki ni 
karaoi mwakuri n te tembora ibukiia 
tabeman au utu ake a tia ni mate. Te 
kakabwaia ae onoti bon reiakinaia 
au bakatibu ao karekean te reitaki 
ma ana karo tinana aika tiaki kaain 
ara aro. E a tia ni kakorakoraa nanou 
ni kawakin au berita aika tabu ao ni 
kekeiaki ni karokoa te toki bwa iao-
nga n riki bwa te tia reitaki ae matoa-
toa n au utu ae akea tokina.

E ngae ngke iai riki mwakuri aika a 
na karaoaki, I kakaitau nakon Tamau 
are i Karawa ibukin karikirakean kora-
korau bwa I aonga n ibuobuoki n Ana 
mwakuri, riki n Ana bong. Ibukiu, te 
Tabati bon te tai ni kakukurei. ◼
Rachel Lewis, Utah, USA

I namakina te kimwareirei ni 
kairekerekea natiu te aine 

uoua te ririki (n te mwakuri 
n rongorongon te utu), are 
e reiakinna ni kinai tamneia 
taman tinan tamana ao taman 
taman tinan tinana, ni weteia 
n araia.

I mena i nukan te ririki ae moan te 
kaangaanga n reireiniia ataei aika 13-  

ao 14- aia ririki. I a tibwa oki man te 
bowi ae kabononano ma te kauoman 
ni burintibo n rinanoa ana kiraati ao 
n rinanon bwaai ake e na kanakoraoa 
ana anga reirei. Bukina bwa ngai te 
tia reirei ae boou ao I kainnanoia bwa 
N na karioi angiin au reirei, I kunea 
bwa I korakai ni kataia ni kanakoraoi 
aia bwai n reirei ao ni kaungaia. Ni 
uarereken te marooro e roko ae I riai 
ni kairoroia ataein au reirei bwa ana 
karaoa aia rinerine—karaoa am bwai n 
reirei ke ko na reke n te kaangaanga—
ao n irianaki ma au taeka ni kauring.

E BUOKAI TE MATANIWI MORONAAI 
N REIREINIIA ATAEIN TE REIREI AIKA 
12 NAKON 15 AIA RIRIKI

I kitana te maungatabu ma te nano-
kawaki ao n rawawata. I karaoia bwa te 
iango ni karaoa te boowi aei bwa te titi-
raki n te bong anne ngke I kamatebwai 
booki aika tabu n te bong are imwiina. E 
kamiimi, bwa a roko kaeka nakoiu ngke 
I wareware man Ana Boki Moomon.

I tataro bwa n na reirei man booki 
aika tabu n te moaningabong anne 
bwa n na kanga n riki bwa te tia reirei 
ae nakoraoi riki. E reireinai te Tamnei 
ae Raoiroi ngke I wareka taekan te 
Mataniwi Moronaai n Aramwa 44. 
N te karaki n te tai aei, te Mataniwi 
Moronaai ao tenaan Nibwaite a kato-
bibiia Reimwanaite n te karaanga are 

Titon ao ni kakamakuia ni karokoa te 
tai are a kabwakai aia bwai ni buaka 
Reimwanaite I waaki nako ni warewa-
re, n iangoia bwa n na kanga n riki n 
aron te Mataniwi Moronaai inanon te 
umwanreirei: n tararua, ni koaua raoi, 
ao n nakoraoi.

I wareka ni kabane te karaki ao ni 
kunea Moronaai n tuangiia Taraemena 
ao Reimwanaite ae a tia n ni imanono-
aki bwa a na karaoa te rinerine: “Kam 
na anganiira ami bwai ni buaka, ao . . . 
ti na angani ngkami maiumii, ngkana 
kam toui kawaimi ao n aki manga 
buaka ni kaitaraira riki” ke ngkana 
“kam aki karaoa aei, . . . N na tua-
ngiia au aomata bwa ana bwaka 
iaomi” (Aramwa 44:6, 7). I ataia ae e 
karaoa te bwai are e a tia n tuangai 
au tia kamwakuri bwa n na karaoia! 
“Anganiia uoua rinerine, ao rimwiia 
nako,” e a tia n taekinna. Ma anne n 
au iango, I ira ana motoo Moronaai, 
“Noria, ti na katoka te buaka n tokina” 
(Aramwa 44:10).

N tauraoiu ni kabonganai reirei aika I 
a tia n reiakin inanon karaki man booki 
aika tabu iaon taekan temanna au nini-
koria, I oki nakon te kiraati ao ni koaua 
ma au babaire n te bwai ae n na kara-
oia. I karekea katotoongan te Mataniwi 
Moronaai ae karaoaki, ao e tekateka 
inanon buan au kabaraaki n nikiran te 
ririki n te reirei bwa te kauring n aron 
ana reirei nakoiu te Mataniwi Moronaai 
ni kaira te reirei n te umwanreirei n 
te koraki are i nuuka. Ngke I anganiia 
ataein au reirei uoua rinerine, aroaroia 
a nakoraoi riki, a karaoa aia mwakuri, 
ao ti a nakoraoi riki. E bane te ririki, ma 
e teimatoa ni matoatoa, ma te tataro ae 
kaekaaki ao mwaakan booki aika tabu, 
I a kona ni “katoka te itabararaa.” ◼
Ben Floyd, Washington, USAKA

I karekea katotoongan te Mataniwi Moronaai ae karaoaki, ao e tekateka inanon buan 
au kabaraaki n nikiran te ririki n te reirei bwa te kauring n aron ana reirei nakoiu.

A tibwa oki au utu man te motirawa ae 
tamaroa. Imwiin te katairiki I katikuia 

uoman natira, Markus aua ana ririki ao 
Emma teniua ana riiriki, n takakaro n te 
ruu ieta n te ka aua ni burooa. I Denmark, 
ao winto a uki nako n aron bwain kainan 
winto. Aki toki n rokanaki winto, ma ti a tia 
ni katikui n uki teutana n tain ara motirawa 
bwa e aonga te auti n uki angina n tain ara 
tai ni mwananga.

Ngke I karaoi bwainamwarake, I waekoa 
n namakina ae iai te bwai ae riki ae kakaia-
ki. I biri nakon te ruu ngke biri rikaaki 
Markus man te kai n tamarake. E takarua ma 
te maaku, ni kangai e a tia Emma ni bwaka 
man te winto—te winto ae tao 40 te buuti 
(12 miita) iaon timantin te tabo n nakonako. 
I biri rikaaki n te kai n tamwarake, n tata-
karua aran Emma. I noora natiu te aine ni 
wene iaon te timanti n ae kanga ai bon akea 
ikeikena. E bon nimaonnon ngke I tabekia, 
ao I taku n au iango bwa e a bon kama-
toaaki makuu aika korakora. Kaainabau, 
are e irai nako tinaniku, e anaia ni baina 
ao ni waekoa n anganna te kakabwaia n te 
nakoanibonga.

E waekoa n roko te amburanti, ao ngai 
ma Markus ti karaoa te tataro ngke a mwa-
kuri kaain te o n aoraki iaon Emma. N te tai 
ae waekoa ti a mena iaon te amburanti ni 
kawaira nakon te o n aoraki.

N te tabo n tararua ti waekoa n raonaki 
irouia kaain ara utu ake a roko ni buokiira. 

E oki Markus nakon mweengara ma ai tarina, 
ngke Ngai ma kainabau ti tiku, n tuai n ata 
aron ana kaangaanga Emma.

Imwiin te tai ae taraa n ae te tataninga ae 
abwabwaki, temanna mai ibuakoia taokita 
e roko, ni kakaea rongorongon te kabuani-
bwai. A taekinna bwa te bwaka n aron aei 
n te rietaata aei e na kona ni karika te ikuaki 
inanon te aomata ao ti teutana ana tai ni 
maiu. E ikoaki riin beebeen ao kaburoron 
Emma, ma nanangana bon ti iaon kunna. 
E taku te taokita bwa e bae n tia n raweaki 
iroun te anera.

E ngae ngke kamaiuakin Emma bon te 
kakai, e teimatoa n aki konamaki ibukin iku-
akin atuuna. Kainabau ao uoman raraora aika 
ti rangin ni kinaia a kakabwaia Emma. N te 
kakabwaia anne e kakabwaiakaki bwa e na 
kamarurungaki n akea te kaangaanga ao e na 
riki aei bwa te atatai ni koaua inanon maiuna. 
I namakina te kakaitau ae korakora ibukin 
mwaakan te nakoanibonga. Tangiu ni bubuti 
(n te tataro) ni kabanea te tairiki anne e a tia 
n ongoraeaki.

E mamarung Emma man te komwa 
imwiin aua te bong. Inanon boong akana 
aua aikanne, raoraoia, kaain te Ekaretia, ao 
tabeman a aki mamatam ao n tataro ibukina. 
I namakina aia onimaki n tataro aomata Aika 
Itiaki ni katobibiai, ni kakorakoraia au utu ao 
ngai. I namakinna ngkana e a tia te Tama are 
i Karawa ni mwanokai ni baina ao ni kaonai 
n te rau.

Imwiin bwakan natiu te aine man te winto, I iangoa makura ae korakora e a roko ni koaua.

TE AKI MAMATAM AO TE TATARO 
IBUKIN EMMA
Iroun Cecilie Norrung

M W E E N G A R A ,  A R A  U T U

TERA ARA KAEKA 
NAKON TAIAN 
KATAAKI?
“Ngkana a riki bwaai 
aika kaangaanga inanon 
maiura, tera te bwai 
ae ti na karaoia n te tai 
naba anne? Te manga-
ongao ke te nanououa 
ke te bubai man te 
tamnei? E kakerikaaka 
ara onimaki? Ti na buki-
na te Atua ke tabeman 
ibukin ara kaangaanga? 
Ke ara moan kaeka 
nakon uringngana bwa 
antai ngaira—are boni 
ngaira natin te Atua ae 
maiu? Ti ikota anne ma 
te onimakinaki raoi ae 
E kairi tabeua karawaa-
wata n te aonaaba aei 
ibukina bwa E ataia ae e 
na kakabwaiaira, n aron 
ana ai te tia kaitiaki, 
n riki n ai Arona ao ni 
karekea ara bwaibwai 
ae akea tokina?”
Unimwaane Donald L. 
Hallstrom man te Beretitentii 
n te Itingaun, “NgaiNatin te 
Atua,” Riaona, Meei 2016, 27.

E a tia ara titeiki n aki mamatam n te bong 
are imwain ae e uti. Ti kakoaua ae te Tama 
are i Karawa e a tia n ongo ara tataro ao utin 
Emma bon man mwiin te aki mamatam. Mai 
ikanne ao e waekoa ni marurung Emma. 
Nimaua te bong imwiina e taekina ana moan 
taeka mai imwiin te kabuanibwai, ao ruaiwa 
te bong imwiina e kaotinakoaki man te o n 
aoraki. E kabanea nimaua te wiiki n te kai-
ntekateka te wiira ao imwiina e waakina te 
ririing ni kamarurung.

Tao teuana te namwakaina imwiin te 
kabuanibwai, e moanna ni maraki nukau 
imwiin tabekan Emma. Te namakin tiaki n 
ti te rabwata ma n te kerikaaki ni korakora 
naba n te tamnei ae e roko irou. N na kanga 
ni kateimatoa tararuakina?

Te tairiki teuana namakinan te raraoma 
n akean korakorau e moanna ni kaangaa-
nga totokoana. I kitana te auti ao ni kunea 
te kaintekateka n tataninga, ike I a tataro iai 
nakon te Tama are i Karawa inanon teuana te 
aoa. N te moan tai inanon maiu, I namakina 
ana mwakuri ni kamaiu te Tia Kamaiu ae 
moan te kamiimi ae roko irou. Te maraki ao 
te nanokawaki ae I a tia ni uouotia e anaa-
ki mai irou; a bane n nako mai iaon angau 
rawawatau ni kabane imwiin te tataro anne. 
E boni tiku naba Emma n ana kaintekateka te 
wiira, ao I aki toki ni karekea te bwai n aora-
ki ibukin nukau, ma I kakorakoraaki bwa n 
na waaki nako.

Teuana te ririki imwiina, ao e a kona 
Emma ni biribiri, ngarengare, karaki, ao n 
iango n te kawai are e riai ni karaoia te teei 
ae aua ana ririki.

Ti ataia ae iai te Tama are i Karawa ae 
tangira, ae tabe ibukira ao e kinaira n tata-
bemaniira nako. E ataia bwa tera kakaewe-
nako aika ti rinanoi. N na bon aki raraoma 
n taian kakai ake E anganiira rinanon te 
tataro, aki mamatam, ao kakabwaia n te 
nakoanibonga. ◼
E maeka te tia koro rongorongo n te Capital Region 
i Denmark.

A mwaiti aomata aika a atong 
ngkami bwa taan kakoaua 
iroun te Atua. N na kakoaua 

anne ngkana a araniko taan kakaae 
n te taeka anne ao ni kabwarabwa-
ra mwiin aia kamatebwai aika reke 
iaon bwaai ni kabane, n aki ti kaineti 
nakon te aomata anne ke te kuru-
bu—bwaai aika ko tatangiri ao aika 
ko riribai, am namakin ao bwaai aika 
ko aki toki ni kakaraoi, korakoram ao 
mamaaram—I aki tangiria. Iai te bwai 
n aron kabonganakin te taeka ae te tia 
kakoaua iroun te Atua ae katabetabea 
nanou. Ma ae koaua riki, e aki rangin 
n anaaki nanou n aron te bwai ae a na 
taekinna taan rabakau ibukim nakon 
are e a tia te Uea n tuangai ibukim.

Ngke I tataro ibukimi ao n tuanga 
te Uea bwa E kanga ana namakin 
ibukimi, I namakina te bwai ae rangin 
ni kaokoro man are a taekinna taan 
kakaae. Te namakin n tamnei ae 
I a tia ni karekea ibukimi e kairai 
ni kakoaua bwa te taeka ae te tia 

kakoaua iroun te Atua e kona n 
ae e tau ibukimi—ma bon ibukin 
nanona ae rangin ni kaokoro are e 
na kona n ataia te tia rabakau.

Te taeka ae te tia kakoaua iro-
un te Atua e tau ibukim ngkana te 
taeka anne e kauringko bwa antai 
raoi ngkoe ao tera am kantaninga 
n te maiu raoi aei. Te tia kakoaua 
raoi iroun te Atua bon te aomata ae 
e reirei ao e reiakina a na euangke-
rio Iesu Kristo imwain rokona n te 
aonaaba aei ao are e karaoi berita 
aika tabu ikekei ma Tamara are i 
Karawa iaon bwaai aika kaungana-
no—n raonaki ma bwaai aika riai—
are teuanne ke neienne e na karaoi 
ikai iaon te aba.

Te tia kakoaua raoi iroun te Atua 
bon te mwaane ke te aine are e oni-
makinna raoi te Atua ae na kanakoa 
nakon te aonaaba n tain te kabanea 
ni kakawaki ni bong n rongorongon 
te aonaaba aei. Te tia kakoaua raoi 
iroun te Atua bon te mwaane ke 

te aine ae maiu ngkai ni buokiia ni 
katauraoiia kaain te aonaaba aei 
ibukin Kauaokin Iesu Kristo ao Ana 
tai ni kaota koauan uean te Atua. Ko 
riai ni koaua bwa—ko bungiaki ma te 
kantaninga are ko na riki bwa te tia 
kakoaua raoi iroun te Atua.

Ao ngkami bon ”te 
roro ae rineaki,“ aika 
a kaman rineaki iro-
un te Atua bwa kam 

na karaoa te mwakuri 
ae kamimi—ni buoka 

katauraoaia aoma-
ta n te aonaaba aei 
ibukin te Kauaoki.

Mairoun Beretitenti 
Russell M. Nelson
Beretitenti n te 
Kooram n Abotoro 
ake Tengaun ma 
Uoman

Te titiraki e kangai “Ko na kanga 
ni kona n tei ao n riki bwa te tia iriira 
raoi te Atua ngkoe?” Iai aua au iango 
iaona.

1. Reirei Bwa Antai Raoi Ngkoe
Karekea am tai n iangoia ma te 

tataro mwaaka taekan koaua aikai:

•  Ngkoe natin te Atua te mwaa-
ne ao te aine aika kamwa tia 
n rineaki.

•  Kam karikaki ni Katotongana.
•  Ko reireinaki n te aonaaba n 

tamnei ni katauraoiko ibukin 
bwaai ni kabane aika ko na kai-
taraaki ma ngaai ni mwakoron 
taai aikai ni boong aika kaitira 
(taraa D&C 138:56). Tera ae ko 
a tia n reiakinna e a tia n tiku 
iroum!

Ko taratara imwain rokon te Uean, 
te kabanea n tai are e na tia iai ana 
mwakuri te Uea nakon kabanean 
auan te mwakuri. E a tia te Uea ni 
katanoata bwa aio te kabanea n tai 
ae E na weteia ana tia mwakuri nakon 
Ana nne ni kurebe n ikotiia ake a 
rineaki man maninganingan te aonaa-
ba ake aua. (Taraa D&C 33:3–6.) Ao 
ko kanakoaki bwa ko na ibuobuoki 
ni karaoan te ikoikotaki aei. A mwai-
ti taai ae i a tia n nooria imatau ana 
kairooro te tia kakoaua raoi iroun te 
Atua ae mwaaka ngke a uotiia aomata 
tabeman (aika tiaki kaain te ekaretia) 
nakon taekan te koaua. Aio mwako-
ron kinakimi ao ami kantaninga ngkai 
ngkami ana kariki Aberaam (taraa 
I- Karatia 3:26–29)!

Tabeua namwakaina n nako kaina-
bau, Wendy, ao Ngai ti karekea te ata-
tai ae moan te kamiimi n aban Tiberia 
ae raroa nako. Ibuakoia ake raora ni 
mwananga n ara bong n ni katauraoi 
i Irkutsk bon te beretitenti n te mition, 

Gregory S. Brinton; kainabana, Sally; 
ao natiia te mwaane ae a oki ni miti-
nare, Sam, are e mitinare i Russia. Ti 
kawara Lake Baikal ae moan te tikira-
oi ao te tabo ni mwakete i mataniwiin 
te nei anne.

Ngke ti a oki nakon ara kaa te 
waen, ti kunea bwa e a bua Sam. 
Tabeua te tai imwiina ao e kaoti, n 
raonaki iroun te aine ae taraa n ae 

abwi ana ririki ae arana Valentina. N 
ana katei n Rutia, e takarua Valentina 
ma nanona ae korakora, “I tangiria ni 
kaitibo ma tinan te ataeinimwaane aei. 
E rangin ni karinerine, wanawana, ao 
n akoi! I tangiria ni kaitibo ma tinana!” 
E katikaki ana iango Valentina nakon 
te ota ae kaona matan Sam.

Sam e kabwarabwara Valentina 
nakon tinana ao tamana, e anganna 

Jeffrey R. Holland
Kooram n Abotoro n te Tengaun ma Uoman

rongorongon te Tia Kamaiu n te koro-
boki, ao e baireia ma mitinare bwa a 
na kawaraia. Ngke a kawara te aine 
arei mitinare imwiina ma katotoon 
Ana Boki Moomon, e berita bwa e 
na warekia. Tabeman naba aine aika 
a mwakuri n te tabo ni mwakete a 
rangin n ingainga nanoia n te boki ae 
boou are e a tia ni karekea Valentina. 
Ti tuai n ataia bwa tera ae riki imwiin 
taai aikai, ma ibukin te aro n tamnei 
ae onoti ae a kona aomata n nama-
kinna iroun Sam, e a tia Valentina ao 
tabeman raoraona ni kabwarabwaraa-
ki nakoia te euangkerio.

Taan kakoaua raoi iroun te Atua n 
aron Sam a ataia bwa antai raoi ngaia. 
Bon ana reirei ni koaua Iesu Kristo 
aika aki toki ni kabonganai aia tai ni 
buokiia ao tabeman ni katauraoia ibu-
kin te Mireniam, ngkana e tautaeka te 
Tia Kamaiu (ni kabuta te aonaaba).

Ngaia ae, au moan ni baire bwa 
ko na ataia bon iroum bwa antai raoi 
ngkoe. Tuanga Tamam are i Karawa 
n aran Iesu Kristo bwa E kanga Ana 
namakin ibukim ao am mwakuri ikai 
iaon te aba. Bwa ngkana kam bubuti 
ma nanomi raoi, ao e na wirikirikiniko 
te Tamnei ni koaua (ae kona ni bita 
maium). Koroi mwiin naano aikanne, 
rinanoi n tainako, ao iri raoi naanoia.

I berita nakoim bwa ngkana ko 
oota teutana n ana iango te Tama are i 
Karawa ao tera ae E kantaningaia bwa 
ko na karaoia Ibukina, e na aki tiku 
maium n arona!

2. Kantaninga—ao Katauraoi—ni 
Kakoroinanon bwaai aika a kaa-
ngaanga karaoaia

E a tia n tainako te Atua n titirakiniia 
natina aika a tia ni karaoi berita aika 
tabu ma Ngaia ni karaoi bwaai aika a 
kangaanga. Bukina bwa ngkami natin 
te Atua mwaane ao aine aika kam 

Eurobe Maiaki a mena naba iaan ana 
kairoro te tautaeka ni komuniti. A 
bane n aki waaki ekaretia, ao te nebo-
nebo irouia aaro a tiatianaki iroun te 
tautaeka.

I a tia ni kabanea angiin au mwa-
kuri (bwa te tia korokoro iaon te 
buroo) e nanonaki n aei, bukina bwa 
Beretitenti Nelson bon te tia korokoro 
iaon te buroo ni karaoi korokoro ni 
kamaiu, ma akea au atatai ae e na kai-
rai ni kakoaua ae N na kona ni kauki 
aaba ibukin tataekinan te euangkerio. 
Ma, e a tia n anganai te burabeti tabeu, 
ngaia ae I a waaki (ni kataia) ni karaoa 
te bwai ae taraa n rang ni kaangaanga.

Ma n te moa n tai (ni mwakuri iaon 
te beku anne) I rinanoi kaangaanga 
aika mwaiti. I roko n angiin aaba ao n 
aki ataia bwa N na nakea. E ngae ngke 
I kona ni kunea aran te tia mwakuri 
n te tautaeka, e bon aki riai bwa e na 
kamaunaaki te bowi n te kabanea n tai 
ke ni manga taonaki. N te aba teuana, 
ngkana e taonaki te bontaeka ibukin 
uoua te bong, tabeua kabwakabwaka 
a katukaki inanon kawaiu bwa ana 
kataai—n raonaki ma kamwane ibukin 
kabobwai aika aki eti iaan te tua ao 
waaki ni kakukurei riki tabeua aika 
a bure iaan te tua. N te tai teuana, e 
kaukaki te bootaki ma te kairoro are N 
na kitana te aba n te tai naba anne !

Ma te Uea e kona ni karaoa oin 
Ana mwakuri (taraa 2 Nibwaai 27:20–
21), ao e reke au tai ni matakuakin 
aekan kakai aika riki—n taainako, ao 
ti, imwiin ae I a tia n anga au iango 
ae te kabanea n tamaroa, au mwakuri 
korakora, ao au tataro mwaaka nakon 
te mwakuri.

Tabeua mai ibuakon aaba (iaon 
Eurobe Maiaki) a tia n anga kinakin te 
Ekaretia iaan te tua imwain ae urube-
keaki ni kabwakaaki te oo are i Berlin. 
Kinaakiia mairouia tabeman a roko 

kawakin ami berita aika tabu aika kam 
maeka ni mwakoron boong aika kai-
tira, te Uea e na tuangkami bwa kam 
na karaoi bwaai aika a kaangaanga. 
Ko kona ni kakoaua bwa e na bon riki 
te bwai anne—A tia n taainako aomata 
n teimatoa ni kataaki n aron kataakin 
Aberaam (taraa D&C 101:4–5).

I ata aron te kai un ae kona n reke 
n tuangaki bwa ko na karaoa te bwai 
teuana ae ko taraa n aki kona ni kara-
oia. I a tia n riki bwa kaain te Kooram 
n Abotoro n te Tengaun ma uoman ti 

ibukin te 19 namwakaina ngke e mate 
Beretitenti Spencer W. Kimball (1895–
1985). N aia moan boowi te Moan 
Beretitentii ao te Kooram n Abotoro 
n te Tengaun ma uoman n rimwiaki 
ma katabuana (bwa te Beretitenti n te 
Ekaretia) Beretitenti Ezra Taft Benson 
(1899–1994), e anga mwakuri aika 
onoti nakoia te Tengaun ma Uoman. 
Ana kaetieti nakoiu a raonaki ma tae-
ka aikai: “Unimwane Nelson, tabem 
bwa ko na kanakoraoa tataekinan te 
euangkerio iaon aban Eurobe Maiaki.”

Anne n te 1985. N tain ririkin te 
ikatikitiki ae ti aranna bwa te bobuaka 
imarenan te U.S ao U.S.S.R. are e moa-
naki n te tai ae aki maan imwiin te 
Kauoua ni Buaka n te Aonaaba, e aki 
ti tibwaua oon Berlin, ma ni kabane 

Ko kanakoakai bwa ko na 
ira bootakiia ana aomata 
ake a rineaki. A mwaiti 
taai ae i a tia n nooria 

imatau ana kairooro te tia 
kakoaua raoi iroun te Atua 
ae mwaaka ngke a uotia 

aomata tabeman (aika tiaki 
kaain te ekaretia) nakon 

ataakin te koaua.

imwiina. N te 1992, I a kona n ribooti 
nakon Beretitenti Benson ae a tia te 
Ekaretia ni kateaki ni kaawa ni kabane 
iaon Eurobe Maiaki!

N tabem ae te tia kakoaua iroun te 
Atua are e a tia te Uea ni katuka ana 
onimaki iaom, ko karekea naba te 
rongorongo! Ko na tuangaki bwa ko 
na butimwaai mwakuri aika kaangaa-
nga ao n riki bwa tabonibain te Atua. 
Ao E na anganiko to kona ni kakoroi 
nanon mwakuri aika a kaangaanga.

Ko na kanga ni kakoroi nanon 
mwakuri aika a kaangaanga. Man 
karaoan te bwai ae na kona ni kako-
rakora iai am onimaki iroun Iesu 
Kristo, man karikirakean ootam n 
te reirei ae reireinaki inanon ana 
Ekaretia ae kaokaki, ao man n teima-
toa ni ukoukora te koaua. Ngkana ko 
tuangaki bwa ko na karaoi bwaai aika 
a kaangaanga, ngkoe—ae te tia kako-
aua iroun te Atua ma te aa (n tamnei) 
ae matoatoa ae kateaki iaon reirei 
aika itiaki—e na kona ni butimwaea 
te mwakuri ma te onimaki ao te nano 
ae teimatoa ao ni kukurei ni karaoi ni 
kabane ake a mena inanon mwaakam 
ni kakoroa ana kantaninga te Uea 
(taraa D&C 123:17).

E na iai boong aika ko na bon aki 
kukurei iai. Ngaia ae tataro ibukin te 
kekeiaki ma tiaki te bwarannano! Ko 
na kainnanoa te korakora anne ibuki-
na bwa e na kekerikaaki kinakim bwa 
te aomata ngkoe ae Itiaki ni Boong 
Aika Kaitira. Te kananokawaki, bwa 
tabeman aika ko taku bwa raoraom 
ana kabwara nanom. Ao tabeua bwaai 
ana taraa n aki raoiroi.

E ngae n anne, I berita nakoim bwa 
ngkana ko iriira Iesu Kristo, ko na 
karekea te rau ae teimatoa ao te kuku-
rei ni koaua. Ngkana ko kawakin am 
berita aika tabu ma te nano ae rikira-
ke, ao ngkana ko kamanoa te Ekaretia 

ao abanuean te Atua iaon te aba n te 
bong aei, ao e na kakabwaiako te Uea 
ma te korakora ao te wanawana ni 
kakoroi nanon aika a kaangaanga.

3. Reirei Bwa Ko na Kanga ni 
Karekea Mwaakan Karawa

Ngaira n tatabemaniira iai ara titira-
ki. Te kakaae n reirei, oota, ao kinakin 
te koaua bon mwakoron ara atatai 

n te maiu aei ae kakawaki. Angiin 
maeiu e a tia ni bane iaon karaoan te 
ukeuke. Ngkoe naba ko na reiakina 
ae moan te tamaroa ngkana ko titi-
raki iaon titiraki aika kairaki iroun te 
tamnei.

N te tai aei tabeman mai ibuako-
mi aika a kekeiaki ni kan ataia bwa 
tera ae ko riai ni karaoia ma maium. 
Tabeman mai ibuakomi ana titiraki 

ngkana a tia ni kabwaraaki ami bure. 
Angiia mai ibuakomi a na titiraki bwa 
antai ae a na mareaki ma ngaia ibukin 
te maiu ae akea tokina, ao e mena ia 
te aomata anne—ao a riai naake aki 
iangoia bwa a na karaoia.

Tabeman a na miimi bwa bukin 
tera te Ekaretia e karaoi tabeua bwaai 
aika e karaoi. Tao angiia mairoumi 
aki koaua bwa a na kanga ni karekei 
kaekaan ami tataro.

Tamara are i Karawa ao Natina a tei 
n tauraoi n tainako ni kaeka nakon am 
titiraki rinanon ana mwakuri n ibuo-
buoki te Tamnei ae Raoiroi. Ma bon 
tabem bwa ko na reiakina arom n tau 
ibukina ao ni karekei titiraki aikanne.

N aanga ra ae ko kona ni moanna 
mai iai (n reirei bwa ko na kanga n 
tau ibukin ao ni karekei kaeka aika-
nne)? Moanna man kabanean riki am 
tai iaon taabo aika tabu. Te tembora 
bon te tabo ae tau. Ma man te umwa-
ntabu, ike ko kabowi iai am berita 
aika tabu ni katoa Tabati man tauan te 
toa. I kaoko naba bwa ko na karaoa 
am tabo ni maeka, am toom, ke am 
kainiwene te tabo ike ko kona iai ni 
kaokoro man buakakan te aonaaba.

Te tataro bon te mwakuri ae riai ni 
karaoaki (bwa ko aonga ni karekei 
kaekaan am tataro). Tataro bwa ko 
na ata te bwai ae ko na katoka kara-
oana ao tera te bwai ae ko na moana 
karaoana. Tataro bwa tera ae ko na 
karinna n am otabwanin ao tera ae ko 
na kanakoa bwa e aonga te tamnei ni 
memena iroum n tainako.

Tataro nakon te Uea ibukin te 
bwaintituaraoi n te motiraoi Ngaia 
ae maiuakina te maiu ae tau bwa ko 
aonga ni karekea te bwaintituaraoi 
anne bwa ngkana a riki kamanga-
ongao n te aonaaba, ko na ata raoi 
te bwai ae koaua ao ae aki (taraa 
2 Nibwaai 31:13).

Beeku ma te tangira. Karekean te 
mwakuri ma te tangira nakoia ake a 
tia ni bua kawaia ke a ikuaki n tam-
neia e katauraoiko ni karekea am 
kaotioti.

Kabanea riki am tai—te tai ae 
mwaiti riki—n taabo aika iai te 
Tamnei iai. E nanonaki n te tai ae 
bati riki ma raoraom aika a ukeukera 
reken te Tamnei irouia. Kabanea riki 
am tai ni katorobubua n tataro, te tai 
ae bati riki ni wareki booki aika tabu, 
te tai ae bati riki ni ukoukoriia am utu, 

te tai ae bati riki n te tembora. I berita 
nakoim bwa ngkana ko teimatoa n 
anga am tai ae tau nakon te Uea, E na 
kariaia bwa ko na kakoroi nanon aika 
bati riki ma nikiran am tai.

Ti kamatoaia 15 mwaane aika a 
katabuaki bwa burabeti, taan mama-
ta ao taan kaotioti. Ngkana e reke te 
kaangaanga ae moan te kaaangaa-
nga—ao a na taraa n ti karekea te kaa-
ngaanga ni katoa bong—mwaane aika 
15 aikai a kekeiaki ma te kaangaanga, 
ni kataia n noori mwiin mwakuri aika 
a kakaokoro, ao a ukoukoria ma te 
wanawana n ongo bwanaan te Uea. 
Imwiin au aki mamatam, tataro, kama-
tebwai, iango, ao n reirei ma Tariu 
iaon bwaai aika a kaangaanga, bon te 
bwai ae I aki taneiai iai ni kautaki n te 

tairiki ma iangoan kaangaanga aika ti 
tabeaianga iai. Ao ti tebo naba te atatai 
are anne ae reke iroun Tariu.

Te Moan ni Beretitentii n te Kooram 
n Abotoro n te Tengaun ma Uoman 
a uaia n reirei ao tibwauai(imarenaia) 
bwaai ni kabane ake e a tia te Uea 
n tuangiira bwa ti na kona ngaira n 
tatabemaniira n ataia ao n namakinna. 
Ao ti na taraa mwaakan te Uea iaon te 
Beretitenti n te Ekaretia ni kamaataata 
ana kantaninga te Uea.

Te kawai ni burabeti aei e karaoaki 
n 2012 ma te bitaki n te ririki mai ina-
no irouia mitinare ao riki ma karinaki-
na n te tai ae aki maan n nako inanon 
ana Aeniboki te Ekaretia, imwiin 
kariaiakan te mare ni mwaaine iaan te 
tua n aaba tabeua. Ni kaonaki ma te 
nanoanga ibukiia aomata ni kabane, 
ao riki ibukiia ataei, ti kekeiaki n te tai 
ae maan n ataa ana kantaninga te Uea 
n te bwai aei.

N ururingnga n tainako ana baire 
ni kamaiu te Atua ao Ana kantaninga 
ibukin te maiu are akea tokina ibukiia 
Natina ni kabane, ti iangoi kakaokoro 
aika aki reke warekaia ao ikotakin 
kaangaanga aika kona n riki. Ti kaiti-
bo ni kabane n te tembora n taai aika 
mwaiti n aki mamatam ao n tataro ao 
n ukoukori riki kaetieti ao kairi mai 
ieta. Ao ngkanne, ngkana e kaira Ana 
burabeti, Beretitenti Thomas S. Monson 
te Uea, ni katanoata ana iango ao ana 
kantaninga te Uea, ngaira n tatabema-
niira n te tai ae tabu anne ti namakina 
te kamatoa n tamnei. Bon tibwangara 
n tabera n Abotoro ni kamatoa te bwai 
are e a tia ni kaokaki nakon Beretitenti 
Monson. Te kaotioti mairoun te Uea 
nakoia Ana toro bon te mwakuri ae 
tabu, ao bon tibwangam naba ni kare-
kei kaotioti bon iroum.

Tariu ao mwaneu aika tangiraki, iai 
ami tai ae rawata ni kabonganai ana 

Ko na tuangaki bwa ko 
na kariai mwakuri aika 

kaangaanga ao n riki bwa 
tabonibain te Atua. Ao E 
na anganiko te kona ni 
kakoroi nanon mwakuri 

aika a kaangaanga.

iango ao ana kantaninga te Uea bon 
ibukin maium ngkai ngaira Abotoro ti 
karaoi ibukin Ana Ekaretia. N aron te 
kawai are e tangiria Abotoro te Uea 
bwa ti na karaoia n ukoukori (kaeka) 
ao n iango, n aki mamatam ao n tata-
ro, ao ni kamatebwai ao ni keiaki ma 
titiraki aika a kaangaanga, E tangiriko 
bwa ko na karaoa ae ti tebo ma anne 
ngkana ko ukoukori kaeka nakon oin 
am titiraki.

Ko kona n reirei ni kakauongo 
nakon bwanaan te Uea rinanon ana 
wirikiriki te Tamnei ae Raoiroi.1 N 
rangin n ibuobuoki n aron Google, 
Twitter, ao Facebook, ma aki kataura-
oi kaeka nakon am titiraki aika rangin 
ni kakawaki!

Raoraou kairake aika tangiraki, ko 
kona n ata ana iango ao ana kantani-
nga te Uea bon ibukin maium. Ko na 
aki tiotio nako ngkana ko mena n te 
tabo are e kainnanoiko te Uea bwa 
ko na mena iai ke ngkana ko karaoa 
te bwai ae E kainnanoiko bwa ko na 
karaoia. Ko kona n ataia! Te Tamnei 
ae Raoiroi “a na tuangko ana taeka 
Kristo bwaai aika ko riai ni karaoi” 
(2 Nibwaai 32:3).

4. Iriia Taian Burabeti
N te 1979, ngke i riki ngai bwa 

te beretitenti ni kabuta n te Reirei 
n Tabati, I kaoaki bwa n na ira te 
tiemina n te Regional Representatives 
n te tai are e anga iai ana taeka 
Beretitenti Kimball ae kairaki mai 
ieta iaoia aaba aika a tia n aki kariaia 
rokon te Ekaretia iaan te tua, ao 
imwiina a manga kariaia rinin te 
Ekaretia, n aron Tiaina. E kaoia 
aomata ni kabane n te tiemina anne 
bwa ana reirei te taetae ni Mandarin 
bwa ti aonga n anga ara konabwai 
n rabakaura (mwakuri) ni buokiia 
kaain Tiaina.

Irou, ana kakao Beretitenti Kimball 
e taraa n ae te kaetieti mairoun te 
burabeti. Ngaia ae n ni bwakanako n 
tai n te tairiki anne (imwiin te tiemina) 
I tuanga kaain abau (ae a tia ni mate) 
, Dantzel, ngkana e kona ni kamate-
bwaia te taetae ni Mandarin ma ngai. 
E kariaia, ao ti kakaea te tia raeirei 
ae na buokiira. Eng tiaki reirei raoi te 
taetae ni Mandarin, ma ti reiakina ae 

tau n te aro are ngkana I kaoaki n te 
ririki are imwiina (rinanon mwakuri 
aika rietaata aika aki kantaningaaki) n 
nako Tiaina n tabeu ae te brobetia ni 
kakawari n reirei te korokoro inanon 
te buroo ae kaukaki, I rangin n taura-
oi raoi (n aron are n na kaman tia ni 
karekea) ni kariaia te kakao.

Nimaua te ririki imwiin1985, te 
ririki are I a tia ni weteaki nakon te 

Kooram n te Tengaun ma Uoaman. 
N te bong teuana I karekea te bubuti 
ae rangin ni kawaekoaki bwa n na 
nako Tiaina ni karaoa te korokoro 
iaon te buroo iaon te tia anene n te 
obera, ae atongaki bwa ana nini-
koria Tiaina. I kabwarabwara bwa 
au mwakuri n te Ekaretia e totokoa 
nakou, ma taokita i Tiaina a rangin 
ni bubutiai bwa n na roko n te tai 
ae waekoa ni karaoa te korokoro 
ni kamaiu.

I maroroakina te kaangaanga 
anne ma au beretitenti n te kooram 
ao te Moan Beretitentii. A namakina 
te kawaekoaki bwa, ngkai kainna-
noia aomata i Tiaina, I riai ni kara-
oa te mwananga ao ni karaoa te 
korokoro.

Ao I (nako Tiaina ao ni karaoa te 
korokoro). Ma te kakaitau, e nakoraoi 
te korokoro! Ni bon arona, anne te 
kabanea ni korokoro ni kaukan te 
buroo ae I tibwa karaoia. Bon i Jinan, 
Tiaina, ni Maati 4, 1985.

E waaki te karaki imwiina riki, te tai 
aei n Okitobwa 2015. Wendy ao Ngai 
ti kaoaki bwa ti na oki nako Shandong 
Iuniwetiri Reirein ni Bwainaoraki i 
Jinan. Ti rangi ni miimi ngke I buti-
mwaeaki ma te akoaki kanga te “rao 
ngkoa” i Tiaina ao ni manga reitaki ma 
taan korokoro ae I a kaman iangoia 
65 te ririki imwaina. Kakukurein ara 
mwananga bon kaitiboora ma natin 
ao tibun te tia katangitang n te obera 
ae rangin ni kinaaki. Ni kabane atatai 
aika kamiimi aikai a bane n nakoraoi 
ma bukina ae ti teuana: I ongo nakon 
ana reirei te burabeti are ti na reirei te 
taetae n Mandarin!

Burabeti a noori bwaai aika a na 
riki n taai aika ana roko. A noori 
bwaai aika a kakamaaku aika a kaa-
ngaanga aika e a tia te tia kakaitara ni 
katikui ke aika ana katikui ni kawaira. 

Burabeti a kaman noori naba bwaai 
aika ana riki ao kabwaia aika tikiraoi 
aika a tataningaia naake a kakauongo 
ma te nano ni kan ongotaeka. I ataia 
bwa e koaua aei! I a tia ni kakoaua aei 
irou n te tai ae maan.

E a tia te Uea ni berita nakoira bwa 
E na aki kona ni kariaia te burabeti 
bwa e na katiotionakoira. Beretitenti 
Harold B. Lee (1899–1973) e katano-
ata: “Ko na bae n aki tangira te bwai 
ae taekinna mataniwiin te Ekaretia. E 
kona n aki boraoi ma am koaua n te 

bootaki. E kona n aki boraoi ma am 
koaua n aomata. E kona n urua aron 
maium n aomata tabeua. Ma ngkana 
ko ongo nakon bwaai aikai, ae kanga 
e roko mai win Iehova, ma te taotao-
naki n nano ao te onimaki, te berita 
e kangai bwa a bon aki kataea ana 
kai mataroani neia tamneia maate, 
ao te Uea te Atua e na ka uamaea 
mwaakan te roo mai imwaimi, ao ni 
karika karawa bwa e na ruru ibukin 
ara raoiroi ao mimitongin arana’ (taraa 
D&C 21:6).” 2

Ko na aki ota n rongorongo ni 
kabane ake a taekinaki iroun te bura-
beti ae maiu. Ma ngkana ko kinaa te 
burabeti bwa bon te burabeti, ko kona 
n tataro nakon te Uea n te nanorinano 
ma te onimaki ao n tuangnga ibukin 

oin am kakoaua n aron te bwai are e a 
tia n taekinna Ana burabeti.

Inanon 40 I.K. a mwaiti Nibwaite 
aika a kaina te Ekaretia, ao te Ekaretia 
e rikirake (ni mwaiti kaaina). Ma a 
rikirake bootaki ni karaba ni mwaitiia 
ao ni korakoraia, ao a mwaiti aia taan 
kairiiri aika a bwanga ni kewe aika a 
karabaia ibuakoia aomata ao ni kaa-
ngaanga aron kuneakiia. Ngke a moa-
nna n rikirake aomata ni kamoamoa, a 
mwaiti Nibwaite aika a “bwainingarei 
bwaai ake a tabu, a kakewea tamnein 
te taetae ni burabeti ao ni kaotioti” 
(Ereman 4:12).

Aekan ni kakamaaku aikanne iai 
ibuakora n te bong aei. Koauana ae 
kakamaaku e kangai “ana toro Tatan” 
(taraa D&C 10:5) a karabaaki rinanoia 
te botanaomata. Ngaia ae rangin ni 
karaurau iaon ae antai ana reirei ae ko 
iria (taraa Ereman 12:23).

Tariu ao mwaneu aika tangiraki, 
kam bungiaki bwa taan kakoaua iroun 
te Atua. Ao ngkami ”bon te roro ae 
rineaki”(1 Betero 2:9), aika a kaman 
rineaki iroun te Atua bwa kam na 
karaoa te mwakuri ae kamimi—ni 
buokiia aomata n te aonaaba aei ibu-
kin Kauaokin te Uea! ◼
Man te taromauri ni kabutaa te aonaaba ibukiia 
kairake n ikawai, “N Riki Bwa Taan Kakoaua 
iroun te Atua,” ae kanakoaki n te Brigham 
Young Iuniwetiri–Hawaii n Tianuare 10, 2016. 
Ibukin bwaninin te marooro, nako nakonbro-
adcast. lds. org.

BWAAI AIKA A NA TARAAKI
 1. Inanon Beberuare 1847, e kania teniua te 

ririki imwiin tiringakin te Burabeti Iotebwa 
Timiti, e kaoti nakon Beretitenti Brigham 
Young ao n anganna ana rongorongo: 
“Tuangiia aomata bwa ana nanorinano ao 
ni kakaonimaki ao ni koaua ni kawakina 
Tamnein te Atua ao e na kairiia n ae eti. 
Taraia bwa ko na aki tannako man te bwa-
naa ae wirikiriki, e na reirei [niko te bwai] 
ae ko na karaoia ao te tabo ae ko na nako 
iai” (n Aia Reirei Beretienti n te Ekaretia: 
Iotebwa Timiti [2007], 98).

 2. Reirei mairouia Beretitenti n te Ekaretia: 
Harld B. Lee (2000), 84–85.

Ngkana ko kinaa te bura-
beti bwa bon te burabeti, 
ko kona n tataro nakon te 
Uea n te nanorinano ao 

te onimaki ao n tuangnga 
ibukin oin am kakoaua n 
aron te bwai are e a tia n 
taekinna Ana burabeti.

Iroun David A. Edwards
Ana Maekatin te Ekaretia

Iangoa te ataeinimwaane ae e 
maeka n tii ngaia ao e a roko iro-
una te baki (e kaangaanga kako-

auana, eng, ma ti kataia n iangoia). 
Ngkai iangoia bwa te ataeinimwaa-
ne aei e baireia bwa e na kataia ni 
karaoa kanana te tianuwiti ni katoka 
iaona te tiiti i bon irouna ao ai tibwa 
ana moan tai.1 Iangoia bwa ana karo 
te ataeinimwaane aei a tuai man 
reireinna aron karaoan te tiiti ae 
kamwaaki ni mwaakan te ai ao e bon 
tuai man noora aron karaoana ngka-
na a karaoia. 

Ti na kangai, tao te ataeinimwaane 
aei a bane n reke ana rengarenga: n 
aron te tiiti, teutana te bwata iaon te 
kariki (ao teutana te mwaeoneiti ina-
nona bon te ataeinimwaane ae e rang 
wanawana). Are imwiina, e kaotina-
koa te baan ao e katoka iaon te titobu. 
(Ngkana ti iangoia naba aron akean 
ana bwai ni kuuka ke ana bwai riki 
tabeua ibukin karaoan te bwai aei.)

Ngkai iangoia bwa a roko iango 
n ana iango—te iango are a mwaiti 
aomata aika a bon aki rang atatai (ke 
e bon aoraki tabeua te tai) n iangoia: 
“Ngkana I kauramwaaka riki, e na 
bae ni waekoa ni mwai.”

Iangoia bwa tera are e riki imwiina. 
(Ke tao ko na bon aki iangoia.)

E na karekea te mwakerukeru ae 
rokoraoi, te kariki ae buraaun ke e na 
bwatata, e na ran ana tiiti—ma tiaki 
ni kauoua. Ae e na bon riki, e na reke 
ana kariki are taraana ao namakinana 
(ao kanakina tao) kaanga atibun te 
warekeno ao ana tiiti ae e a kan ran, 
are kaanga e na rang aki tararaoi.

Ana kaangaanga, ae ko kona n 
nooria, bon ikotan te aki atatai (are e 
kona ni butimwaeaki) ao te aki taota-
onaki n nano (are, e kona n ota te aba 
iai, e aki rang butimwaeaki). Ngkana e 
manga okira naba ana kairua aei n are 
imwiina, e na aki rang butimwaeaki, 
ngkai e bon aki kona ni bukinaki bwa 
e aki atatai ma bon mwiin raoi te aki 
taotaonaki n nano. 

Kaetana raoi, e na bon noora kami-
miin kabuebuen uran te ai ae bon tau. 

AE BON TAU E AKI KABOTU
Nnen te ura are mai nuuka iaon te 

titobu e rokoraoi ibukin kamwaakin te 
tiiti ao amwarake aika a mwaiti ibu-
kina bwa e kamwai amwarake man 
urana n aki kabwatata are mai tinani-
ku. Tii kabwakana bwa e kainnanoa 
riki te tai ao tarataarakina, are e kain-
nanoa te taotaonaki n nano.

Te Uea e a tia n tuangiira, bwa 
ti na “Reitinako inanon te tataonaki 

n nano ni karokoa ti a kororaoi” 
(tara D&C 67:13). E taekinna ikai te 
aekaki ni kororaoi are e reitinako 
iaon karaoan te tianuwiti n tiiti ae 
kamwaaki n te ura are i nuuka; E 
tangiriira bwa ti na riki n ai Arona. 
Iesu Kristo bon te banna ni katooto 
ae rietata n te taotaonaki n nano. 
Ao mwakoron iriirakin Ana banna 
ni katooto nanona karababaan ara 
kantaninga, n taratara iaon bwaai n 
te tai aei, ao n noori kanuanga aika 
a korakora riki ake a roko man reia-
kinam i bon iroum, onimaki, ongo-
taeka, teimatoa ao n reitinako ni 
mwakuri, korakai n te tai ae maan, 
ao n tangira—n taekana teuana, e 
na iai taotaonaki n nano.

Man te kabwarabwara, te taota-
onaki n nano e kananona te tata-
ninga, are e kona ni kabotu, ma 
ngke Beretitenti Dieter F. Uchtdorf, 
te Kauoman ni Kauntira n te Moan 
Beretitentii, e reireiniira, e korakora 
riki nakon are tii te tataninga: “Te 
taotaonaki n nano nanona n rei-
tinako n tataninga ao n teimatoa. 
E kananonaaki bwa ko na reitinako 
ma te bwai teuana ao ni karaoi ni 
kabane ake ko kona ni karaoi—ni 
mwakuri, kantaninga, ao ni kamwa-
kura te onimaki; uotii korakai ma 

Kamimiin 
Kabuebuen uran 
te Ai ae bon Tau

BWAAI AIKA A NA TARAAKI
 1. E kinaaki, te ataeinimwaane aei bwa bon 

kaain Amerika. E kona naba n roko man te 
tabo riki teuana, ni karaoa te baan, crêpes, 

Kartoffelpuffer, Köttbullar, pancakes, 
tortillas, ke te raiti n te moan tai. Te iango iai 
e na bon titebo.

 2. Dieter–F. Uchtdorf, “Reitinako inanon te 
taotaonaki n nano,” Riaona, Meei 2010, 57.

korakoran te kantaninga, riki ngka-
na bwaai ake e tangiria nanora ana 
karimwiiaki. Te taotaonakinnano 
tiaki tii te teimatoa; bon te teimatoa 
raoi ni koaua!” 2

Tiaki tii katokaan te tiiti n tianuwiti 
iaon te baan ao ni mwaninga taeka-
na; bon tataraakina ao rairairana n te 
tai ae riai. 

Tiaki tii kabanean te reirei 
ke te tieminari ke te 

taromauri; bon te kakamwakuri n reia-
kinna ao n nebonebo. 

Tiaki ti tataningaan kakoauan n 
Ana Boki Moomon bwa e na roko 
iroum ibukina bwa ko bubuti ibu-
kina; bon te reitinako ni wareware, 
kamatebwai, iango, tataro ao ni maiu 
ni kaineti ma koaua akana inanon te 
boki anne.

Tiaki tii n tekateka ikanne ngkai 
raoraom a waningarea am aro; bon 
te tataro ibukiia ao n tangiriia bwa 
e na bitaki nanoia ni karaoan te 
bwai are ko kona ni karaoia bwa 
e na riki. 

Tiaki tii te tataninga ni karokoa 16 
bongin namwakaina; bon reiakinana 
n tangira ao ni kataia n ota bwa e na 
kanga aron irakin aia reirei burabeti 
ni kakabwaiako.

Ko tangiria naba ngkai—ke ko 

tangira ae e na karaoaki raoi?

REIREI N TAABATIAtuun te Reirei n te 
Namwakaina aei:N Riki n Ai  Aron Kristo

te Tamnei ae Raoiroi, ao n tokina e na 
kairiko nakon te maiu are akea tokina. 

Ngkai ko a atai bwaai aika ko kona 
iai n aki tataonaki n nano, iangoa te 
tianuwiti n tiiti ae kamwaaki ni mwaa-
kan te ai (ke amwarake tabeua ake 
ko kona n iangoia) ao tera te bwai are 
ko kona n anganano iai ni kariaia te 
taotaonaki n nano bwa e na kaira am 
mwakuri. Ngkana ko namakina te kai-
rua n aki taotaonaki n nano n tabetai, 
ko riai n ataia bwa e riki naba nakoia 
aomata aika a mwaiti. Ko kona n raira 
nanom ao ni manga kataia riki n iriira 
ana banna ni katooto Iesu Kristo ao 
ana reirei. E mwaiti riki te tianuwiti n 
tiiti ae e na karaoaki, ao e aki iremwe 
reiakinan aron karaoan ae rokoraoi 
are e kona n reke rinanon te taotaona-
ki n nano. ◼

WAAKI NAKO
“N tataninga te Uea nanona n unika 
koraan te onimaki ao n ribanaia 
‘ma te botumwaaka ae korako-
ra, ao te . . . taotaonaki n nano’ 
[Aramwa 32:41]. . . .

“N tataninga te Uea nanona n 
‘tei ni matoa’ [Aramwa 45:17] ao ‘n 
teimatoa’ inanon te onimaki, ‘ni kare-
ke te kantaninga ae tamaroa man 
kororaoi’ [2 Nibwaai 31:20].”
Unimwaane Robert D. Hales man te Kooram 
n Abotoro n te Tengaun ma Uoman, “N Taninga 
te Uea: E na Tauaki Am Taeka,” Riaona, 
Nobembwa 2011, 72.

IIRA TE 
KAKARABAKAU

BWAAI AIKA A NA IANGOAKI 
RAOI IBUKIN TE TAABATI
•  Baikara kakaewenako ake a riki 

ke kaangaanga ni katoa bong ake 
a karikiko bwa ko kona n aki kona 
n tataona nanom iai? 

•  Ko na kanga rni kakaraoa riki te 
tataonannano ni bwaai ni kabane 
aika a riki? 

BWAAI AIKA KO KONA 
NI KARAOI
•  Kamatebwai koroboki aika a 

tabu n taekan te tataonannano 
are e karinanaki n te Kairi nakon 
Koroboki aika a tabu. 

•  Ma am utu ke n te taromauri, ko 
kona ni maroroakin bwaai ake ko 
kona ni karaoi bwa ko na kona n 
taotaonaki n nano riki. 

KAKERIKAAKA URAN TE AI
Te Tataonaki n nano ao arom n 

tianiko, ke n taubaang, bon ngaia 
mwakoron “uaan te Tamnei” (taraa 
I- Karatia 5:22–23). E ngae ngke iai 
bwaai aika a rang kataweaki are e 
tangira te ienikuri ni mwakuri ke te 
waekoa ni kaeka (n aron ae iai amwa-
rake aika a tangira kaurarakeaia), ko 
riai n taraia bwa kona karikirakea riki 
te tataonaki n nano ao te taubaan. 
Ngkana ko namakinna bwa e a riki 
aio, bon te kanikina bwa te Tamnei 
e a mwakuri inanon maium. 

Kamimiin uran te ai are e ura mai 
nuuka e kona n anganiko te tianiwiti 
n tiiti ae rokoraoi, irikomaiu aika mro-
nron ake aki taraaki bwa aekan bwain 
te aokii ae binke nuukana, ae turu 
buraun n aki turu rooroo, ao te raiti 
are maraurau ao ni bwaubwau n aki 
matoatoa ni kanimnim. Ma te taotao-
naki n nano e na “katia raoi te mwa-
kuri” (Iakobo 1:4) inanon maium, ni 
buokiko ni waaki nako n riki n aron 
Iesu Kristo, n uota te bitaki mai iroun 

MATAKU N TE WITEO
Taraa Beretitenti Dieter F. Uchtdorf ni 
kabwarabwa tera ae ko kona ni kara-
oia te tataonannano ma te matima-
roou n lds. org/ go/ 101656.

TE MWAAKA 

N NANOMATOA
Iroun Jessica Turner  
ngke karakinaki nakon Lynne Cradall

“Ko ataia bwa tera ae e riki?”
“Ti kabuanibwai n te kaa.”
“Iai ae e a tia n tuangko taekaia 

ara utu?”
I toki ao ngkanne I kaeka akea.
E taku bwa ni kabane a na 

nakoraoi—tii ibukin tinau. E aki maiu.
N na kantaningaa rootakiu n te 

nanokawaki ngkekei naba, ma I aki. 
Rinanon moan kubanakou, kanga, 
ibukin nanona tabeua, I namakina te 
rau, te namakin ae torobakiraoi are I 
kona ni kakoaua te Atua bwa bwaai 
a na bane n nakoraoi.

Inanon weneu n te onaoraki, I 
uringa teuana rongorongon ngkoa 
ana tabo te Ekaretia are ti nooria uoua 
te bong n nako imwaain te kabua-
nibwai: Martins Cove, Wyoming. A 
mwaiti bwaeoniia ake a mate ikekei 
man te baki ao man korakoran te tino 
ao te kamwaitorotoro. I uringa noo-
ran bwariko n atiibu ni katukaki iaon 
ruanimateia ao n iangoa aron mwaitin 
aia onimaki irouia nikiraia bwaeoniia 
n anai aia aenikaa ao ni waaki ni mwa-
nanga (mainiku, ni kaineta manokun 
te Salt Lake). Te karaki anne e kakuku-
reiai. Ngke I iangoa taekan te taneiai 
anne, I ataia bwa te naan bwaeoniia a 
karaoa te bwai ae kaangaanga ao Ngai 
naba I riai, n ikota te korakora ibukiia 
tariu ake a uarereke.

Tao n te namwakaina imwaain 
koron au ka 16 n ririki, au utu a 
mwananga n te kaa n te kawai 

n rinanon te United States ni kawara 
ana tabo tabeua te Ekaretia ake iai 
rongorongoia. I aki tabe ngkana I 
tiku ni maan n te kaa ibukina bwa 
au utu a aki toki ni karekea aia tai ae 
tamaroa. I uringa riniu n te kaa n te 
bong are ti roko iai i Winter Quarters, 
Nebraska. E rang korakora bwakan 
te karau. I nako bukin te kaa, n anaa 
te burangketi, ao ni kamwengaraoai 
ao n ongora bwakabwakan te karau 
ngke I manionako ni matu.

Te bwai ae I uringnga imwiina 
namakinan ae kanga titebo e a bure 
minominou. Imwiina I ataia bwa ara 
kaa e a tia ni marannako ao ni kaunta-
baa te o te timanti iaan te buriiti (are e 
biri riaon te kawai are ti toka iai). I uri-
nga teutana iai ae tuangai bwa rangau 
e maoto ao I a uotaki nakon te tabo ni 
korokoro.

N te tai ae waekoa imwiin anne 
ngke I marurung n te onaoraki, e 
kawarai tamau n au ruu. E tekateka 
irarikiu iaon au kainiwene ao e anai 
baiu. Kanga I a kaman namakinna ao 
n ataa te bwai ae e na taekinna.

“Honey,” e taku, “ko ataia bwa ko 
mena iaa?”

“Inanon te onaroaki” I kaeka.

Moan namakinan ae rau e teimatoa ma 
ngai inanon te wiiki ao te iterana. I tekateka 
n te wiira kaintekateka ni matakuakina te 
bwaea weeki man winton te onaoraki n 
Aua bongin Turai ngke I waekoa n uringa 
te bwai teuana—akea tinau. E aki konaa ni 
mena ikekei n ira au angabeeba n au rei-
rei ae rietaata. E aki konaa ni mena ikekei 
ngkana I a karekea au entaumente n te 
tembora. E aki konaa ni mena ikekei n au 
tai ni mare. Ai akea ngaia.

Anne ngke a moanna n rikirake bwaai 
ni matoatoa. E korakora marakin rangau, ao 
akea kanau ae I kan kanna. I mataku n te 
TV n akea nanou iai, ao angiin te tai I matu. 
Au utu a raraoma irou ibukina I aki bati 
n taatang.

A mwaiti ranin matau riki ngke ti a 
bon roko ni mweengara ae akea kaaina i 
Oregon. I waekoa n taui ni karaoi katabe-
an tinau, ao tariu ma mwaaneu a aki toki 
n taraai ibukin karauan nanoia. I kataia ni 
kakorakoraai ibukiia. Ma e aki bebete.

Manga okiran te reirei e a matoa. Ni 
kabane a tia n ongo taekan te kabuanibwai, 
ao ngkana a tuai, a ongo taekana ngka-
na au tia reirei e kabwarabwaraai 
are ngai te ataeinnaine are I 
reke n te kabuanibwai. I 
namakinna bwa I 
tiku n ti ngai.

 

Ma rangau ae 

maoto ao nanou ae uruaki, 

I kainnanoa te kamarurungaki. 

Te kantaninga N na kona n 

rinanona.

E a bon matoa riki ngke tamau e 
a manga iein ruaiwa namwakaina 
imwin maten tinau. I ataia bwa tinau 
te kauaei e na taraa n tamaroa ibukiia 
ara utu ao bwa ti bon kainnanoia, ma 
e bon matoa nakon kaetana.

Tiaki e kabwaranano bwaai ni 
kabane e ngae inanon te tai aei. I 
namakina mwaitin te tangira mairoun 
Tamau are i Karawa, au utu, ao au tia 
kairiiri n te Ekaretia. Tera ae buokai 
ni kamarurungai ao ni waakirake 
imwiin te kabuanibwai ni karaoan 
bwaai aika bebete are e na kako-
rakora au onimaki. Ni katoa bong 
imwaain nakou nakon au kainiwene 
I kabanea te aoa ni wareki booki aika 
tabu, tataro, ao ni koroboki inanon 
au tienero n au kabwate ni kunnikai. 
Inanon au kabwate ni kunnikai ae 
rau, I aki kona ni karekea te korakora 
ibukiia tariu ma mwaneu. I kona n 
tang n ae korakora n aron ae I tangi-
ria ao ni bunra nanou nakon te Atua. 
I tuangnga bwa tera raoi ae I namaki-
nna ao mwaitira mitinakin tinau irou. 
I ataia E ongo irou ibukina I namaki-
ni mwaitin ana nanoanga. Mwaawan 
te kabwate ni kunnikai arei e moan-
na n tabu irou.

Karaoan bwaai aika a beebete  
akanne a buokai n reitaki ma te  
Atua n oneamwin are N na butuia  
ni kararoa ao ni moanna n aki  
iraorao. I aki kakoaua bwa te Atua  
e karawawataia au utu rinanon te  
kabuanibwai n te kaa. I namakina  
riki te mwaaka n tiku n rau ni kai-
raki nakon Ana kantaninga ao reiti-
nako ni waakirake rinanon matoan 

au bong. Ao iai tabeua oin raoi 
matoan boong.

Imwiin manga ieinin tamau, I 
tangiria ni karekea te banna ni katoo-
to ibukiia tariu, ao I kamatoa n aki 
tangira buakakan au namakin nakon 
tinau te kauaei, ngaia are I reitinako 
n onimakina te Atua. Teuana katabe-
tabeara inanon au boki Rikirakeu I 
Bon Irou e katuruaki karaoan tama-
roan maiu inanon mweengau man 
kakorakoraan te iraorao ma kaain au 
utu inanon uoua te wiiki. Moanakin 
te kouru bon kataakin te riki 
n aron Kristo ao ni kaota te 
tangira rinanon te mwakuri. I 
iangoia n kataia ao ni buoka 
neiere tinau te kauaei.

Ibukina bwa a ikotaki 
ana utu tamau ao ana utu 
tinau te kauaei, a rang mwaiti 
bwain amwarake ni kaitiakaki. Ngaia 
are I a moanna mai ikanne. Ngke 
I bubuokia inanon uoua te wiiki, I 
namakina te kona ni kan tangira tinau 
te kauaei ao tiku n rau riki e ngae ngke 
I tuai ni kan kukurei ibukin te aroaro. 
Bebeten kabanean au tai ni bubuokia 
e buokai rinanon matoan taai ibukina I 
namakinna iai te Tamnei irou.

I teimatoa n aki oota ni bwaai ni 
kabane ibukin tera te kabuanibwai e 
riki nakoia au utu, ao ikanne e teima-
toa ni matoatoa boong. Ma ai aron are 
a karaoia bwaeoniia, I a tia ni katuka 
onimakinan te Atua ao n tia n angana-
ki (iroun te Atua), te mwaaka n reiti-
nako ni kataia ni karaoi bwaai e ngae 
ngke e kaangaanga. ◼
E maeka te tia korokaraki i Utah, USA.

TABEKARAKE NANOM

“Ko na namakinna bwa maium e a urua-
naki. . . . Ko na maaku, un, uruaki n nano, 
ke kamarakaki man te nanououa. Ma 
ngke te Tia Kawakin Tiibu ae Raoiroi e 
kunea ana tiibu ae bua, ngkana ko tabe-
karake nanom nakon te Tia Kamaiua te 
aonaaba, E na kuneko.

“E na kamaiuko.
“E na tabekiko rake ao 

E na aonangaiko.
“E na uotiko nakon mweengam.”

Beretitenti Dieter F. Uchtdorf, Kauoman n Kauntira 
n te Moan Beretitentii, “E na Aonnangaiko ao Uotiko 
nakon Mweengam,” Riaona, Meei 2016, 104.

E karekea te katiteuanaaki Iesu ma 
te Tama man kanakoana Ngaia, n 
rabwatana ao n tamneina, (taraa 

D&C 19:18) nakon ana kaantaninga 
te Tama. Ni kaineti nakon Tamana, e 
taku Iesu, “I aki toki ni karaoi baike 
E kakatonga iai” (Ioane 8:29). Bukina 
bwa bon ana kaantaninga te Tama, 
Iesu e anga ngaia riki nakon te mate, 
“e na anaaki ana baire te Nati nakon 
nanon ana baire te Tama” (Motiaea 
15:7). Ana kaantaninga iaon te Tama 
bon teuana bukina mai ibuakon Ana 
mwakuri Iesu ae iai iai te maataata ao 
te mwaaka. Akea te bwai ae na aki 
rau Nanona iai.

N aron aei, ngkoe ao Ngai ti kona 
ni karika Kristo bwa aan 
maiura ao ni katiteuanaaki 
ma Ngaia ngkai Ngaia teuana 
ma te Tama (taraa Ioane 17:20–23). 
Ti kona ni moanna man kanakoan 
bwaai ni kabane man maiura ao ni 
manga kaokia ni kabane ni baireaia 
man ae kakawaki ma te Tia Kamaiu 
are e boboto iai. Ti na katikui moa 
bwaai aika ti na kona iai n 
Ururingnga n tainako—te 
tataro ae teimatoa, kamatebwaiakan 
ao iangoan booki aika tabu, iangoi 

TI NA KANGA  
NI KARIKA KRISTO BWA 
AAN MAIURA

Iroun Unimwaane 
D. Todd Christofferson
Man te Kooram n 
Abotoro n te Tengaun 
ma Uoman

K A E K A  M A I R O U I A  T A A N  K A I R I I R I  N  T E  E K A R E T I A

KO KANGA NI 
KAMWAKURA AIO?

Au utu ao Ngai ti a tia n rinanon te 
kataaki ae bubura, ao ngkai akea ae 
iai irouna te nakoanibonga inanon 
mweengara. A buokiira kataaki ni 
uotiira nakon te katorobubua n tataro. 
I rangin ni kakaitau ni karekei booki 
aika tabu ao te konabwai ni kona ni 
wareki ni katoa bong. A tia n reireinai 
anne, e ngae ngke a tia aia iango 
tabeman n roota aron maiu, i teimatoa 
n riki bwa te aomata ae e korakora 
tauna. I rangin ni kakaitau n ataia ae I 
kona n taetae ma Tamau are i Karawa 
n te tai ae aki akaka n te tairiki ke n te 
ngaina. Aio bon te kakabwaia!

Hailey D., 17 ana ririki, Idaho, USA

ni kamatebwai reirei mairouia aboto-
ro, te katauraoi ni katoa wiiki n tau 
n taua te toa, tataro n te Tabati, taua 
mwiin ao uringakin te bwai ae a tia n 
reireiniira te Tamnei ao te atatai iaon 
reiakinara bwa ti aonga n riki bwa 
ana reirei. E kona n ae Iai bwaai riki 
tabeua aika a kona n roko n am iango 
riki aika a kaineti nakoim ni maium n 
te tai aei. N te tai are e a tia ni 
barongaaki raoi iai te tai ao 
kawai ibukin kakoroan nanon bwaai 
aikai, ibukin kabotoan maiura 
iroun Kristo, ti kona ni moanna 
ni karin taabe riki ake tabeua 
ao bwaai aika kakawaki n aron te tai 
ao ibuobuoki aika kona n riki, n aron 
te reirei ao taben te utu ao oin am 
mwakuri. N te kawai aei bwaai aika 
kakawaki ana aki katinanikua maiura 
ti man bwaai aika a tikiraoi, ao bwaai 
aika aki rangin ni kakawaki anaa te 
tai ae aki rangin ni kakawaki ke te 
bane ni maunanako.

E ngae ngke e aki kaangaanga, ti 
kona n teimatoa ni waaki nako 
man teimatoa n te onimaki 
inanon te Uea. I kakoaua bwa ina-
non te tai nanora ao ara konabwai 
n ururingnga n tainako ao n ira te 

Tia Kamaiu e na rikirake. Ti riai ni 
kakorakoraira ni mwakuri nakon te 
tabo arei ao n tataro n tainako 
ibukin te ataibwai ao te ibuobuo-
ki mai ieta aika ti kainnanoi (taraa 
2 Nibwaai 32:9). ◼

Man teuana te taromauri i Brigham 
Young University–Idaho are karaoaki n 
Tianuare 27, 2009.



Iroun Rosemary M. Wixom
Ririmwiai reirei a kona ni kuneaki iaon LDS. org ao n te 
Gospel Library app.

2. Katabeko n am kamatebwai.
•  Wareware bwa ko aonga n oota. Mwaitin te iteraniba 

ae ko warekia ke baitiira ngkoe ni wareware e aki 
kakawaki n aron ootam ni bwaai ake ko wareki. Ko 
riai ni manga wa- wareki tabeua tiententi ni kaokiokia 
tabeua te tai. Kamanenaa te rikitionari n tarai taeka 
ake ko aki atai nanoia. N aron te katooto, tera nanon 
boong? Ko kona ni kabongana te Kairi nakon Boki 
aika Tabu.

•  Titiraki n taekan te bwai are ko warekia. Tao ko na 
mimi, “Tera ae e riki i Ierutarem n te tai are a kitanna 
iai Riaai ma ana utu? E aera aomata a rawa n ongo 
iroun Riaai?

•  Kataia n kaekai titiraki aika teniua n taekan nako 
reirein te euangkerio: E aera bwa e kakawaki nakoia 
aomata n taai akanne? E na kanga ni kaineti nakoira 
n te bong aei? E na kanga ni kaineti nakoiu?

•  Kakaai baaten ao reitaki. Ibukin te katooto, tera 
baaten arke I kona ni kinai n te kawai are Nibwaai e 
kaeka nakon ana mwakuri teuare buakaka. E kanga 
mwanangaia ana utu Nibwaai n tii te arona ma mwa-
nangaia tibun Iteraera n otinako ma i Aikubita?

•  Korei am namakin ao iango inanon am tienero. 
“Ngkana ko korei am iango aika a kakawaki, ana 
roroko riki iango aika a mwaiti. Aron naba, te oota are 
ko karekea e na tauraoi rinanon maium” (Richard G. 

Ngke te kairake ngai, I kabanea mwaitin awa ni 
matakuakina tinau n te umwanikuuka. E kakaraoi 
amwarake aika kangkang, kariki, keeke, ao bwaai 

ibukiia ara utu. Imwiin tabeua te tai, I moana warekan 
rengarenga ibukin karaoan te amwarake, n ririmwin taian 
kaetieti, ao ni karaoa te amwarake. I aaki katine iaan tina-
u—I bon kona ni karaoia i bon irou.

Ai aron reiakinan arom ni kuuka, ti kamatebwaia te 
euangkerio ao ni karikirakea ara koaua man karaoana. 
Imwiina Riaai ngke e tuangiia ana utu taekan miiakinan te 
kai ni kamaiu, Nibwaai e taku bwa e tangiria n “nooria, n 
ongo, ao n atai baikai” i bon irouna (1 Nibwaai 10:17). N 
taekana teuana, ibukin Nibwaai e aki tau irouna tii ongora-
na nakon ana koaua tamana. E tangiria n kamatebwaia te 
bwai are e a kaman ataia tamana.

Bwaai aika a tangiraki ibukin kamatebwaian te eua-
ngkerio iai tabeua mwaneka aika a bebete. Ko kona ni 
kamanenai botoniango ni buokiko iaon kamatebwaian te 
euangkerio ma am utu, n te ekaretia, ke inanon oin am tai 
ni kamatebwai. 

1. Katauraoi nakon kamatebwai.
Moana oin am kamatebwai ma te tataro. Butia Tamam 

are i Karawa bwa e na buokiko n oota n te bwai are ko 
warekia. Korea teuana ke uoua titiraki ao kakaea kaekaana. 
Te Tamnei ae Raoiroi e na kaota koauan te koaua ngkana 
ko wareware, iangoia, ao tataro (taraa Moronaai 10:5).

Katauraoi ibukin kamatebwaian te euangkerio n te eka-
retia man warekan te reirei imwaain nakom. Te Nakomai, 

Katai aua kawai aikai ni kangkangiia ana taeka te atua i nanom.

BWAAI AIKA A TANGIRAKI IBUKIN  
TE KAMATEBWAI

Scott, “Ni Karekean te Oota ao te Korakora n 
Kamanena Raoi,” Riaona, Aokati. 2002, 12, 14).  
Koroi tera ae nanonaki n te iango inanon maium.

•  Korea te tamnei. Teuana te kawai n rekootina te bwai 
are ko kamatebwaia bon korean tamneina. Teuana  
te tai ngke I kawara raoraou ibukin te tataro n te  
utu, tibuna te unaine e tibwaua te karaki n taekan  
te onimaki ao te tataro. Imwaain ae waaki te reirei, 
raoraou e anganiia ataei ake a uarereke te beeba ao 
te kureiaon n te aro are a na korotamneia te karaki 
ngke e tabe n taetae tibutoruiia te unaine . Te koro-
tamnei e buokiia n tiku inanon te waaki, ao riki a 
titiraki inanon te waaki ni kamatataiia ni mwakoron 
te karaki.

3. Kamatebwaia ao maiuakina te euangkerio 
ni katoa bong.

Te kamatebwai e anaa te korakora ni karaoakina.; ti 
kainnanoia ni karekea iroura te atatai (taraa Motiaea 12:27). 
Unimwaane M. Russell Ballard n te Kooram n Abotoro n 
te Tengaun ma Uoman e reireniira ni “katea ara tai ao te 
tabo ni kamatebwai Booki aika Tabu ni katoa bong, e ngae 
ngkana tao ti ibukin tabeua te miniti” (“E na Riki Bwaai 
Aikai Nningai”) Ensign, Ritembwa. 1996, 60). Ngkana ti 
reiakinna n taainako, te kamatebwai e na tabe ni bebete. 
N te katooto, I kunea bwa ni koauana ngke I wareka ana 
mwakoro Itaia inanon ana Boki Moomon iai kiibu ake a 
boraoi ma ake n ana boki Itaia (n oneanmwin riaoakiia),  
a moanna n otaraoi nakoiu. 

Ngkana e roko kamatebwaian te euangkerio, e aki tau 
ataakin bukin taekan bwaai tabeua. Ti riai n tangiria ni 
kamwakuri bwaai ake ti reiakin. Ngkana ti mwakuri iaon 
te koaua, te Tamnei ae Raoiro e kamatoa anne nakoira, 
ao ara koaua e rikirake. Ngkana ti maiuakina te koaua 
ane boraoi anne, ti moanna ni bitaki, n rikirake n rairaki 
nakon Iesu Kristo.

4. Tibwaua te bwai ae ko reiakinna.
Tuangiia tabeman taekan reirein te euangkerio n oin 

ara taeka e buokiira n uringa bwa reirei ao namakinan te 
Tamnei, are e kakorakora ara koaua. Tamaroan te tai n 
tibwatibwa ni katoa tain te tataro n utu. Ko kona naba n 
tibwatibwa ngkana ko maroro ma raoraom n te reirei ke 
ma kaain te utu n tain te katairiki.

Ngkana ti toui bebeten maneka aika aua aikai ao ni mwa-
kuri korakora ni ukora te Tia Kamaiu, ti berita bwa “ana mwa-
kuri te Atua aika a raba a na kaotaki [nakoira], man mwaakan 
te Tamnei ae Raoiroi” (1 Nibwaai 10:19). ◼
E maeka te tia korokaraki i Utah, USA.

AUA BWAAI AIKA TI KAINNNOI
“Ngkoe ao Ngai ti aki kainnanoa wana-
wanan temanna n ibwain te aonaaba ni 
ibuobuoki ao n aki karababai onimakinan 
otaia tabeman n te maiu n tamnei. Ti bon 
ti kainnanoa karekean tangiran te koaua 
ni kamatebwai, raonakira iroun te Tamnei 
ae Raoiroi, Booki aika tabu, ao marurungi-
ra ao ukeuken ara iango.”
Unimwaane David A. Bednar man te Kooram n Abotoro 
n te Tengaun ma Uoman, “A Reservoir of Living Water” 
(Bootaki n Reirein te Aro Ietan te Ai ibukiia kairake aika 
ikawai, Beberuare 4, 2007), 3, si. lds. org.

“Tabeman aomata a tuangai  
bwa I riai ni karekeia raoraou 
ake aki ibuokanibwai ma 
au kainibaire bwa aonga ni 
kakorakora au kainibaire. 
E koaua aei?”

N te kabane, kakorakoran am kainibaire n rinanon riki 
reiakinan ao maiuakinan ana euangkerio Iesu Kristo, ao 
raoraom a kona ni buokiko ke n tukiko ni karaoan anne, 
Raoraom iai aia anainano iaom—man aron am iango, 
taetaem, ao am mwakuri nakon te aomata are ko a riki 

iai. Ibukin Kakorakorakiia Kairake e taekinaki, “Rineia raoraom ake 
a na ibuokanbwai ma kakawakim bwa ko aonga ni kakorakora ao ni 
kaunga temanna ma temanna ni maiuakinan kainibaire aika rietaata” 
([2011], 16). Aekakin rao aikai a buokiko ni maiuakina ana euangke-
rio Iesu Kristo, ni kawakina am kainibaire, ao n riki bwa te aomata ae 
tamaroa.

E ngae n anne, tiaki ni kabane aomata ake ko reitaki ma ngaiia ti te 
arona aia kainibaire ma ngkoe ke ngaiia kaain te Ekaretia. E kakawaki 
te iraorao ma aomata ni kabane ni karineia n aron are e na karineia 
te Tia Kamaiu—ma te tangira ao te akoi. Ngkai ko reitinako n maiu-
akin am kainibaire, ko na riki bwa “te banna ni katooto ibukiia taan 
onimaki, n te taeka, n te aro ni maeka, n te tangira, n te onimaki, ao 
n te itiaki” (1 Timoteo 4:12). Rinanon am katooto, a na nooria bwa ko 
kanga ni kakabwaiaki man maiuakinan kainibaire aika rietaata, ao ko 
kona ni kaungaia bwa a na karaoa naba anne.

Ukora ana kairiiri te Tamnei ae Raoiroi—ao karekea te ninikoria ni 
mwakuri iaon Ana wirikiriki—ngkai ko rineia raoraom ao n nanoma-
toa ni kakorakora am kainibaire.

Rao aika Koaua
Au moan n ririki n te 
reirei ae te kauarinan 
e nako nanou bwa 
N nang aki kona ni 
kakaeia raoraou ake 

a na karinea au kainibaire. Imwiin te 
tai ae uarereke I a rena ma raorou ae 
kaain au kiraati, ao I tuangnga teu-
anne bwa Ngai kaain te Moomon. E 
titirakinai rongorongona, ngaia are I 
a anganna te boki ae uarereke Ibukin 
Kakorakorakiia Kairake. Ni moanaki 
man te bong anne, e a katoka ana 
taetae n titinaraa imatau. Ngkana 
raoraom bon rao raoi ni koaua, a na 
karinei am babaire ao ni buokiko ni 
kateimatoai am kainibaire.
Candela M., ana ririki 13, Buenos Aires, 
Argentina

Iriira ana Reirei te 
Burabeti
N tabetai e boni kaa-
ngaanga totokoan te 
kariiri ngkana ti kabanei 
ara tai ma raoraora ake 

a karaoi rinerine aika buakaka ke ni 
kataia ni kairiira bwa ti na karaoi rine-
rine aika buakaka. A tuangiira burabeti 
inanon te boki ae uarereke Ibukin 
Kakorakorakiia Kairake bwa raoraom 
“a na kaira am iango ao am mwakuri, 
ao ni buokiko naba ni karikiko bwa te 
aomata are ko na riki iai” ([2011], 16). 
I taku bwa ti riai ni karekeia raoraora 
ake a tauraoi ni karinei ara kainibaire 
ao ni kaotia bwa iai kukurein nanoia 
iroura ni kawakinan ara kainibaire.
Calvin W., ana ririki 6, Arizona, USA

Uringa Am Kainibaire
Raoraom ake akea aia kanibaire n ai 
arom a kona ni kamamaara ao n urui 
am kainibaire. Ngke I moan mwaing 

T I T I R A K I  M A  K A E K A A I A

Taian kaeka a kantaningaaki ibukin te ibuobuoki ao kaotan te koaua, ao tiaki ibukin katanoataan ana reirei te Ekaretia.

nakon au moan reirei ae boou, I 
kataia ni kaboraoai n taekin tabeua 
bwaai ake a na taekin aomata ake a 
mena irarikiu. I a kuri ni mwaninga 
tabeua au kainibaire ngke I a kataia 
n riki n aroia aomata ni kabane. 
I ataia ngkai bwa n te aro are ko 
na kanakoraoi iai am kainibaire, 
ko kainnanoiia raoraom ake a na 
boutokaiko ao n ibuokanibwai ma 
am kainibaire. I kakaitau n te kabane 
I a kuneiia raoraou n aron akanne 
ibukina a kauringai n au kainibaire.
Logan J., ana ririki 15, Utah, USA

Kateimatoa n 
Tabekarake Am 
Kainibaire
Raoraom ma aia kaini-
baire aika kakaokoro 
a aki riai n kakorakora 

am kainibaire, ma arom n riki bwa 
raoraoia, ko kona n anganiia te katoo-
to ae tamaroa are a na iria. Ngkana iai 
raoraom ake a ibuokanibwai ma am 
koaua, e kona ni kakorakorako n nini-
koria ni katana te bwai ae eti.
Warren S., ana ririki 14, Oregon, USA

Raoraom aika 
Tamaroa Bon te 
Kakabwaia
Ngkana a aki ibuoka-
nibwai raoraom ma am 
kainibaire, e na taraa 

riki ni kaangaanga ni kakorakora 
oin am kainibaire. Ni wareka Ibukin 
kakorakorakiia Kairake e buokai n 
taainako n rineia raoraou aika tamaroa 
ake a karineai. Ngkai I a katauraoai n 
nako ni mitinare, ao I ataia bwa kare-
naakiu ma aomata ma au kainibaire 
a buokai n teimatoa ni kakaonimaki 
inanon te euangkerio.
Nair M., ana ririki 19, Buenos Aires, Argentina

AIA ANAINANO RAORAOM 
AIKA TAMAROA
“Aomata ni kabane a kainnanoiia 
raoraoia aika tamaroa. Naake a 
riki bwa raoraom a na korakora aia 
anainano nakon am iango ao anuam, 
n ai arom naba nakoia. Ngkana ko 
ibuokanbwai n ae ti te arona ma 
kakawakim aika kinaaki ma raoraom, 
ko kona ni kakorakora ao ni kaungai 
ngkami imarenami. Karineia aomata 
ni kabane ma te akoi ao te kinaaki 
. Angiina aika tiaki kaain te aro ake 
a roko inanon te Ekaretia mairouia 
raoraoia ake a kairekerekiia ma ana 
waaki ni kakukurei te Ekaretia.”
Beretitenti Thomas S. Monson, “That We May 
Touch Heaven,” Ensign, Nobembwa. 1990, 46.

TE TITIRAKI  AE  NA R OKO

Taua Kamatoa te 
Kai te Biti
Karekeaia raoraom 
ma aia kainibaire aika 
tamaroa bon te bwai 
raoi ae ko tangiria. 

Ko tangiria ni kan otabwaniniko ma 
raoraom ake a na buokiko ni kawakin 
tuua ao ni kaungako ni maiuakina ae 
raoiroi. Reitinako taua ni kamatoa te 
kai te biti, are e kairiiri nakon te kai 
ni kamaiu, tiaki nakon te kateitei are 
e bubura man mwaawawa. Ngkana 
ko otabwaniniko ma baika aki raoi-
roi a na kairiko nakon taian kariiri. 
Karekeia raoraom aika tamaroa ake 
a na anaa nanom nakon maiuakin 
te euangkerio.
Annie P., ana ririki 13, Utah, USA

Tataro ni Kakaeiia 
Raoraom
Imwiin mwaingiu ma 
au utu nakon te tabo 
ae kaokoro, I teimatoa 
n tataro ni kakaeiia rao-

raou ake N na kona ni maroroakina te 
euangkerio ma ngaiia. Ngke I tataro, I 
namakina bebeten nanou, ao tabeua 
namwakaina imwiina a reke tabeman 

“Irarikin te tataro ao 
kamatebwaian booki 
aika tabu, tera te kawai 
ae tamaroa ni kakora-
kora au koaua?”

Kanakoa am kaeka ao, ngkana e tangiraki, te 
tamnei ae tamaroa imwaain Nobembwa 1, 
2016, n te liahona. lds. org ke n te imeeri nakon 
liahona@ ldschurch. org.

Taiaoka karin bwaai aikana imwiina: (1) bwaninin 
aram, (2) bong ni bung, (3) uoote ke mwaa-
nga, (4) titeiki ke mwakoro, (5) am kariaia n te 
koroboki, ao, ngkana e kee am ririki iaan 18, aia 
kariaia am karo n te koroboki (e butimwaeaki te 
i- meeri) ni boretia am kaeka ao tamneim.

Kaeka a kona n rinanoaki ibukin abwakiia 
ke mataataia.

raoraou aika kakateke. I katan iaan aia 
boutoka, ao a tia ni buokai ni kariki-
rakea au tangira ae korakora ibukin 
te euangkerio. I ataia bwa raoraom 
a kakawaki ao a kona ni kabebetea 
nakoira maiuakinan te euangkerio.
Sarah P., ana ririki 16, Rio de Janeiro, Brazil

Iroun Julia Ventura
E boboto i aon te karaki ae koaua

“Iai au utu ikai i aon te aba. A 
rangi n raoiroi nakoiu.” (Aia Boki n 
Anene Ataei. 188).
“T i a anai bwai n akawa. Te tai n 

akawa!” E taku Tamana.
E ngare Hayden ngke e taratara 

nako. A bane n oota ao n onrake n te 
korakora (kanikinaeaki n taian mani-
beeru ao maan aika uarereke riki 
tabeua n te aono). Ti ngaiia n te nei!

N ira Tamana, e nakonako 
Hayden ibukin te kaa ao n tabeka 
te bwaoki ae bubura ae onrake n te 
bwai n akawa mai ibukin te kaa. E 
rangin n tinebu, ma e aki tabe iai. E 
na uota teuana ae uoua te tai rawa-
watana ngkana e na kona n nako n 
akawa ma Tamana.

A rebwetata tabon bwai n aka-
wa ngke e katiki Tamana ni kao-

tinakoi. “E taraa n ae e a matu 
Dan,” e taku. “Ko kona ni 
kautia?”

E kataia Hayden n aki bwanaa n 
un. “Ao, ngaia.”

E kuri ni mwaninga taekan tarina 
ae uarereke, Dan, ae a tia n roko 
naba. E aki toki Dan ni biriaitua ao n 
taetae n tatakarua. E na kakamakuia 
iika ao ni kabirinakoia!

Hayden e taratara man te winto 
ae uki. “Dan, e a bo te tai n uti.”

Ma e bon matu naba Dan.
E tei teutana Hayden. Ma te teke-

raoi, e na bae Dan ni matu inanon te 
mwananga.

E karaurau Hayden ni katikitika te 
bwaoki ni bwainakawa nakon ana 
tabo n akawa Tamana i mataniwiin 
te aba.

“Aei te abea, n raonaki ma te 
mwata!”

E ana te bwaoki ni bwai n akawa 
mairouna. “E tamaroa, ko rabwa.” 
Ngkanne Tamana e tararake. “E nga 
tarim?”

Nako 

E waekoa n taraa te kaa Hayden. 
N te tai ae waekoa e miimi bwa e 
na kanga n namakinna ae e uti n ti 
ngaia n te tabo ae boou. E iangoia 
Hayden ae e na aki namakina ae 
raoiroi. Ni koauana, e na namaki-
nna ae e maaku. Ao Dan ai tibwa 
nimaua.

“Teutana te teekan, Tamau. N na 
manga bon oki.” Ma ngke e taraa 
nanon te kaa, e a tia n nako Dan!

E aki manga ongo tangiia maan 
aika uarereke Hayden. A taraa n 
ae a bane n aki karongoa bwaai ni 
kabane.

“Akea Dan ikai!” E takarua 
Hayden.

E waekoa n roko Tamana ao ni 
waekoa n tuoa te kaa.

“E taraa n ae e ti kakaaira,” e taku 
Tamana. “Ai tibwa te miniti n nako. 
E aki kona n raroa nako.”

E kataia Hayden n tiku ma te rau, 

ma e namakina te nako n nano. 
“I kona n tataro?”

“I taku bwa anne te iango ae 
raoiroi.”

E kaitaua te Tama are i Karawa 
Hayden ibukin tarina ae uarereke 
ao ni bubuti bwa e na reke naba 
ngkekei Dan bwa e aonga Dan n 
aki namakina te maaku.

Ngke e bane ana tataro Hayden, 
e moanna n toki tatan buroona.

E katoka baina Tamana iaon 
angan Hayden. “Tera am iango 
ngke arona bwa ngkoe Dan? Ko na 
nakea?”

E kunea Hayden bwa mataroan 
te kaa n iterana are teuana e uki. E 
taraa n ae tuai nooria Dan i matani-
wiin te aba. Hayden e kotea te mwa-
neka ae kaan. “N na bae ni moana 
nakonakou n te kawai arei,” e taku.

A kawaekoa n riimwiin te 
mwaneka.

E aki kona Hayden n tataninga n nako n akawa! 
Ngkana ti tarin Hayden are uarereke riki ae e 
tuai roko naba. . . .

Ni katoa teekan e taraa n ae 
kitanna ni karaurau. Ngke e nako-
nako, e teimatoa Hayden n taekina 
ana tataro i nanona. Imwiin tabeua 
mwaneka, a roko n te kabwake n te 
mwaneka ao n noora Dan n tei.

“Dan!” E takarua Hayden.
E tanrikaaki Dan ao ni matangare. 

“Eei, naakai kam nakea?”
E a manga waekoa naba te tai. E 

biri Hayden nakon Dan ao n rabwa-
tia ni kamatoa.

“I rangin ni kukurei bwa ti kune-
ko,” e taku Hayden. E taekina te 
tataro ni kaitau ae katawe inanona.

E ngare Dan. “Angaa ika?”
“Nakomai, n na kaotii,” e taku 

Hayden. E aki kona n tataninga 
n nakon te nei. “Ti na nooria bwa 
antai ae moan teke konana. N na 
buokiko ni kanimwa abeam n am 
matau.” ◼
E maeka te tia korokaraki i Georgia, USA.

n Akawa



68 R i a o n a
Man “Sacred Homes, Sacred Temples,” Liahona, Meei 2009, 101–03.

N na kanga ni buoka  
mweengau bwa te 
tabo ae rau?

K A E K A  M A I R O U N  T E  A B O T O R O

Iroun Unimwaane 
Gary E. Stevenson
Man te Kooram n 
Abotoro n te Tengaun 
ma Uoman

Kawakin booki aika tabu inanon ruu 
ake a kona iai am utu ni uaia n reiakin 

ao ni kamatebwai.

Katea tamnein Iesu ke te tembora 
inanon mweengam.

Buoka kawakina mweengam bwa 
e na itiaki ao ni baireaki raoi.

Ti kona ni karaoi mweengara 
bwa taabo aika a rau, a tabu n 

ai aron te tembora.

TI TANGIRIA NI KAN NOORA TE TEMBORA
Ngke I korea aio, I iangoia bwa N na kanga ngkana I irii tua, 
N na kona n rin n te tembora n te bong teuana, n ai aroia au 
karo, ao ni kabaeaki ao ni karekea oin au utu ae akea tokina. 
I tangiriia au utu ao Tamau are i Karawa.
Manolita G., ana ririki 8 (ngke e korotamnei), 
Chimaltenango, Guatemala

ARA ITERANIBA

Iroun Allen E., ana ririki 10 (n ana tai ni korotamnei), 
San Salvador, El Salvador

Tariu ae uarereke ao Ngai 
ti tatangiria ni kan nakon te 
tembora i Merida, Yucatan, 
Mexico, ni katoatai are e 
katabeaki iai ara uoote bwa e 
na nako iai. Ti kabanea ara tai 
n te onaroka, ao ti takakaro 
ma ataei tabeman ake a roko 
n te tembora. I katauraoi n 
rin n te tembora n te bong 
teuana. 
Martha S., ana ririki 6 (n tain te 
korotamnei), Yucatán, Mexico

E rang tamaroa te nako n te tembora ma au utu. Bon te kawai 
ae ananau man au kaawa nakon te tembora—e kaniia 14 te 
aoa. Ti kabanea te wiiki irarikin te tembora. I rang kukurei 
ngkai e a kan koro au ririki 12 bwa N na karaoa te bwabetito 
ibukiia au bakatibu. Teuana te kuna ae I tatangiria bon “I Love 
to See the Temple.” I kan mare n te tembora ni karekea au utu 
ae akea tokina. I ataia te tembora bon Ana auti te Uea.
Júlia Q., ana ririki 11 (n tain te rawetamnei), Goiás, Brazil

A T A E I  A K E  A  T E I  N  N I N I K O R I A

Mauri,  
raoraou!

Arau bon Story. I maeka i Turkmenistan. 
Anne Te aba i Nukan Asia. I tangiria 
ni wareware, korotamnei, ao n itutu. I 
tangiria n taraa karawa ae onrake n 
te itoi (n te tairiki) ma tamau. Bon 

tii ngai ma au utu ae ti kaai-
na te Ekaretia n te aba ae 

BWANIN!

Iroun Jill Hacking
Ana Maekatin te Ekaretia

N TATARO IBUKIN MISSY
Te bong teuana imwiin te ang ae kora-
kora, ana katamwa raoraou, Missy, e 
bua. Ti tarataraia n taabo nako, ma tia-
ki kona ni kunea. I taekinna ae ti kona 
n tataro. Aki koaua raoi raoraou bwa 
ti na kanga, ngaia ae I kaotia nakoia. 
Ti bane ni katorobubua ao n tataro n 
oin ara tataro. Ngkanne ti bane n tei-
rake ao ni kakaea riki. Te ataeinnaine 
e biri nakoira ao e taku bwa e kunea 
Missy! I rangin ni kukurei ngaia are I 
a tibwaua mwakoron te euang-
kerio ma ngaia.

Karakinan 
te Ataeinnaine 

Storyae  

TI REIREI MAI IROURA 
I MARENARA
Tariu ae uarereke riki, 
Sariah, ao Ngai ti nakon 
te reirei ma ataei man 
aaba aika mwaiti. Ti 
tangiria n reirei ao 
ni manikangare bon 
imarenara.

KARAO BWAI AO NI 
KUKUREI

Sariah ao Ngai ti kaoia 
raoraora n takakaro. 
Ti been, karao bwai, 

ao ni bikiniki. N tain te 
Kiritimati ti karaoi ara 
takakaro ma raoraora 

aika kaain rarikira.

TE EKARETIA N TE MWEENGA
Bukina bwa ti ngaira kaain te 
Ekaretia, ti karaoi ara bootaki n 
taromauri n ara auti. Ti karaoa te 
bootaki n toa, te tai n anene, te 
tai n tibwatibwa, ao reirei n te 
Moanrinan. I katanga te biano 
n tain te anene.

KANAKOMAI 
MWANEKAN 
WAEM
Ko kanga n ririmwin Iesu 
man tei n ninikoria? 
Kakaaea mwanekan 
waem ao kanakomaia am 
karaki ao tamneim, n 
raonaki ma aia kariaia am 
karo. Kanakomaia iaon te 
rain n te liahona. lds. org 
(kiriki “Submit an Article”) 
ke n imeerinna nakon 
liahona@ ldschurch. org.

Reirei 
mairoun te TinaIroun Unimwaane 

Jairo Mazzagardi
Man te Itingaun

TUANGIIA KAARO!
Tera te itera ae ko tatangiria n nakoam 
ni karo?

Tera te kabanea ni matoatoa?

Tera ae e kakukureiko?

Tera te bwai ae kakaawaki ae ko kaka-
raoia ni katoa bong?

E kanga te euangkerio ni buokiko n riki 
bwa karo aika tamaroa riki?

Tera te bwai ae kakaawaki ae ko kaka-
raoia ni katoa bong?

Tera riki titiraki tabeua aika ko kona n 
titiraki iai?

Riki bwa te tia ibuobuoki ni katotongan 
tinam ao tamam ibukin te bong! Koreia 
ke korea te tamnei inanon am tienoo 
n te bwai are ko reiakinna. Karabwaia 
am karo ibukin bwaai ni kabane ake ko 
reiakin.

Ngke I ikawairake, n te tai are 
e reke iai ara mwane, tinau e 

ana te kabanea n tamaroa ni mwa-
ne—teuana are e aki mwanunu 
ke ni bareka—ao e anga nakon 
te minita n te ekaretia are ti nako 
iai. Aio e kakaraoia inanon maiu-
na. E taku, “Aio ana bwai te Atua.” 
Taeka akanne a tiku irou man te tai 
anne. Ngke I bwabetitoaki nakon 
ana Ekaretia Iesu Kristo Ibukiia 
Aika Itiaki ni Boong aika Kaitira, 
e bon aki matoatoa irou bwa N na 
kabwaka au kabwianibwai ibukina 
tinau e a tia n reireinai bwa N na 
ongotaeka nakon te tua. 

Tinau e reireinai naba bwa N na 
kokoaua, riki ngkana e nanonaki 
ni karaoan bwaai aika kaangaanga. 
Kaain rarikira a uniki aekakin nako 
kain amwarake ao aroka aika buki. 
N tabetai ana uanikai a rikirake n 
iteran ara oo. N te taina I kinika 
uaan te aroka ao ni uotia nakon 
tinau. E taraai man taku, “Anne 
tiaki ara bwai.” I aki kona ni kako-
aua. I taku, “Tera ae ko kananona? 
E mena n iteran ara oo!” E a manga 

taekinna riki, “Anne tiaki ara bwai.” 
Ngkanne e ana baiu, ao ti nakona-
ko nakon aia auti kaain rarikira. Ti 
bubuti kabwaraan ara bure ibukin 
anaakin aia uanikai. Tinau e taku 
bwa ngkana ti kainnanoa te bwai 
teuana, ti riai ni karekea ma te 
kokoaua. 

Tao am karo tiaki kaain te 
Ekaretia, ke ko aki iraniia n tainako 
ma aia rinerine. Ko kona n teimatoa 

n reiakin reirei aika koaua mai 
irouia, n aron te kokoaua, katabea-
ki, riki n toronibwai, ao te mwakuri 
korakora. Reirei akanne a na riki 
bwa kakabwaia aika a korakora 
inanon maium. ◼



A mwaiti aine inanon ana Boki Moomon ake a riki bwa katooto ibukira. Aikai teniua aia kaati teniman 
ninikoria n ikotia ma ake ko rikorikoi! Ti aki atai araia ni kabane, ma ti konaa n teimatoa n reiakinna 

man aia katooto. Ko na kanga n riki n aroia aine aikai n Ana Boki Moomon?

Aine aika a Ninikoria 
n Ana Boki Moomon

Tiera e karekea te koaua are buuna, Riaai, bon 
ana burabeti te Atua. Ko kona n riki n aron 
Tiera man karekean oin am koaua ao n tibwaia 
ma tabeman.

□  Wareka 1 Nibwaai 5:7–8.

□  Korei am koaua ke tibwaui ma raoraom 
ke kaain am utu. 

□  I kaewenakoai nakon . . .

I konaa n Karekea 
au Koaua!

T I E R A

Ko kona ni kuneia aine tabeman inanon booki aika tabu? Karaoa 
oin am kaati ibukiia ninikoria ao kanakoi tamneiia!

•  1 Nibwaai 7:19. Aine aikai a kaota te ninikoria man aki 
maaku ni kamanoa Nibwaai. Antai naakai?

•  2 Nibwaai 5:6. Aine aikai a kakoaua te Atua ao n ririmwiin 
Nibwaai inanon te rereua. Antai naakai?

•  Aramwa 56:47–48. Aine aikai a reireiniia natiia taekan 
te Atua. Antai naakai?

[Kaekaana: natin Itimaera te aine ao buun Itimaera, manen Nibwaai, tinaia roro-
buaka n ataeinimwaane ake taan buaka]

A I K A  A  N I N I K O R I A  N  A N A  B O K I  M O O M O N

Koreia, rukumma, ao kawakina te kaati ni kakaewenako akanne!



Morianton bon te mwaane ae buakaka. E batiboa 
temanna ana toro, ao ana toro te aine e iangoa 
tuangakin Kaaben Moronaai taekan te bwai are e 
karaoia Morianton. Ko kona n riki n ai ron te toro 
te aine n tei n taetae ngkana bwaai aki eti!

□  Wareka Aramwa 50:30–31

□  Ngkana iai temanna ae iowaawa nakoim, 
ke ngkana ko noora temanna ni bwainikiri-
naki, tuanga te ikawai are ko onimakinna.

□  I kaewenakoai nakon . . .

I kona n Taetae!

TE TORO TE AINE

Buun Ramonaai iai ana onimaki bwa Amon 
bon ana burabeti te Atua. Ko kona n riki bwa 
ai aron buun Ramonaai man karekea te oni-
maki iroun ara burabeti ao abotoro ngkai!

□  Wareka Aramwa 19:2–5, 8–10

□  Mataku n te reirei man te maungatabu 
mairoun Beretitenti Monson. Ko kakoaua 
bwa bon ngaia ana burabeti te Atua?

□  I kaewenakoai nakon . . .

I Kona ni Kakoaua!

TE UEA N AINE

Te Mwananga nakon 

te Aba ni Berita 
K A R A K I  M A N  A N A  B O K I  M O O M O N

Aomata a kabai booti aika akea wintooia. A raraoma 
tarin Iareta bwa ana kanga n ikeike ao n taratara. E taku 
Iesu bwa a riai ni karaoi bwangabwanga inanon te booti 
ibukin te eea.

Iareta ma tarina a maeka n te mwarua 
ma aia utu ao raoraoia. Iesu Kristo e 
kawara tarin Iareta. E tuangnga bwa e na 
kabai booti bwa e na uotiia ana aomata 
rinanon taari nakon te aba ni berita.

Tarin Iareta e noora Iesu n 
riing atibu ma Tabonibaina. 
A raneanea n otanako 
atibu. Bukina bwa e mwaiti 
ana onimaki, tarin Iareta e 
noora Iesu Kristo!

Ma e kanga aron te oota? 
Tarin Iareta e karaoi 16 
atibu aika itiaki. E tuanga 
Iesu bwa E na riing ni baina 
ni karaoi bwa ana ota.

E kanakoa te ang ae korakora n uki booti rinanon taari. 
Ngke a roko n te aba ni berita, Iaretaite a tataro nakon te 
Atua ni kaitaua ibukin kamanoaia.

Ti kona n riki n aekan tarin Iareta ngkana ti onimakina 
te Atua ao n iai ara onimaki iroun Iesu Kristo. ◼

Man Ita 2–3, 6

T E  I T E R A N I B A  A E  E  N A  K A R A N A K I

Te katangitang  
E Kakukureiai.

Te wanawana mai Karawa ni kaira 
aron bairean te mwakuri aei ao 

ibukin wewete nakon te nakoa ni 
mataniwi a nooraki koauaia. Mataniwi 
ni Kabuta bon aomata, n tatabemaniia 
nako, ma oin anuaia. Ngaiia n tatabe-
maniia a uota tibwangaia n aia taneiai 
aika a kakaokoro aika a mwaiti ao 
man taabo ake a nako mai iai. Ngkana 
iai bwaai aika a na maroroakinaki n 
te kauntira are e rietata n te Ekaretia, 
ngaiia n tatabemaniia a inaomata ni 
kaoti aia iango. N aron are e nooria 
temanna ae iai nanona ni waaki n te 
mwakuri, e bon kamimi aron kako-
auan mwaakan te Tamnei ae Raoiroi 
ni kairiia mwaane aikai. A kakaokoro 
aia iango ma a aki kona ni kaotia n te 
aro n akiako ma iango aikai a kama-
rauaki inanon te tai ao ni kabane a 
ikotaki ni katiteuanaaki. “Au auti bon 
te auti ae baireaki raoi,” e taku te 
Uea (taraa D&C 132:8). Ni kakoauan 
mwakurian kaotioti n te kauntira ae te 
kabane n rietata n te Ekaretia, I nama-
kina manga kabouan au onimaki ae 
teimatoa. . . .

Tabeman a kaota raraomaia bwa 
te Beretitenti n te Ekaretia n tainako 
e bon riki bwa te unimwane, are I 

kaeka nako iai, “Bon te kakabwaia!” 
Te mwakuri ni koron te bong aei e 
moan karaoaki rinanon mwakuri aika 
kairaki rinanon te Burabeti Iotebwa 
Timiti. Bon te kairake ngaia n te tai 
anne ao e rang marurung, ao tiaki te 
aekaki n aomata are ana iango ao ana 
babaire a kairaki ni katein taai akekei 
n ana tai. E rang n raa ana iango are 
te Uea e kateiraoia n aron ae e boou 
ngkai E moan waakina Ana mwakuri. 

Te Beretitenti are imwiina n te 
Ekaretia imwiiin Iotebwa e bon kaira-
ke naba ngke e kaitara ma te tibwanga 
ae kakamaaku ni kairakiia te botana-
omata n rinuukan te rereua n riki bwa 
baeoniia n te aba ae boou nakoia. 

Ma aan ara reirei a wene raoi ni 
nneia, ao ti a tei ni matoatoa bwa ana 
aomata, ni karokoa te Uea e na manga 
tuangiira bwa ti na manga mwaing 
nakon te tabo teuana. Ti aki kainnanoi 

TE KABANEA NI 
WANAWANA 
MAI KARAWA N 
ANA EKARETIA 
TE UEA
Te Atua e a waakina karaoan Ana mwakuri.

N I  K A R O K O A  A E  T I  A  M A N G A  K A I T I B O A K I

kawai aika boou ni karaoan bwaai. Ti 
kainnanoa te motinnano ao te ongo-
taeka nakon reirei ake a taekinaki mai 
karawa. Ti kainnanoa te karinerine 
nakoia ara mataniwi, are e a tia n 
rineia te Atua. Bon ngaia ara burabeti, 
ara tia mamata ao te tia kaotioti. Ti 
riai n aki katukaki n akea ara burabeti 
ngkana ti maiuakina ae tau ni karekea 
temanna E kona n ae tiaki te kaira-
ke. E a tia ni kairiia ao e na teimatoa 
ni kairiia mwaane aika uarereke riki 
nakoina bwa a na mwananga n te 
aonaaba ni karaoa te mwakuri. Bon 
ngaia te ibonga ae te kabanea n rietata 
are e tararua, ngaia are e taui ni kaba-
ne kingin te nakoanibonga ae tabu, 
ao are e karekei kaotioti mai iroun te 
Atua nakoia Ana aomata. 

Iai te taeka n rabakau ngkoa ae 
kangai, “Te roro ni kairake bon taan 
mwakuri. Te roro ae e a kara bon taan 
wanawana.”

N au iango iai te bwai ae korakora 
ae karaunano n taai aika a na roko n 
raroan are ti kona n noria e na reke 
ara Beretitenti are e a tia ni boaki ao ni 
kataneiaki, kataaki ao n taubwiaki, are 
ana kakaonimaki nakon te mwakuri 
ao ni kokoaua ao ana konabwai nakon 
te mwakuri e a tia ni kateiraoaki rina-
non te mwakuri ae korakora, are e a 
matoa raoi ana onimaki, ao reitakina 
ma te Atua e a tia n ribanaaki inanon 
taai ma ririki aika a rang mwaiti. . . .

Ti riai n aki maakui taai aika a na 
roko ngkana ti teimatoa nakon reirei 
aika kaokaki. ◼

Man “He S lumbers Not, nor Sleeps,” Ensign, Meei 
1983, 5–8. Kanikina n te koroboki ao kabubu-
raan korean manin koroboki a kaboraoaki. KO

Iroun Beretitenti 
Gordon B. Hinckley 
(1910–2008)



ATATAI N NOORI KOAUAN 
BWAAI AIKA RABA

N na kunea iaa te ninikoria n reitinako ni maiu?

“Ko na namakinna ae e a uruanaki maium. Ko a bae n tia ni bure. Ko na bae ni maaku, n un, n uruaki n nano, ke n reke n te kangaanga 
man te nanououa. Ma n te kawai naba are e kunea ana tiibu ae bua te Tia Kawakin Tiibu ae Raoiroi, ngkana ko uotaraake nanom nakon 
te Tia Kamaiuia te aonaaba, E na kuneko. E na kamaiuko. E na tabekiko rake ao E na aonangaiko. E na uotiko nakon mweengam.”

Beretitenti Dieter F. Uchtdorf, te Kauoman ni Kauntira n te Moan Beretitentii, “E na Aonangaiko ao ni Uotiko nakon Mweengam,” Riaona, Meei 2016, 104.



Inanon naba te Beba Aio
IBUKIIA KAIRAKE N IKAWAI

IBUKIIA KAIRAKE

IBUKIIA ATAEI

I. 46

I. 58

I. 72

N riki bwa taan kakoaua iroun te Atua bon tae-
kan ae mwaiti riki nakon am ririki—bon taekan 
te ibuobuoki ni katauraoa te aonaaba i ibukin 
Kauaokin Iesu Kristo. 

Riiki  

TE MWAAKA  

Ribuakon te kabanea ni kaangaanga ni kataaki 
inanon maiu, tabeua bwaai aika a buokai n reitai 
nakon te Atua n onea mwiin kararoakina mairou 
ao ni moanna ni buakaka.

Reirei  
mairoun te Tina

Titirakina tinam ao tamam titiraki aikai ni 
kakaea bwa tera ae a tatangiria ngkai a riki 
bwa kaaro!

N  NANOMATOA

bwa Taan Kakoaua 
Iroun te Atua

